
Istigh an

tseachtain
seo – 

Ná caill é

Gaelscéal ar Scoil ina cheannródaí
ó thaobh tacú le hábhair trí
Ghaeilge agus iad a fhorbairt 
Forlíonadh agus suíomh oideachais nua Gaelscéal , Gaelscéal ar Scoil, le tacaíocht ó
COGG, Comhar na Múinteoirí Gaeilge agus an tSeirbhís Tacaíochta Dara Leibhéal

• Is í aidhm Gaelscéal ar Scoil ná a
bheith ina acmhainn ar líne chun
bunachar sonraí ábhar oideachais a
fhorbairt agus a sholáthar do
mhúinteoirí agus daltaí trí mheán na
Gaeilge.
• Beidh Gaelscéal ar Scoil ag tacú le
comhlíonadh an churaclaim, áis a
bheidh ina ceannródaí ó thaobh tacú le
hábhair ar nós na Gaeilge, an OSSP
agus an OSPS, agus iad a fhorbairt.
• Cuirfidh Gaelscéal ábhar ar fáil do
scoileanna le linn 30 seachtain na
bliana iar-bhunscoile
• Beidh ábhar le fáil sa pháipéar agus ar
líne gach seachtain ag
www.oideachas.gaelsceal.ie  ar an
suíomh atá ag dul beo inniu!
• Neart comhairle, moltaí agus cúnamh
praiticiúil chun tacú leis an athrú sa
bhéaltriail i mbliana. Is iad Comhar na
Múinteoirí agus an tSeirbhís Tacaíochta
Dara Leibhéal a chuirfidh an
chomhairle, na moltaí agus an cúnamh
sin ar fáil. 

Robbie Seoige agus Liam Mac Donnacha a thosaigh sa chéad bhliain i nGairmscoil na bPiarsach, Ros Muc an
tseachtain seo. Tá Gairmscoil na bPiarsach ag baint úsáide as mionríomhairí, ag tosú an scoilbhliain seo. Beidh
suíomh oideachais Gaelscéal ina acmhainn úsáideach do scoileanna cosúil le Gairmscoil na bPiarsach a bheidh ag
baint úsáide as córas na mionríomhairí.

‘Easaontóirí’
i mbun
‘fuadaigh
thíogair’

Anton Mac Cába

TÁ fuadaigh thíogair ar
cheann de na
dóigheanna atá ag
easaontóirí poblach-
tacha chun feachtas
s’acu a mhaoiniú. 

Mar sin féin, de bharr
beartanna slándála, níl
siad chomh coitianta
agus a bhíodh. 

De réir tuarascála ón
Tascfhórsa ar an
Choirpeacht Eagraithe
ó thuaidh, bhí laghdú
50% ann anuraidh;
tharla ocht n-eachtra, i
gcomparáid le sé cinn
déag in 2009. Ó dheas,
dúirt na Gardaí go raibh
méadú beag anuraidh;
tharla seacht n-eachtra,
in ionad cúig cinn an
bhliain roimhe.

Tharla an fuadach
tíogair is déanaí in
iarthar Bhéal Feirste i
lár na míosa seo caite. 

D’fhuadaigh drong
armtha páirtí agus mac
fir a bhí ag obair le
cuideachta iompair air-
gid. Bhí air airgead a
bhailiú ó áit oibre
s’aige, ansin é a thab-
hairt chuig comhaltaí
den drong. 

Tá an PSNI den
bharúil go raibh baint
ag easaontóirí poblach-
tacha leis an eachtra.
Ar lean ar leathanach 4

Fianna Fáil le dul as radharc?
Colm Ó Broin, Comhfhreagraí
Polaitiúil Gaelscéal

D'FHÓGAIR ceannaire Fhian-
na Fáil Micheál Martin an
tseachtain seo nach mbeadh
an páirtí ag cur iarrathóra chun
cinn don Uachtaránacht. Seo
an chéad uair dóibh gan é seo a

dhéanamh, an páirtí a bhuaigh
gach toghchán Uachtaránach-
ta riamh seachas an ceann in
1990.

Beidh le feiceáil an mbeidh
aiféala orthu faoin gcinneadh
seo. Anois go bhfuil gach
cosúlacht air go mbeidh iar-
rathóir ag Sinn Féin titfidh

próifíl Fhianna Fáil i measc an
phobail, rud a chuirfidh
isteach ar mhisneach na mball.

Beidh siad ag déanamh
dianmhachnaimh ar bhealaí
chun an páirtí a athbheochan –
ach ba cheart dóibh ceist a
chur orthu féin cén fáth a
bhfuil siad ag iarraidh an páirtí

a athbheochan sa chéad áit?
De ghnáth baineann duine

ballraíocht amach i bpáirtí de
bharr go dtacaíonn siad lena
bpolasaithe, ach níor cheart go
mbeadh duine dílís do pháirtí
polaitiúil beag beann ar phola-
saithe.

Ar lean ar leathanach 2

Ceannaire nua 
ag teastáil dar le
duine mór FF i 
gConamara, 
féach l. 13

Gaeilge, www.cruinneog.com

Fianna Fáil le
dul as radharc?

Ar lean ó leathanach a haon
Má théann tú le páirtí de bharr a bprionsa-

bal, céard a tharlaíonn má athraíonn an
páirtí, an bhfanfaidh tú dílis don pháirtí nó
do do phrionsabail?

Ainneoin na ndeacrachtaí atá ag Fianna
Fáil faoi láthair, ní gá go mbeadh meath an
pháirtí dosheachanta. Ní mhairfidh tacaíocht
Fhine Gael go deo, agus nuair a shileann siad
vótóirí den eite dheis ní rachaidh siad chuig
an Lucht Oibre ná Sinn Féin.

Fuair Fianna Fáil 12% de na suíocháin le
17% den vóta ag an olltoghchán deireanach,
mar sin fiú le hardú beag ina dtacaíocht
d'fhéadfaidís líon na dteachtaí atá acu a
mhéadú go suntasach ag an gcéad oll-
toghchán eile.

Bhí leascheannaire an pháirtí, Éamon Ó
Cuív, i bhfabhar iarrthóir a chur chun cinn sa
rás ach níor thacaigh a chomhghleacaithe
leis.

Ní hé seo an t-aon ábhar atá ag gríosadh Uí
Chuív faoi láthair – tá sé ráite aige go bhfuil sé
sásta dul go príosún as siocair ceist náisiúnta
ríthábhachtach – umair mhúnlaigh. Beifear
ann a bheidh lánsásta má dhéanann Dev Óg
beart de réir briathair áfach, chiallódh sé go
mbeadh ar a laghad duine amháin a bhí
páirteach i scrios eacnamaíochta agus sóisial-
ta na tíre seo faoi ghlas!

Seafóideach - Greamaitheoir Gaeilge le hinsint
duit nach féidir an seoladh Gaeilge a úsáid!
“Moill de dheasca seoladh poist míchruinn”  = é a bheith i nGaeilge dar le An Post
Katie McGreal

NÍ amháin go n-úsáideann an Post
seoltaí i nGaeilge mar leithscéal gan jab
s’acu a dhéanamh mar is ceart ach tá
greamaitheoir speisialta as Gaeilge acu
chun sin a chur in iúl duit.

Tháinig an cleas seafóideach seo
chun solais mar gheall ar Ghaeil a bhei-
th i dteagmháil le Gaelscéal mar gheall
ar alt a bhí againn an tseachtain seo
caite - “Post mall de bharr seoltaí i
nGaeilge: An Post”.

“Botún a bhí ann,” a mhaíonn Angus
Laverty ó An Post faoin ngreamán
Béarla seo a léirigh gur seoladh míc-
heart a bhí ann de bharr na Gaeilge.

“Déanaimid sár-iarracht an
caighdeán seirbhíse céanna a thabhairt
do litreacha le seoltaí i nGaeilge agus i
mBéarla,” a dúirt sé ach tháinig cuid
mhaith scéalta chun tosaigh mar gheall
ar iompar An Post an tseachtain seo, a
thagann salach ar an ráiteas sin. 

“Tháinig litir ar ais chuig an oifig an

tseachtain seo caite. B'shin an dara
huair a seoladh an litir áirithe seo. Cin-
ntíodh an seoladh Gaeilge roimh ré leis
an duine a bhí ag faire ar an litir,” a dúirt
Seán Ó hAdhmaill ó Fhorbairt Naíonraí

Teoranta.
Tá scéal níos measa ag Seána Quane,

“Téann mo chuid poist go dtí an
Ghaeltacht roimh theacht
chugam.....an gceapann siad gurb í sin

an t-aon áit a bhfuil Gaeilge?? Scan-
nalach.”

Tá scéal ag Liam Carson freisin. “Ní
amháin post atá mall, ach imithe i bpoll
dubh, caillte,” a deir sé agus tuigeann
Tom Murray a chás, “Sin mo thaithí
fosta a Liam, trí huaire a chuir fearr an
phoist litir s'agam ar ais chuig an áit a
dtáinig sé as, fiú go bhfuil m'ainm agus
seoladh scríofa agam in oifig an phoist
agus mise an t-aon duine amháin sa
sráidbhaile a fhaigheann post as
Gaeilge.” Níos luaithe sa bhliain seo,
dúirt an Cominisinéir Teanga, Seán Ó
Cuirreáin, go raibh súil aige go mbeadh
Acht ann a bheadh oiriúnach dá fhei-
dhm agus a d’fhreastalódh go cuí ar
mhianta an phobail teanga agus a chin-
nteodh go raibh brí á tabhairt don
fhoráil bhunreachtúil gurb í an
Ghaeilge an phríomhtheanga oifigiúil
ós í an teanga náisiúnta í.

Ina dhiaidh sin, dúirt Damhnait Uí
Mhaoldúin ó Oifig an Choimisinéara
Teanga, “Tá gealltanas faighte ag an

Oifig seo ó An Post nach scríobhfar i
mBéarla ar chlúdaigh a bhfuil seoladh i
nGaeilge orthu, agus deirtear linn nach
bhfuil fadhb le litreacha le seoltaí i
nGaeilge a sheachadadh.” 

Dúirt an Roinn Cumarsáide, Fuin-
nimh agus Acmhainní Nádúrtha gur
ceist do An Post í seo agus nach bhfuil
aon bhaint acu leis.

Ó thuaidh, cé go bhfuil an ceart ag
daoine chun seoladh as Gaeilge a úsáid,
ceart nach bhfuil ag lucht na Poblachta
de réir cosúlachtaí, bíonn go leor
seafóide ar bun ag an ‘Royal Mail’
chomh maith – úsáid Google Translate
san áireamh.

Dúirt Seán Ó Maoilsté ó Chairde Teo,
comhlacht i gContae Ard Mhacha,
“Fuair Cairde Teo pacáiste agus rin-
neadh iarracht é a aistriú go Béarla.
Hottest Friends a bhí ar an phacáiste.
Seachas eagraíocht leis an Ghaeilge a
chur chun cinn is cosúil gur cheap lucht
an phoist gur siopa porno a bhí ion-
ainn!!!”

Seafóideach - greamaitheoir Gaeilge le hinse duit nach féidir an seoladh
Gaeilge a úsáid!

Muintir TG4 ag seoladh Sceideal Nua an Fhómhair san Ionad Comhdhála i mBaile Átha Cliath. Ó chlé: Tristan
Rosenstock, Eimear Ní Chonaola, Aoife Ní Thuairisg, Linda Bhreathnach, Róisín Ní Thiomáin, Anne Marie Ní
Dhubhchoin, Máire Treasa Ní Dhubhghaill, Síle Ní Bhraonáin, Colmán Mac Séalaigh agus Páidí Ó Lionaird. 
[PIC: MAXWELL'S]

Ná bígí gan ‘Gaelscéal ar scoil’ i mbliana!
Le tacaíocht ó COGG, Comhar na Múinteoirí Gaeilge agus an tSeirbhís Tacaíochta Dara Leibhéal. 
San fhorlíonadh oideachais Gaelscéal ar Scoil i mbliana beidh :
• Nótaí don rang Gaeilge agus ceachtanna gramadaí gach seachtain i gcomhair an 

Teastais Shóisearaigh agus na hArdteistiméireachta le  Mícheál Ó Ruairc. 
• Nótaí  tacaíochta do mhúinteoirí, curtha ar fáil gach dara seachtain ag Comhar na 

Múinteoirí Gaeilge.
• Sraith phictiúr uair sa mhí agus lámhleabhar i gcomhar leis an tseirbhís 

tacaíochta dara leibhéal chun an méid is mó a bhaint as an tsraith phictiúr sa rang.
• Nótaí don rang OSSP agus OSPS gach seachtain.
• Freisin, beidh ailt ghairmthreorach le Patricia Uí Fhlaithearta le fáil ar leathanaigh 

nuachta an pháipéir.

Bígí ag faire amach d'ábhar breise oideachasúil ar shuíomh Gaelscéal ar Scoil ag
www.oideachas.gaelsceal.ie  i rith na bliana freisin. Is féidir foirm síntiúis a íoslódáil ag
www.gaelsceal.ie

Sampla d’ábhair a bheidh le fáil i rith na bliana :
• Ábhar cluastuisceana
• Ábhar léamhthuisceana
• Ábhar teagaisc bunaithe ar mhíreanna idirlín ( webisodes ) Ros na Rún agus Údar
• Ábhar físe ar théamaí an churaclaim OSSP agus OSPS

Tá síntiúis ar fáil do scoileanna ar phraghas íseal agus tá lascainí ar fáil i gcomhair orduithe
móra. 

Chun síntiús a ghlacadh téigh i dteagmháil leis an Chomhordaitheoir Oideachais 
Caroline Ní Chualáin ag  091-897766 nó seol ríomhphost chuig

caroline.nichualain@gaelsceal.ie

ar
scoilwww.gaelsceal.ie /oideachas

Thuairiscigh Gaelscéal an tseachtain seo caite go raibh comharthaí eolais leictreonacha crochta i
nGaeltacht na Gaillimhe agus go raibh siad aonteangach i mBéarla. Ach an tseachtain seo, tá siad
i nGaeilge amháin tar éis gur thóg lucht na Gaeilge raic faoi. Maith sibh a Ghaela. 

Ghéill siad do shluaite na nGaelCLUAS SA CHEANNÁRAS
Lenár gcomhfhreagraí polaitiúil 
i dTeach Laighean, Colm Ó Broin

Gaybo curtha ón
rás ag Fintan?

Bhí an-tuairimíocht roinnt seachtainí
ó shin go seasfadh Gay Byrne don
Uachtaránacht. Nuair a thosaigh an
chaint ag treisiú dúirt Gaybo go 'n-
éistfeadh' sé leis an bpobal dá mba

rud é go raibh móramh ag iarraidh air rith don
Áras.

Fuair é tacaíocht ó Fhianna Fáil, agus Jed-
ward, tháinig sé sa chéad áit i bpobalbhreith a
d'eisigh Red C Déardaoin 11 Lúnasa. 

D'fhógair sé Luan ina dhiaidh sin áfach nach
seasfadh sé. Céard a tharla idir an dá linn?

Scríobhann an craoltóir iomráiteach alt don
Sunday Independent agus luaigh sé na
fáthanna Dé Domhnaigh seo caite nach raibh
sé ag iarraidh a bheith ina iarrthóir.

Rinne sé gearán faoi “the truculence and gen-
eral destructive instincts of so much of the
media” agus daoine áirithe sna meáin -
“malevolent, malice-filled, dangerous souls who
delight in the chance to destroy, undermine and
denigrate.”

An bhfuil seans ar bith gur Fintan O'Toole a
bhí ar intinn aige agus é ag scríobh na n-abairtí
sin?

Scríobh O'Toole alt fíochmhar san Irish
Times Dé hAoine 12 Lúnasa a cháin Gay Byrne
go géar as tacaíocht a thabhairt d’Fhianna Fáil
agus polasaithe eacnamaíochta den eite dheis,
as cur in éadan cáin mhaoine agus cáin ion-
caim ard do dhaoine saibhre agus as an ráiteas
a rinne sé faoi mhac Annie Murphy agus an
Easpaig Eamon Casey – go mbeadh rath air dá
mbeadh sé “half the man his father was.”

Tá an-bhá i measc an phobail do Gay Byrne
as ucht a chuid láithreoireachta, ach ba rud
iomlán nua é seo dó, cáineadh láidir ar a
thuairimí pearsanta, agus is cosúil nár thaitin
sé leis a bheag ná a mhór.

Éacht suntasach a bheadh ann do Fintan
O'Toole dá mba rud é go raibh sé in ann duine
nár thaitin leis ó thaobh na heacnamaíochta a
chur ó thoghchán na hUachtaránachta.

Sula ndearnadh Gaybo an cinneadh gan
seasamh, chuir an colún seo ceist faoi an
mbeadh deacracht aige a dhualgaisí a chomh-

líonadh, go háirithe in 2016 agus 2018, dá
dtoghfaí é, óir síleann sé gur 'drongadóirí' iad
baill an IRA a throid i gCogadh na Saoirse.

Léirigh sé ina cholún sa Sindo Dé Domh-
naigh go bhfuil tuairimí conspóideacha aige
faoi ghné eile d'oidhreacht na tíre – an
Ghaeilge. Agus é ag rá go mbeadh an bua ag
Micheál Ó Muircheartaigh dá seasfadh sé,
dúirt sé go mbeadh air a ainm a athrú go Béarla
ar mhaithe leis na meáin idirnáisiúnta.

“God almighty, think what foreign newsdesks
would have made of it: Mee-hawl O Mure-chart-
taig? Naw, I think not. President Michael Mori-
arty would have sounded nice. Nice, easy, sim-
ple. Pronounceable.”

Dearcadh cúng-aigeanta biogóideach atá
ansin agus is cosúil go mbeidh go leor de lucht
léite an nuachtáin seo buíoch nach mbeidh
duine chomh frith-Ghaelach ag seasamh don
Uachtaránacht.

Toisc gur léir nach bhfuil Gaeilge ag Gay
Byrne, is féidir glacadh leis chomh maith nach
bhfuil an colún seo mar ceann de na “malevo-
lent, malice-filled, dangerous souls”!

GOP ag leanúint
eiseamláir na
hÉireann

Tá drochmheas ag neart daoine in
Éirinn ar an bPáirtí Poblachtánach i
Meiriceá (Grand Old Party, GOP). Tá
go leor polasaithe acu a chuireann
déistin ar dhaoine ar an taobh seo

den Atlantach, pionós an bháis, ionradh na
hIaráice, an séanadh a dhéanann siad ar éabh-
lóid agus téamh domhanda. Le déanaí mhol
Rick Perry, Gobharnóir Texas, do mhuintir an
stáit trí lá a chaitheamh ag guí go dtiocfadh
báisteach, de bharr drochthriomaigh a bhí ann.

Tá sé an-éasca magadh a dhéanamh fúthu
agus buíochas a ghabháil nach bhfuil a leithéid
in Éirinn. Tá Perry mar iomaitheoir
d'Uachtaránacht Mheiriceá agus é mar dhuine
de roghanna na coitiantachta don ainm-
niúchán Poblactánach i dtaca le Michelle
Bachmann, Mitt Romney agus Ron Paul (fear a
bhfuil meáin Mheiriceá ag déanamh
neamhaird iomlán air de bharr a thuairimí
frith-chogaidh).

Tá difríochtaí áirithe idir Perry, Bachmann
agus Romney, ach tá siad ar aon fhocal faoi
pholasaí amháin le gairid anuas.

Creid nó ná creid ach tá siad ag iarraidh cáin
ioncaim a ardú ar dhaoine i Meiriceá. Ach is ar
dhaoine ar ioncam íseal atá siad ag iarraidh
cáin a ardú, ní ar bhilliúnaithe. Dar leo tá an-
iomarca daoine i Meiriceá (50% den phobal)
nach n-íocann cáin ioncaim de bharr go bhfuil
a gcuid tuarastal faoi bhun na teorann chun
cáin a ghearradh.

Chualathas an argóint chéanna in Éirinn
anuraidh, agus bhí an lá ag na daoine a mhol
tuilleadh cánach ar dhaoine ar ioncam íseal.
Íslíodh creidmheas cánach agus bandaí cánach
sa cháinaisnéis. 

Tá na Poblachtánaigh i Meiriceá ag lorg a
mhacasamhla anois, rud a léiríonn nár cheart
cúis sásaimh agus sotail a bheith againne nach
bhfuil muid cosúil leis na daoine a ndéantar
ceap magaidh díobh go rialta ar an Daily Show
nó an Colbert Report.

Michael Moriarty?

‘Easaontóirí’
i mbun
‘fuadaigh
thíogair’

Ar lean ó leathanach a haon

Tugtar ‘fuadach tíogair’ ar
an chleas mar go ndéanann
drong mar a dhéanann an tíog-
ar. Tugtar sin air mar go
ndéanann an drong faire ar an
targaid ar feadh tamaill
mhaith.  Ansin buaileann siad. 

Gabhann siad ball nó baill
teaghlaigh leis an targaid:
airgead a bhailiú óna n-áit
oibre. Ba é robáil ‘Northern
Bank’ i mBéal Feirste in 2004
an eachtra ba cháiliúla:
robáladh £26.5 milliún (€29.94
milliún).

Tá sé mar bhuntáiste leis an
fhuadach tíogair gur féidir
teacht ar airgead nó earraí gan
fianaise fóiréinseach a fhágáil
ar an láthair. Tharla an chéad
fhuadach tíogair i Londain in
1972. Fuadaíodh bainisteoir
bainc. Cuireadh iachall ansin
air comhoibriú leis na
robálaithe.

Leathnaigh sé go hÉirinn
mar go raibh Poblachtaigh
agus dílseoirí ag iarraidh
streachailt s’acu a mhaoiniú.
Rinne an IRA bancanna agus
párollaí a robáil sna 40í, ach
b’annamh robáil armtha a
bheith ann go cionn scór bli-
ain. Scéal mór a bhí ann nuair a
rinne Saor Éire banc a robáil i
mBaile Átha Cliath in 1967.

D’éirigh sé i bhfad níos for-

leithne. Tharla 95 robáil banc
sa Tuaisceart in 1972, ó mhí
Eanair go mí Dheireadh
Fómhair. Robáladh £297,791
(£4,950,000 nó €5,603,378 in
airgead an lae inniu). Ó dheas,
bhíodh thart ar 100 robáil
armtha sa bhliain idir 1972
agus 1978. 

Ar an dá thaobh den teo-
rainn, bhí an IRA mar atá anois
ann – an IRA Sealadach – frea-
grach. Leis, bhí an IRA Oifigiúil
gnóthach: tá sin bainteach le
Páirtí na nOibrithe. Rinne sin
párolla £150,000 a robáil ó
Stáisiún Heuston i mBaile Átha
Cliath in 1978.

D’éirigh slándáil ag bancan-
na i bhfad níos géire. Leis,
tháinig deireadh le párollaí.
Mar sin, ba ghá teacht ar
dhóigheanna eile maoinithe.
Chomh maith, bhí méadú ar
dhronganna coirpeachta – a
bhí ag gabháil don robáil
armtha chomh maith.

Ba sna luath-80í a tharla an
chéad fhuadach tíogair in
Éirinn. Tá seo ar an tír mar is
coitianta iad. Thart ar 2003-4,
bhí siad thar a bheith coitianta
fán tSrath Bhán. Cuireadh i
leith an INLA ar an bhaile gurb
iad a bhí freagrach, beart a
shéanann siad. Cibé dream a
rinne, aithnítear go raibh
saineolas ar bhonn
idirnáisiúnta acu.

Grúpa bunaithe ag dílseoirí i
gcoinne cásanna ‘supergrass’
Anton Mac Cába

BHUNAIGH dílseoirí grúpa
nua in éadan trialacha
ollbhrathadóra ó thuaidh.
Dúirt Ken Wilkinson ó FAST
(Families Against Supergrass
Trials) agus ón Pháirtí Aon-
tachtach Forásach go raibh
siad sásta cur in éadan a lei-
théidí de thriail i gcás ar bith.

Tá an triail ollbhrathadóra is
mó le beagnach 30 bliain sa

Tuaisceart le toiseacht faoi
dheireadh na míosa. Tá 15
dílseoir le cúisiú as dún-
mharú. Is iad na príomh-fhin-
néithe ná Robert agus Ian
Stewart, beirt chomhalta den
UVF.

I measc na gcosantach
beidh Mark Haddock. Ba
chomhalta sinsearach den
UVF i dtuaisceart Bhéal Feirste
é. Meastar go raibh páirt aige i
naoi ndúnmharú fá Bhéal

Ticéid le buachan do

Cheiliúradh Mór

Chlub Áras na nGael

Tá Club Áras na nGael i gCathair na Gaillimhe ag comóradh
25 bliain de bhunú an Chlub agus tá ceiliúradh mór
beartaithe acu don Satharn 10ú Meán Fomhair. Beidh
marquee feistithe i gclós an Árais le haghaidh béile te agus
ócáid mhór ceoil in éindí le Liam Ó Maonlaí agus Rónán Ó
Snodaigh.

Beidh Gaelscéal ag ceiliúradh ceathrú céid an Chlub in
eagrán na seachtaine seo chugainn in agallaimh le
foireann agus sean chairde an Chlub. Beidh sraith
grianghraif suimiúla freisin ag caitheamh súil ar na blianta
siar ins an Chlub.

Tá dhá thicéad bronnta ag Club Áras na nGael ar
Gaelscéal don ócáid speisialta ar an 10ú lá. Le bheith sa

mhála mór, freagair an cheist thíos agus seol do shonraí
teagmhála chuig eolas@gaelsceal.ie  nó Comórtas Chlub
Áras na nGael, Gaelscéal, An Chuasnóg, An Spidéal, Co. na
Gaillimhe roimh 5.00in Dé Céadaoin 7ú Meán Fómhair. 

Ceist: Cén tsráid a bhfuil Club Áras na nGael lonnaithe air
i gCathair na Gaillimhe?

SCÉAL BÁIS

Frank Bunting ar shlí na fírinne 
Anton Mac Cába

TÁ Frank Bunting, duine de na
ceardchumannaithe is
aitheanta sa Tuaisceart,
marbh. Bhí Bunting ina Rúnaí
Tuaisceartach ar Chumann
Múinteoirí Éireann (INTO).

Bhí sé scór bliain sa phost.
Thar an tréimhse sin bhí múin-
teoirí faoi bhrú. Ní amháin gur
thug sé ionadaíocht dá bhaill
féin. Leis, thug sé ionadaíocht
do mhúinteoirí ó cheardchu-
mainn eile, a bhí den bharúil
nach raibh siad ag fáil
tacaíochta mar is ceart óna
gceardchumann féin. 

Bhí an INTO ar an cheard-
chumann múinteoirí ba
ghníomhaí sa Tuaisceart. Le
blianta, ba mhúinteoirí
Caitliceacha i scoileanna
Caitliceacha a bhíodh ann.
Faoi cheannas Bunting,
earcaíodh múinteoirí i

scoileanna rialaithe (Protastú-
nacha).

Thug sé riamh Sóisialach
Poblachtach air féin, cé gur
dhiúltaigh sé don streachailt
armtha. Thug sé tacaíocht do
radacaigh ina cheardchumann
féin. Ba dhaoine iad seo nach
raibh cuid de bhunaíocht an
cheardchumainn – ná de na
baill choimeádacha – iomlán
compordach leo.

Bhí deireadh leis an ‘11+’ ina
thosaíocht aige. Tá córas rogh-
naitheach ann ó thuaidh.
Téann páistí faoi scrúdú agus
iad 11. Socraíonn sin an saghas
scolaíochta a fhaigheann siad.
Bhí ábhar pearsanta le
seasamh Bunting. Theip air
féin san ‘11+’. Mar sin féin,
chuaigh sé go hOllscoil na
Ríona. Maireann a thriúr mac,
Sam, Jude agus Luke, a iníon
Eve, a bhean Mary agus a
pháirtí Mary. Frank Bunting 

Feirste. Ba Chaitlicigh trom-
lach na n-íobartach. Ag an am,
bhí Haddock ina ghníomhaí ag
Brainse Speisialta an RUC.

Dúirt Wilkinson go raibh an
triail seo ag bogadh an Tuais-
cirt ar ais go dtí an ré ag tús na
80í, mar ar tharla sraith de
thrialacha ollbhrathadóra. “Ní
thig le daoine bogadh chun
tosaigh agus seo ag tarlú,” ar
seisean.

Tá amhras air faoin saghas
daoine atá in ollbhrathadóirí.
Bhí Clifford McKeown ina
ollbhrathadóir ag tús na 80í.
Cionntaíodh McKeown as fear
tacsaí, Michael McGoldrick, a
dhúnmharú in 1986.

“Tá amhras orm go bhfuil
daoine ag amharc ar an triail
seo, feiceáil cad a thig leo a
dhéanamh,” arsa Wilkinson.
“Is é an rialtas atá dá
dhéanamh. Tá seo polaitiúil.
Níl ach taobh amháin den
phobal i gceist.”

Ní fhaigheann íobartaigh a
gceart le triail mar seo, dar leis.
“Ciallaíonn seo gur féidir dún-
mharú a dhéanamh, ansin fáil
chun siúil leis trí fhianaise a
thabhairt in éadan daoine
eile,” ar seisean. “Fágann sin
nach bhfaigheann íobartaigh
sásamh.”

Is eagraíocht cearta daonna
é FAST. “Troidfimid ar son
duine ar bith,” arsa Wilkinson.
“Tarlaíonn go mbíonn daoine
gafa leis na Trioblóidí ar achan
saghas cúise.”

Tá síneadh dá chur leis an
chúirt i mBéal Feirste. Dar leis
go gciallaíonn sin go bhfuil
tuilleadh trialacha den saghas
seo beartaithe.

Bhí, cheana, triail den
saghas seo ann. Dhá bhliain ó
shoin, cionntaíodh Steven
Brown (ar a dtugtar Steven
Revels chomh maith) as dún-
mharú Andrew Robb agus

David McIlwaine. Rinneadh
ionsaí fíochmhar le sceana ar
an bheirt. Thug Mark Bur-
combe, ollbhrathadóir,
fianaise in éadan Brown. Gear-
radh dhá bhliain agus ceithre
mhí príosúntachta air.

Bhí idir Revels agus Bur-
combe bainteach leis an UVF.

Tá teaghlaigh na beirte ion-
tach míshásta le húsáid
ollbhrathadóra. Dúirt Paul
McIlwaine, athair David: “Tá
daoine bainteach leis an choir
seo a bhí dá gcosaint ón tús.”

Tá amhras air faoin
saghas daoine atá in
ollbhrathadóirí. Bhí
Clifford McKeown ina
ollbhrathadóir ag tús
na 80í. Cionntaíodh
McKeown as fear tac-
saí, Michael
McGoldrick, a dhún-
mharú in 1986.

Bainisteoir
nua ar Ionad
Tacaíochta
Teaghlaigh

Seosamh Ó Riain 

CEAPADH bainisteoir nua ar
an Ionad Tacaíochta Teagh-
laigh in Indreabhán, Seán
Clancy, le gairid agus chuaigh
sé i mbun na hoibre ag an
Ionad ceithre seachtainí ó shin.

Chuaigh Gaelscéal chun
cainte le Seán chun fáil amach
faoina chuid pleananna don
Ionad agus na seirbhísí atá ar
fáil ann don phobal.

Dúirt Seán go bhfuil sé i
gceist leanúint ar aghaidh leis
an obair atá ar bun acu ó
osclaíodh an áit dhá bhliain ó
shin agus ba mhaith leo clois-
teáil chomh maith ó mhuintir
na háite maidir le haon seirb-
hísí atá ag teastáil uathu.

“Tá thart ar 15 duine idir
obair pháirtaimseartha agus
lánaimseartha ag obair san
Ionad,” arsa Seán, “agus tá
muid ar oscailt ó 7.30rn go
6.15in.”

Tá roinnt seirbhísí
comhtháite cúram leanaí trí
Ghaeilge ar fáil san Ionad, lena
n-áirítear naíolann, naíonra,
club obair bhaile, club spraoi,
club ceardaíochta, dhá chlós
spraoi, spás oifige agus
riaracháin thuas staighre agus
seomraí le haghaidh cruin-
nithe.

Thug Seán le fios go mbeidh
seirbhís nua á cur ar an saol
acu ó mhí Mheán Fómhair a
d’fheilfeadh go mór do thui-
smitheoirí a bhíonn ag obair i
rith an lae. 

Beidh siad in ann amach
anseo a gcuid páistí a fhágáil ag
an Ionad ó 7.30rn i leith, áit a
dtabharfar cúram dóibh go dtí
go mbeidh sé in am chun dul ar
scoil.  Tabharfar chuig an scoil
agus piocfar suas ina dhiaidh
iad. 

Beidh sé de rogha ag na tui-
smitheoirí dul chuig an Ionad
lena bpáistí a phiocadh suas go
díreach nó go dtabharfadh
duine de chuid an Ionaid
abhaile iad.  Agus beidh
bricfeasta ann dóibh ar maidin
chomh maith!

Tá trí aoisghrúpa sa
naíolann: sé mhí go dtí aon
bhliain d’aois, aon bhliain go
dtí dhá bhliain agus trí bliana
go dtí ceithre bliana. Bíonn
dhá sheisiún naíonra ann,
ceann acu ar maidin agus an
ceann eile um thráthnóna.

D’iarr Seán ar thuismitheoirí

teagmháil a dhéanamh leo lom
láithreach más suim leo páiste
a sheoladh chuig an naíolann
nó an naíonra toisc go bhfuil
roinnt spásanna fós ann dóibh,
ach caithfear gníomhú chomh
luath agus is féidir.

Fearacht na n-eagraíochtaí
éagsúla eile timpeall na tíre, tá
éifeacht an chúlaithe eacna-
maíochta le sonrú ag an Ionad,
agus mar a dúirt Seán féin, “Níl
na pinginí ag Mamaí agus
Daidí le híoc as rudaí a thuil-
leadh, dá bharr sin níl tú ag iar-
raidh aon bhrú airgeadais a
chur ar thuismitheoirí.”

Thug Seán le fios go bhfuil
meascán mór cumas teanga ag
an 80 páiste nó mar sin a
fhreastalaíonn ar an Ionad idir
na seirbhísí uile atá ar fáil,
roinnt acu a tógadh ón gcliab-
hán le Gaeilge, roinnt acu
dátheangach, páistí eile atá ar
fhíor-bheagán Gaeilge agus iad
ag dul thar thairseach an Ion-
aid den chéad uair, agus fiú

roinnt eile arís nach de bhu-
nadh na tíre seo iad agus nach
Gaeilge ná Béarla teanga an
tinteáin.  

“Is í Gaeilge teanga an tí
seo,” a dúirt Seán agus cin-
ntíonn an tIonad go bhfuil na
seirbhísí comhtháite uile trí
mheán na Gaeilge.

Iar-eagarthóir agus iar-
phríomhfheidhmeannach
Foinse  (seancheann) é Seán,
mar sin tá sé ag tabhairt faoi
dhúshlán nua san Ionad. 

Dúirt sé, cé nach bhfuil cúlra
ná oiliúint aige i bpleanáil
teanga, gur iomaí duine oilte
san Ionad a bheas lán-ábalta
lámh chúnta a thabhairt dó
agus beidh sé ag dul i mbun
traenála i gcúram leanaí
freisin.

‘Gaelscoileanna’ do Ghaeltacht Thír Chonaill
Polasaí
tumoideachais
curtha i bhfeidhm
i dtrí scoileanna

Danny Brown

TÁ tús curtha ag trí bhunscoil i
nGaeltacht Dhún na nGall ar
pholasaí úrnua tumoideachais
do dhaltaí a thosaigh ar na
scoileanna i mbliana.

Is iad Scoil Rann na Feirste,
Scoil Dhoire Chonaire agus
Scoil Chaiseal na gCorr na trí
scoil atá ag tosú leis na
naíonáin bheaga agus tá súil ag
na scoileanna agus
eagraíochtaí Gaeilge agus
Gaeltachta eile nach bhfuil
anseo ach an tús agus go lean-
faidh scoileanna eile ar fud na
Gaeltachta sampla na scoilean-
na i nDún na nGall.

I ráiteas a d’eisigh an grúpa
Guth na Gaeltachta, dúirt an t-
urlabhraí Éamonn Mac Niallais
go gcuireann siad fáilte roimhe
agus cé nach réiteach na faid-
hbe ann féin atá sa
tumoideachas, gur cinnte gur

cuid den réiteach é.
Tháinig sé chun solais le linn

cruinnithe a d’eagraigh Guth
na Gaeltachta fá Ghaoth Dob-
hair go raibh fadhbanna ag tui-
smitheoirí a bhí ag tógáil
clainne le Gaeilge sa
Ghaeltacht nuair a thosaigh na
páistí ag an bhunscoil, nó
roimhe ag an naíonra.

Ghabh Mac Niallais buíochas
le hEagraíocht na Scoileanna
Gaeltachta agus le COGG (An
Chomhairle um Oideachas
Gaeltachta and Gaelsco-

laíochta) a d’eagraigh seisiúin
eolais do na Boird Bhain-
istíochta agus cúrsa traenála do
mhuinteoirí ar fhoghraíocht na
Gaeilge.

Dúirt sé fosta go raibh sé
soiléir ón taighde idirnáisiúnta
agus náisiúnta atá déanta ar an
tumoideachas, ní amháin go
bhfuil sé chun leas na mion-
teangan (an Ghaeilge) ach go
mbíonn torthaí foghlama níos
airde á mbaint amach ag na
daltaí ins an dá theanga.  Mar
sin de, is le leas an pháiste atá

an cleachtas seo.
Níl amhras ar bith ann gur

céim mhór chun tosaigh atá
ann nach mbeidh na scoilean-
na seo ag tosú ar theagasc an
Bhéarla leis na daltaí go dtí na
naíonáin mhóra ar a laghad ach
beidh le feiceáil an bhfuil bun-
scoileanna eile sa Ghaeltacht
sásta sampla scoileanna
Ghaeltacht Dhún na nGall a
leanstan nó an féidir an
tréimhse lán-Ghaeilge do na
páistí a shíneadh amach níos
faide ná scoilbhliain amháin.

Céim mhór thábhachtach atá anseo ach ní réiteach na faidhbe í
ANAILÍS 
le Danny Brown

LE blianta anuas, bhí sé le feiceáil sna
scoileanna Gaeltachta go raibh an
Béarla á úsáid mar mheán cumarsáide
ag na daltaí sa chlós agus go raibh brú
mór á chur orthu den chéad uair ón
Bhéarla.

Bhí sin ag tarlú fosta ar leibhéal eile
sna naíonraí nuair a bhí páistí ag teacht
amach as tithe ina raibh an Ghaeilge
mar theanga an tí agus cuireadh
isteach i measc páistí eile iad, páistí
arbh é an Béarla príomhtheanga an tí
acu. Ardaíodh an cheist seo go minic ag
cruinnithe de chuid Ghuth na
Gaeltachta nuair a bhí siad ag plé thod-
hchaí na teangan sa Ghaeltacht, go
háirithe i ndiaidh cúpla tuarascáil
teacht amach a dúirt go raibh baol ann
go mbeadh an Ghaeilge marbh mar
ghnáth-theanga cumarsáide sa
Ghaeltacht taobh istigh de 25 bliain.

Is sa chomhthéacs sin atá an chéim
mhór ar aghaidh ag tarlú i dtrí scoil
Ghaeltachta sna Rosa agus i gCloch
Cheannfhaola.

Tá dúshlán mór roimh thui-
smitheoirí atá ag iarraidh clann a
thógáil le Gaeilge, fiú sa Ghaeltacht,
mar tá an Béarla chomh láidir in achan
ghné den tsaol anois, bíodh sé ar an
teilifís, ar an raidió nó ar an idirlíon
agus tá a oiread daoine ina gcónaí sa
Ghaeltacht nach bhfuil Gaeilge acu
agus caithfidh an córas oideachais
déileáil leosan chomh maith le daoine
a bhfuil Gaeilge mar phríomh-theanga
cumarsáide sa teach acu.

Céim mhór thábhachtach atá anseo
ach, mar a deir Guth na Gaeltachta, ní
réiteach na faidhbe é.

B’fhéidir gurbh fhiú amharc ar rudaí
atá ag tarlú taobh amuigh den

Scoil Chaiseal na gCorr, Tír Chonaill. [PIC : DANNY BROWN] 

Ghaeltacht agus Gaelscoileanna a chur ar
bun sa Ghaeltacht.

Mar tá an Ghaeltacht ag éirí níos cosúla
leis an Ghalltacht in aghaidh na bliana
agus, cé nach bhfuil duine ar bith ag lab-

hairt ar mhúnla na Gaelscolaíochta a bhrú
ar scoileanna na Gaeltachta, níl duine ar
bith ag rá nár chóir na gnéithe a bheadh
fóirsteanach a chur i bhfeidhm sa
Ghaeltacht.

Thug Seán le fios go
mbeidh seirbhís nua á
cur ar an saol acu ó mhí
Mheán Fómhair a
d’fheilfeadh go mór do
thuismitheoirí a
bhíonn ag obair i rith
an lae.  Beidh siad in
ann amach anseo a
gcuid páistí a fhágáil ag
an Ionad ó 7.30rn i leith

Tearmann cánach idir “Double
Irish” agus “Dutch Sandwich”
Seosamh Ó Riain 

NÍ hiad na comhlachtaí
amháin atá lonnaithe sna
hOileáin Beirmiúda a tha-
paíonn na buntáistí cánach
móra millteacha atá ar fáil
ann, ach comhlachtaí atá
suite i mBaile Átha Cliath
chomh maith, comhlachtaí
Meiriceánacha móra le rá
fearacht Google ach go
háirithe.

Ní amháin go bhfuiltear ag
baint tairbhe as an ráta cáin
chorparáide de 12.5% sa tír
seo – an ráta is ísle de na 34 tír
atá san Eagraíocht um
Chomhar agus Forbairt Eac-
namaíochta(OECD) – ach trí
bheith ag fútráil go healaíon-
ta le rialacha cánach, is féidir
an muirear cánach a ísliú níos
faide arís. Agus sin go
dleathach agus chun aimh-
leasa ioncam státchiste na
tíre seo.

“Double Irish” agus “Dutch
Sandwich” an t-ainm atá ar
an dá chleas seo chun airgead
a bhogadh timpeall an
domhain d’fhonn scáth agus

greim géar an fhir chánach a
sheachaint.

Tógaimis mar shampla
Google Ireland Ltd., a
dhéanann freastal ar na mar-
gaí san Eoraip agus san Áis ar
son an mháthairchomhlach-
ta, Google, agus a bhfuil
foireann mhór de 2000 duine
acu sa phríomhchathair. Bhí
ardchostais riaracháin de
luach €5.5 billiún acu sa bhli-
ain 2009. 

Cén fáth chomh hiontach
ard sin? Bhuel, an
phríomhchúis chuige ná gur
íoc Google Ireland táillí arda
ceadúnais le hiníonchomh-
lacht Éireannach eile mar
gheall ar phaitinní (patents)
dá chuid – an cleas “Double
Irish”.

Is in Éirinn atá an dara
comhlacht seo cláraithe ceart
go leor, ach stiúrtha ó na
hOileáin Beirmiúda, agus de
réir dhlí na hÉireann, ní
chaitear cáin a íoc anseo dá
bharr.

Anuas air sin, d’fhonn asb-
haint cánach ag an bhfoinse
(tax deduction at source) a

sheachaint, ní sheolann
Google an t-airgead chuig na
hOileáin Beirmiúda go
díreach, ach cuirtear malairt
slí air tríd an Ísíltír, áit a
bhfuil iníonchomhlacht  eile
arís de chuid Google ar an
bhfód – an “Dutch Sand-
wich”.

Sa bhliain 2009, bhí
láimhdeachas (turnover) de
luach €7.9 billiún ag Google
Ireland Ltd, cé nach  ndearna
siad ach €45 milliún brabús;
ní raibh ansin ach 0.6% -
píosa beag bídeach - den
chorrlach láimhdeachais
(turnover margin)!

Sábhálann comhlachtaí atá
lonnaithe in Éirinn na mílte
milliún euro cánach sa
bhealach seo, cé go bhfuil an
tír féin bancbhriste bocht. 

Dar le Jim Steward, eacna-
maí airgeadais ag Coláiste na
Tríonóide, “Úsáideann a lán
comhlachtaí Meiriceánacha a
leithéid de mhodhanna chun
an cháin a íoslaghdú.”

B’fhéidir nach bhfuil
laethanta fheacadh na nglún
caite fós sa tír seo!

Níl aon chabhair ag teacht ón rialtas
do na comhlachtaí foilsitheoireachta
Katie McGreal

NÍL aon chabhair ag teacht ón rialtas
do na foilsitheoirí leabhair scoile chun
cabhrú leo na praghsanna a ísliú, dar
leis an gcomhlacht foilsitheoireachta,
Gill & Macmillan. 

Sin tar éis gur fhógair an tAire
Oideachais agus Scileanna, Ruairí
Quinn, an tseachtain seo go bhfuil sé
ag iarraidh go laghdóidh comhlachtaí
foilsitheoireachta praghas leabhair
scoile. 

Deir an comhlacht go bhfiosróidh

siad na praghsanna ar fad agus go
ndéanfaidh siad iarracht iad a ísliú ach
ní bheadh athruithe móra ann. 

Deir stiúrthóir bainistíochta an
chomhlachta, Dermot O’Dwyer, “Tá
ioncam reatha idir 15% agus 20%  níos
lú againn agus tá roinnt de na daoine
sna comhlachtaí foilsitheoireachta i
ndiaidh ísliú pá a fháil.” 

“Tá daoine i ndiaidh a rá leis na
meáin go bhfuil costas an-ard ag baint
le leabhair scoile a cheannach ach níl
aon mholtaí oiriúnacha i ndiaidh
teacht amach as dúinn.”

Deir sé gurb iad na cóipeanna saor in
aisce de na leabhair nua a sheolann
siad amach chuig na múinteoirí ar fad
– thart ar 3000 de gach leabhar – an rud
is costasaí faoi na leabhair nua. 

“Táimid sásta obair leis na múin-
teoirí air sin agus cóipeanna digiteacha
a sheoladh chucu.” 

Bheadh na foilsitheoirí lánsásta lab-
hairt leis an Roinn Oideachais agus
Scileanna agus le ceardchumainn na
múinteoirí chun rud éigin a shocrú.   

Síleann an tAire Quinn gur ceart go
bhfaigheadh scoileanna lascaine cosúil

leis na lascainí a fhaigheann mórd-
híoltóirí má dhéanann siad bulc-
cheannach ar leabhair. 

Tá an tAire ag súil le go dtiocfaidh na
hathruithe seo i bhfeidhm an bhliain
seo chugainn. Ní raibh aon rud le rá
aige mar gheall ar chabhair a thabhairt
do na comhlachtaí foilsitheoireachta
na hathruithe a chur i bhfeidhm nuair
a chuaigh Gaelscéal i dteagmháil le
hoifig s’aige áfach. 

Gheall na comhlachtaí foil-
sitheoireachta ar fad, ochtar acu san
iomlán, nach seolfaí eagrán nua d’aon

leabhar go ceann ceithre bliana agus go
mbeadh na heagráin níos sine i gcló ar
feadh dhá bhliain ach síleann an tAire
go bhfuil níos mó athraithe ag teastáil.  

De réir tuairisce ón gcomhlacht
carthanachta, Barnardos, cosnaíonn sé
€350 chun dalta a chur go naíonáin
bheaga agus €805 chun dalta a chur go
meánscoil. Tá siad buartha faoin moill
ar na hiarratais Liúntas Éadaí agus
Coisbhirt don scoilbhliain nua.
Deirtear go bhfuil ar an-chuid clann
iasachtaí ón mbanc nó ón gcomhar
creidmheasa a fháil.

Fadhbanna
airgeadais ag
dolabhoth ar
an M6

Katie McGreal

AR an 25 Lúnasa, stop an
dolabhoth (tollbooth) ar an N6
ag Ceapaigh an tSeagail, Béal
Átha na Sluaighe ag glacadh le
cártaí dochair. Glacann siad le
cártaí creidmheasa fós.
Deirtear go bhfuil costas ag
baint le cártaí dochair don
chomhlacht agus ní leis na cár-
taí creidmheasa. 

Ní raibh siad sásta mórán
eolais a thabhairt mar gheall
air.  Ba chinneadh “gnó agus
eacnamaíochta” a bhí ann a
dúirt bainisteoir córais san
oifig.

Forbraíodh an N6 Gaillimh
go hOirthear Bhéal Átha na
Sluaighe mar chomh-
pháirtíocht phríobháideach
phoiblí. I mí Aibreáin 2007,
fuair N6 Concession Ltd an
conradh chun an bóthar a
thógáil agus a bhainistiú ar
feadh 30 bliain. 

Tá trí chomhlacht ag
comhoibriú le chéile ar an
gconradh agus tagann siad ar
fad faoin ainm N6 Concession
Ltd. Tá dhá chomhlacht ón
Spáinn – FCC Construction
S.A. agus Intinere Infraestruc-
hturas –  agus an comhlacht
Éireannach PJ Hegarty & Son. 

D’oibrigh siad ar an mótarb-
healach ar feadh trí bliana agus
osclaíodh an bóthar go
hoifigiúil ar an 18 Nollaig 2010.
Tá N6 Concession Ltd i gcean-
nas ar an mbóthar ón timpeal-
lán ag Dabhach Uisce go dtí an
timpeallán ag an mBeitheach
ar an taobh thoir de Bhéal Átha
na Sluaighe ar feadh 26 bliain
eile, go dtí deireadh an
chonartha. 

Tá sé 57.6 ciliméadar ina
iomláine.  Ba é an M3 idir Clu-
ain Aodha agus Ceanannas an
tionscadal ba mhó de chuid
Transport 21 agus ba é an N6
an dara tionscadal ba mhó. 

Comóradh
Náisiúnta ar
an Ghorta
Mór 
Anton Mac Cába

TÁ an Comóradh Náisiúnta ar
an Ghorta Mór le bheith i
gCluain Eois, Co.
Mhuineacháin, i mbliana.

Dé Luain an 5 Meán
Fómhair beidh oscailt oifigiúil
ar tháispeántas ‘An Gorta Mór:
Gorta in Aontas Dlí na mBocht
Cluain Eois 1845-51’ ag a
hocht sa Leabharlann. As sin,
beidh imeacht comórtha gach
oíche go dtí an Déardaoin.
Déardaoin ag a seacht beidh
comóradh pobail ag an Bully
Acre, mar ar cuireadh cuid
mhór íobartach.

Tá an staraí Brian Mac
Domhnaill orthu siúd a d’ea-
graigh an comóradh. Dúirt
seisean go raibh an an ráta
báis sa cheantar níos measa
ná in áit ar bith i gCúige
Uladh. “Bhí sé chomh holc
agus a bhí sa Sciobairín,” ar
seisean. 

Ba “d’aon ghnó” a rinneadh
dearmad air, dar leis, “mar
nár oir sé go polaitiúil. Tá an
nóisean seo ann nach raibh an
Gorta i gCúige Uladh. Bhí sé
chomh holc i gCúige Uladh, sa
chuid Phrotastúnach de
Chúige Uladh, agus a bhí in áit
ar bith sa tír.

“D’fhás mé suas i gCluain
Eois, gan fhios agam go
bhfuair duine ar bith bás i
gCluain Eois. Thosaíomar ag
déanamh taighde cúpla bliain
ó shoin, agus bhí uafás
orainn.”

Tuilleadh eolais ach glaoch
ar 047 52997 nó ríomhphost a
chur chuig Josephine@cas-
sandrahand.ie nó amharc ar
http://www.clogherhistory.ie/
famine

Beagnach 25% de dhaoine fásta
na tíre gan árachas sláinte
Seosamh Ó Riain

NÍ dócha go raibh tuilleadh
fianaise ag teastáil ar thion-
char tubaisteach an chúlaithe
eacnamaíochta ar an tír seo,
ach tháinig sé chugainn ar aon
nós, mar léiríonn figiúirí nua
ón bPríomh-Oifig Staidrimh
nach bhfuil árachas sláinte ag
beagnach an ceathrú cuid de
dhaoine fásta sa tír.

Thug na figiúirí seo le fios
go bhfuil árachas sláinte
príobháideach ag 41% de
dhaoine, bhí cárta leighis ag
30% agus tá árachas sláinte
príobháideach agus cárta
leighis araon ag 6% de na
daoine.

Léirítear lena chois sin sa
suirbhé náisiúnta ráithiúil seo
ar theaghlaigh go bhfuil níos
mó fear seachas  mná ag brath

go huile is go hiomlán ar chlú-
dach sláinte ginearálta poiblí –
níl árachas sláinte príob-
háideach ná cárta leighis ag
26% de na fir, i gcomparáid le
20% de mhná. 

Údar suime é d’ainneoin an
chúlaithe eacnamaíochta go
raibh, de réir an tsuirbhé,
ochtar as deichniúr duine
fásta sásta an t-am ar fad nó
an chuid is mó de anuraidh.

An Chróit: ball den AE faoi 2013
Ainneoin oidhreacht dhá chogadh, agus cás cúirte sa Háig, tá glacadh
ar deireadh le hiarratas na Cróite ar bhallraíocht san Aontas Eorpach
Diarmuid Johnson

CEAPFAR an Chróit ina ball den Aon-
tas Eorpach mí Iúil 2013. Ó bhí cogadh
na hIar-Iúgslaive ann sna naochaidí,
bhí súil leis an lá a bhfógrófaí a lei-
théid. Rinne José Manuel Barroso
amhlaidh ar an 30 Meitheamh seo
caite. Tá dóchas ann más ea go dtioc-
faidh deireadh leis an naimhdeas idir
na náisiúin éagsúla i gcríocha na
mBalcán.

Ach ní gan dua a d’éirigh leis an
gCróit gealltanas ballraíochta a bhaint
den Aontas. Bhí dhá dhráma ann i
mbliana, agus an cheist idir dhá
cheann na meá. 

Maidir le dráma amháin díobh, is
duine darb ainm Ante Gotovina is mó
atá luaite leis. Mí Aibreáin seo caite,
chuir cúirt sa Háig 24 bliain príosúin
ar an nGinearál Gotovina. 

De réir na cúirte, bhí sé ciontach i
sluamharú sa mbliain 1995 le linn
feachtas cogaíochta i gceantar Krajina.

Le linn an fheachtais sin, ‘Feachtas na
Stoirme’, dhúnmharaigh a chuid
saighdiúirí 300 den phobal Seirbeach
a bhí ag cur fúthu sa gceantar sin ar an
teorainn idir an dá thír, agus thug

naocha míle duine eile na cosa leo. De
bharr na n-eachtraí seo, cuireadh
coireanna in aghaidh an duine i leith
Gotovina, agus d’éalaigh sé ón gCróit
faoi rún. 

Ar an 16 Márta 2005, deich mbliana
tar éis an tsléachta in Krajina, chuir an
AE stad le hiarratas na Cróite. Ain-
neoin na líomhaintí
tromhchúiseacha, ní raibh rialtas na
Cróite ag déanamh a ndóthain díchill
le Gotovina a ghabháil, dar leis an
gcúirt sa Háig. D’fhág an méid sin
Ságrab idir dhá chomhairle. 

Duine de laochra an náisiúin a
chumhdach an chéad rogha a bhí acu.
Ach sin rud a thiocfadh salach ar an
iarratas ar bhallraíocht san Aontas. Ar
an taobh eile den scéal, dá gcuirfidís
na póilíní idirnáisiúnta ar an eolas
faoin áit a raibh Gotovina i bhfolach,
bhí baol ann go mbeadh éirí amach
ann in aghaidh an Aontais Eorpaigh sa
gCróit. Ach ba é deireadh an scéil gur
gabhadh Gotovina roimh dheireadh

2005. In Tenerife a bhí sé.
An dara bac a bhí ar bhallraíocht na

Cróite, bhain sé leis an gcol atá ag
Ságrab agus ag Londain lena chéile ó
1945. Céard ba chúis leis an
drochmhéin? In earrach na bliana
1945, ghabh arm na Breataine deis-
ceart na hOstaire. 

San am céanna, bhí fórsaí cuman-
nacha an Ghinearáil Tito ag scuabadh
aneas ó Bhéalgrád agus muintir na
Cróite ar a dteitheadh rompu.
D’éalaigh na Cróitigh ina sluaite ó
thuaidh go Kärnten na hOstaire áit ar
iarr siad fóirithint ar cheann feadhna
na gComhghuaillithe. Shéan Sir
Harold Alexander a chuid cúnaimh
orthu, agus seoladh na Cróitigh ó
dheas arís. 

Meastar go bhfuair 700,000
Cróiteach bás faoi láimh láidir na Seir-
beach ina dhiaidh sin. Is ar Londain a
bhí an milleán, dar le rialtas na Cróite,
sna huafáis a beartaíodh do phobal na
Cróite lámh le baile beag Bhleiburg i

ndeisceart na hOstaire in 1945.
Sula nglacfaí le hiarratas na Cróite

ar bhallraíocht san Aontas Eorpach i
mbliana, theastaigh faomhadh na
seacht mballstát fichead uathu. Bhí
tacaíocht geallta dóibh ag ceithre thír
is fiche, ach bhí drogall ar an bhFrainc,
ar an Olainn agus ar an mBreatain
vótáil ar a son. I samhradh na bliana
seo más ea, thug Príomh-Aire na
Cróite Jadranka Kosor sciuird go
Londain. Bhain sí gealltanas de David
Cameron nach gcuirfeadh an
Bhreatain bac orthu, agus ghéill an
Olainn agus an Fhrainc don
mhóramh.

Tá an Ginearál Ante Gotovina sa
bpríosún, ghéill an Bhreatain don
Chróit ainneoin oidhreacht an
chogaidh mhóir, agus faoi mhí Iúil
2013 beidh an Chróit ar an ochtú ball-
stát is fiche d’Aontas na hEorpa. Is
ceist eile ar fad cén uair a ghlacfar leis
an tSeirbia nó leis an mBoisnia, nó leis
an gcuid eile de stáit na hIar-Iúgslaive.

An Ginearál Ante Gotovina 

Athrú creidimh sa Bhrasaíl
Caitlicigh ag tiontú ar an Phrotastúnachas 
Alex Hijmans, Salvador, An Bhrasaíl

LE fada an lá, is í an Bhrasaíl an tír leis
an daonra Caitliceach is mó ar
domhan – ach léiríonn figiúirí nua go
bhfuil titim d’os cionn 1 faoin gcéad in
aghaidh na bliana ar líon na ndaoine a
leanann eaglais na Róimhe. Agus i
gcás na Brasaíle is ionann 1 faoin
gcéad den daonra agus dhá mhilliún
duine. Má leanann an t-athrú crei-
dimh ar aghaidh ag an ráta céanna, ní
bheidh ach leath de mhuintir na tíre
ina gCaitlicigh faoi cheann fiche bli-
ain. Protastúnaigh shoiscéalaíocha a
bheidh sa chuid is mó den leath eile.

Gné shuimiúil den staidéar seo ar
chúrsaí creidimh sa Bhrasaíl a d’fhoil-
sigh Institiúid Léinn Getúlio Vargas le
gairid ná gurb iad mná go háirithe atá
ag tréigean bhinsí adhmaid agus
fhíon an Aifrinn Chaitlicigh – i bhfab-
har chathaoireacha plaisteacha agus
sú fíonchaor na gcéadta míle team-
pall soiscéalaíoch a bunaíodh fud fad
na tíre le dhá scór bliain anuas.

“Thar aon rud eile, is dóigh liom
gurb í réabhlóid na mban faoi deara
an t-athrú creidimh seo,” a deir
Marcelo Nery, comhordnóir an
staidéir. “Bíodh is go bhfuil mná, i
gcoitinne, níos cráifí ná fir, is lú an luí
atá acu leis an gCaitliceachas.” De réir
an staidéir, is Caitlicigh iad 75 faoin
gcéad de na fir, agus 71 faoin gcéad de
na mná sa Bhrasaíl. “Thiocfadh leat a
rá gur creidimh ‘bhaineanna’ iad na

reiligiúin shoiscéalaíocha, ós rud é
gur mná iad an mhórchuid de bhaill
na n-eaglaisí Protastúnacha,” a deir
Nery. “Reiligiúin ‘fhireanna’ iad an
Caitliceachas, an Búdachas agus an
creideamh Afra-Bhrasaíleach Can-
domblé, ós rud é gur fir iad formhór a
mball siúd.”

Protastúnach soiscéalaíoch í
Priscila Airam dos Santos, 23 bliain

d’aois, cuntasóir as cathair Salvador.
“D’fhág mo mháthair an Eaglais
Chaitliceach sa bhliain gur rugadh
mise.  Thug cairde chuig teampall
soiscéalaíoch í agus thaitin sé níos
fearr léi Dia ‘coincheapúil’ a adhradh
seachas dealbha naomh. Lean mise
agus mo dheartháir sampla s’aicise.”
Níl aithne ag Priscila ar a hathair.

Faoi láthair tá 20.2 faoin gcéad de

mhuintir na Brasaíle ina mbaill
d’eaglaisí éagsúla Protastúnacha. Ach
cé gurb iad na heaglaisí seo ceann
scríbe fhormhór na n-iar-
Chaitliceach, tá reiligiúin eile ag
déanamh dul chun cinn le blianta
beaga anuas: baill de reiligiúin Afra-
Bhrasaíleacha, d’eaglaisí Santo Daime
(a úsáideann an deoch shícigh-
níomhach ayahuasca), lucht leanta

an Spioradachais, Búdaigh agus Mus-
lamaigh iad 4.6 faoin gcéad den
daonra. 

Bean eile a d’fhág an Caitliceachas
tamall de bhlianta ó shin ná Nadiege
Souza Nascimento Reis, bean tí 51 bli-
ain d’aois, as Salvador. Ní ar theam-
pall soiscéalaíoch a thug sí aghaidh,
áfach, ach ar ionad de chuid an Spio-
radachais, dearcadh saoil a chrei-
deann san athionchollú agus i
dteagmháil le neacha ón saol eile.
“Scór bliain ó shin ba Chaitlicigh an
teaghlach ar fad. Inniu, leanaim féin
agus mac amháin liom an Spio-
radachas. Leanann mo bheirt mhac
eile an Candomblé. An t-aon duine
atá fós ina Chaitliceach na m’fhear
céile, ach ní théann sé chuig Aifre-
ann.” Ní ag malartú an Chaitliceachais
do chreidimh eile amháin atá muintir
na Brasaíle, áfach. Deir 6.7 faoin
gcéad den daonra nach bhfuil
reiligiún ar bith acu, ráta níos airde ná
riamh.  Seans go raibh baint nach
beag ag an athrú creidimh sa Bhrasaíl
le fógra an Phápa Beinidict XVI ar na
mallaibh go n-eagrófar an chéad Lá
Domhanda na nÓg eile, sa bhliain
2013, in Rio de Janeiro. Duine amháin
a bheidh i láthair ná Carlos Sousa,
mac léinn siceolaíochta 18 bliain
d’aois as Rio de Janeiro. “Téim ar Aif-
reann agus chuig ranganna Teagaisc
Chríostaí ar an Satharn agus ar an
Domhnach. Thiocfadh leat a rá go
bhfuilim gafa, ceart go leor!”



8 • NUACHT GAELSCÉAL 
Dé hAoine, 2 Meán Fómhair, 2011

Breithlá na hIrise Gaeilge is faide ar an tsaoil
Timire an Chroí 
Ró-Naofa  1911 – 2011
Milène Ní Fhaogáin

TÁ an Timire céad bliain d’aois i mbliana. Níl
iris Ghaeilge eile beo a mhair go leanúnach
chomh fada leis sin. Ar ndóigh ní raibh a lei-
théid sin ann riamh.

Tagann sé amach ceithre huaire in aghaidh
na bliana. Iris oifigiúil de chuid Aspalacht na
hUrnaí atá ann agus chomh maith le haltanna
ar Intinní an Phápa bíonn éagsúlacht mhór
ábhair spéisiúil i gcúrsaí spioradáltachta,
litríochta agus cúrsaí creidimh agus cirt.

Cosúil le hirisleabhar ar bith a mhair achar
fada bhí scéal an Timire thuas seal thíos seal.
I mí Eanair na bliana 1950 nuair nach raibh
ach 25 cóip á ndíol in aghaidh an eagráin
chonacthas do lucht a eagraithe gur chóir
dóibh deireadh a chur leis.  Ansin tháinig baill
Chuallacht Mhuire chun tosaigh agus ghlac
siad eagrú an Timire orthu féin. Bhí sagart óg
fuinniúil, an tAthair Séamus Mac Amhlaoibh,
á ngríosú agus tháinig biseach ar an scéal gan mhoill.  Faoi mhí Feabhra na bliana céanna

bhí tóir ar 125 cóip. I mí Bealtaine díoladh 250;
300 i mí an Mheithimh, 660 d’eagrán an
Fhómhair agus 1,000 don Nollaig. Scilling an
síntiús bliana a bhí air agus an postas san
áireamh.

Sa lá atá inniu ann is féidir síntiús bliana a
fháil ar €15 ach scríobh chuig An Timire,
Teach Manresa SJ, Baile na gCorr, Cluain
Tarbh, BÁC 3. 

Thar na blianta bhí scoláirí móra ina n-
eagarthóirí, mar shampla Láimhbheartach
Mac Cionnaith SJ, eagarthóir Foclóir Béar-
la agus Gaeilge (1935), Eoin Ó Riain SJ a
scríobh Irish Monasticism, agus Diarmuid Ó
Laoghaire SJ, duine de mhór-scoláirí na spi-
oradáltachta Ceiltí a fuair bás in 2001.

Beidh dhá ócáid speisialta ann leis an
gcloch mhíle seo a cheiliúradh:

24 Meán Fómhair ag 1.00 in: Aifreann agus
ócáid ceiliúrtha in Avila, Ascall Bloomfield,
Domhnach Broc, BÁC 4.  (RSVP:
timire@jesuit.ie  nó glaoigh ar Bhláthnaid (01)
285 4225  nó ar Pheigí  (01) 832 5138 roimh 17
Meán Fómhair).

Dé Céadaoin, 26 Deireadh Fómhair ag
6.30in beidh léacht leis an Ollamh Alan Titley
maidir le Foclóireacht na Gaeilge le 100 bliain
anuas agus ról na nÍosánach .

RSVP:  timire@jesuit.ie  nó glaoigh ar
Bhláthnaid (01) 285 4225 nó ar Pheigí (01) 832
5138.

Fíor-Ghaeltacht atá
ag fás as cuimse
IS iomaí scéal atá ann
faoin meath atá ar an
Ghaeilge sa bhfíor-
Ghaeltacht i rith an ama
ach tá ‘fíor-Ghaeltacht’
amháin atá ag fás as cuimse i rith an ama.

Is é sin an grúpa Facebook, ‘Gaeilge Amháin’, leathanach Face-
book nach bhfuil cead ach Gaeilge a úsáid air. 

Agus Gaelscéal ag dul i gcló bhí breis is 713 ball ann agus bhí an
líon sin ag fás i gcónaí, le hidir chainteoirí ó dhúchas agus fhogh-
laimeoirí páirteach ann.

‘Charades’
as Gaeilge
Katie McGreal

D’FHOILSIGH Glór na
nGael an cluiche ‘Cha-
rades’ as Gaeilge le
déanaí agus tá sé ar fáil
ar www.udar.ie agus as
seo amach beidh sé ar
fáil i roinnt siopaí leab-
har agus siopaí cluichí
freisin. 

Le trí bliana anuas, tá
Glór na nGael tar éis
Scrabble agus Scrabble
Junior as Gaeilge a fhoil-
siú, chomh maith le
réimse míreanna mearaí,
leabhair dánta agus ran-
nta, leabhair
dathúcháin, agus leab-
hair eile nach iad a fhoil-
siú.

D’fhoilsigh siad ‘Cha-
rades’ mar chuid den
phlean straitéiseach
2008–2010 atá acu.  

Scoil bhreá nua do Ghaelscoil Uí Drisceoil
Seosamh Ó Riain 

BHUEL, is olc an ghaoth nach
séideann maith do dhuine
éigin mar a deir an seanfhocal,
agus is amhlaidh a tharla le
gairid i gcás Ghaelscoil Uí
Drisceoil.

Is i réamhdhéantáin ar
ionad cumann rugbaí a fuair

daltaí na scoile a gcuid
oideachais go dtí le deireanas,
ach bhog siad isteach i scoil
úrscothach i nDún Citil Dé
Luain seo caite.

Óstán de chuid Ibis a bhí ar
ionad na Gaelscoile nua, agus
bhí rún ag an bhforbróir Séa-
mus Geaney an t-óstán sin a
athchóiriú, ach de thoradh

thubaiste an chúlaithe eacna-
maíochta, shocraigh sé gan
amhlaidh a dhéanamh.

Le lántacaíocht ón Uasal
Geaney, ghabh bord bain-
istíochta na scoile an deis agus
chuaigh siad i dteagmháil leis
an Roinn Oideachais. 

Ba é toradh air sin go
bhfuair an scoil léas ar an

óstán ón Uasal Geaney ar
feadh deich mbliana.

Tá gach saghas áise ar fáil sa
Ghaelscoil nua, ina measc
seomraí ranga, seomraí
acmhainní, seomraí ceoil agus
drámaíochta, seomra na
ríomhairí, halla spóirt, cúirt
leadóige agus páirc CLG, gan
ach roinnt acu a liostú!

Jim Allister ag gearán
faoin Ghaeilge – arís
Katie McGreal

TÁ ceannaire an Traditional
Unionist Voice (TUV), Jim Allis-
ter, amhrasach faoin bhfeachtas
Gaeilge atá á chur chun cinn ag
an Aire Cultúir, Ealaíon agus
Fóillíochta sa Tuaisceart, Carál
Ní Chuilín. 

Deir sé go bhfuil eagla air gur
“mí-úsáid chumhachta” atá
ann. 

Tá sé ag lorg costais an
fheachtais a fheiceáil agus ag
iarraidh fáil amach an bhfuil
siad ag teacht salach ar alt 75
d’Acht Thuaisceart Éireann
1998.

Seolfaidh an tAire ‘Líofa 2015’
mar chuid den fheachtas ar an
Luan seo agus beidh sé le feiceáil i nDánlann Long i Stormont. 

Ní raibh aon eolas ag an mbrainse teanga sa Roinn Cultúir,
Ealaíon agus Fóillíochta ar an fheachtas seo áfach.

Corp Ned Kelly faighte
Seosamh Ó Riain 

FUARTHAS corpán Ned Kelly, an meir-
leach Éireannach mór le rá sa 19ú haois,
san Astráil 130 bliain tar éis gur crochadh
é as triúir póilíní a mharú san Astráil.

Thug taighdeoirí de chuid Victorian
Institute of Forensic Medicine le fios go
ndearnadh sainaithint ar chorp Ned i ndi-
aidh cuardach gan stad gan stopadh le 20
mí anuas. Rinneadh tástáil ar thuilleadh
agus 30 cnámharlach, thaistil siad fiú
chuig an Airgintín, agus thriail siad dóigh
agus andóigh le teacht ar iarsmaí an
mheirligh Éireannaigh cháiliúil.

Rinneadh an t-aimsiú suntasach tar éis
gur mheaitseáil DNA de chuid sin-
gharmhic le deirfiúr le Kelly, Leigh Olver,
le hiarsmaí cnámharlaigh a fuarthas in
oll-uaigh in Pentridge Prison in Mel-
bourne.

Is i mbosca adhmaid neamhmharcáilte
a thángthas ar chorpán Kelly, agus bhí
créachtaí urchair ar an uillinn, ar an leis
agus ar an gcos, a bhain do Kelly sular
gabhadh é in 1880.

Ba as Co. Thiobraid Árann athair Ned
Kelly agus as Co. Aontroma a mháthair. Ned Kelly ar an lá sular crochadh é ar 11 Samhain 1880.

Tá níos mó cúrsaí reatha
de dhíth ar TG4
Concubhar Ó Liatháin

Bhíos ag ócáid ana-thait-
neamhach ar fad an oíche
faoi dheireadh.  Seoladh
eagrán nua den úrscéal
Gaeilge, an chéad úrscéal i

nGaeilge, Séadna, ag an Ionad
Cultúrtha i mBaile Mhúirne [sic] agus
bhí slua maith i láthair, lucht acadúil
agus  mo leithéid féin, cléir agus tuath,
saineolaithe agus aineolaithe.    

Tá leagan closleabhair den úrscéal ó
pheann an Athar Peadar Ua Laoghaire,
a saolaíodh i Lios Carragáin láimh le
Baile Mhúirne [sic] i Múscraí, ar fáil
freisin ó na foilsitheoirí, Cois Life.  Nára
fada go bhfeicfimíd Séadna ar an App
Store is giorra de d’fhón le go mbeidh tú
ábalta é a iompar timpeall i do phóca!

An fáth go luaim Séadna, go raibh
bua amháin ag an ngréasaí iomráiteach
a mbeadh lucht cainéil theilifíse go mór
in éad leis.  Bhí cathaoir shúgáin aige
ina mbeadh an t-é a shúifeadh ann
greamaithe go dtí go scaoilfeadh Séad-
na saor é.   Ní gá a rá nach raibh teilifís ag
Séadna – ach sin scéal eile.   Scéal eile
arís é go mbeadh leagan scannáin nó
teilifíse de Séadna – fágfaidh mé sin faoi
na heagarthóirí coimisiúnaithe.  

Nár bhreá le lucht na gcainéal teilifíse
go mbeadh an bua sin ag toilg na tíre,
agus bheadh siad níos sásta arís dá mba
rud é go bhféadfaidís draíocht éigin a
aimsiú a cheanglódh an féachadóir lena
gcainéal féin.    Ach mo léan lom, tá
saorthoil againn, tréimhse aire ana-
ghairid agus méar thochasach ar an
gciansmachtóir. 

In éagmais na draíochta sin, tá na
cainéil ag súil go mór go meallfaidh na
sraitheanna nua atá leagtha amach acu
do sceideal an fhómhair sinn le níos mó
ama arís a chaitheamh os comhair na
teilifíse, súile ar cipíní. 

Ós rud é gur ceapadh mé anuraidh ar
bhord TG4, tar éis comórtas poiblí agus
ar mholadh ón Oireachtas, ba cheart
dom a rá go bhfuilim ag labhairt ar mo
shon féin amháin anseo. 

Ós rud é gur ‘Gael’ mé, ós rud é gur
duine mé a rinne stocaireacht agus
agóidíocht ar son bhunú TG4, b’fhearr
liom pé am atáim a chaitheamh os
comhair na teilifíse a chaitheamh leis
an stáisiún sin, an oiread agus is féidir.
Ós rud é gur Éireannach mé,  ba mhaith
liom roinnt ama a chaitheamh ag faire
ar chainéil éagsúla RTÉ.    

Ach de réir an sceidil atá fógartha don
bhfómhar, ní bheidh ach seacht n-uair
a chloig go leith de chláracha teilifíse i
nGaeilge á chraoladh ag an gcraoltóir
náisiúnta idir seo agus an samhradh seo
chugainn.  7.5 uair an chloig, 450
nóiméad, lúide fógraí.  Ní fheadar an

féidir le ‘Scéim Teanga’  nó ‘Coimisinéir
Teanga’ ar bith an t-easnamh sin a
chúiteamh.  Is fada uainn ré ghlórmhar
‘Cúrsaí’ anois!

Ar ais go TG4 mar sin.   Duine mé a
dtaitníonn cláracha cúrsaí reatha leis.
Ní dócha gur mé an t-aon Ghael a dtait-
níonn an réimse sin cláracha leis nó léi.
Ní bheidh ach clár leathuair an chloig
uair sa tseachtain ar TG4 i séasúr an
fhómhair agus ní bheidh sin ag tosnú go
dtí deireadh na míosa seo, de réir mar a
thuigim. 

Le linn dom bheith i m’eagarthóir ar
Lá/Lá Nua, phléigh mé an t-easnamh
seo le ball sinsearach de bhainistíocht
TG4 agus deineadh iarracht an dubh a
chur ina gheal orm ag maíomh go raibh
‘Comhrá’ agus ‘Ardán’ ina gcláracha cúr-
saí reatha freisin.   

Pé rud mar gheall ar Ardán, ní fhéad-
fá sin a rá mar gheall ar ‘Comhrá’ agus
táim réasúnta cinnte nach é sin a
mhaífeadh láithreoir cumasach an
chláir sin, Máirtín Tom Sheáinín. 

Tá daoine eile a deir go ndeineann
Nuacht RTÉ riar ar chúrsaí reatha do

TG4.  Ní chreidim é.  Ní féidir le clár
nuachta ach blaisín den phlé a bheadh
faoi chaibidil i gclár cúrsaí reatha a thab-
hairt leis.

Ní léir dom go bhfuil aon fhorbairt
tagtha ar an dearcadh úd i leith cúrsaí
reatha – ach tá Ardán imithe ón sceideal
anois.     

Tá Seacht Lá fágtha leis féin ar an scei-
deal, cadhan aonair chúrsaí reatha TG4. 

Ní leor sin dar liom.  Is é locht 7 Lá, a
laghad.  Níl a fhios agam cad a cheapann
sibh.  

Tá taithí againn ar fhormáidí áirithe
‘cúrsaí reatha’ ina mbíonn fear,  nó is fir
de ghnáth a chuireann na cláracha seo i
láthair, ina shuí go pápúil i gcathaoir i
stiúideo i mBaile Átha Cliath agus ag plé
ceisteanna an lae le fir eile.  Anois ní gá a
rá go bhfuil sé léirithe ag comhlachtaí
neamhspleácha ar nós Nemeton agus a
thuilleadh nach iad go bhfuil an cumas
agus an tsamhlaíocht acu rud éigin
éagsúil a dhéanamh le cloí le maíomh
TG4, gurb é an ‘tsúil eile’ é. 

Bhí mórscannán anuraidh a bhuaigh
go leor duaiseanna agus ba scannán é a
bhí ag tagairt do chúrsaí reatha, b’shin
‘An Píopa’, agus tá moladh ag dul do
rannóg choimisiúnaithe TG4 as seo.  Tá
go leor gradam buaite ag ‘An Píopa’ ach
mura bhfuil sé i gceist sraith scannán ar
ábhair chonspóideacha a choimisiúnú,
is beag a bheidh ann do lucht leanta cúr-
saí reatha. 

Má léirigh ‘Díospóireacht na gCean-
nairí’ a craoladh anuraidh aon rud,
léirigh sé nach bhfuil TG4 ag baint na
húsáide is fearr as na hacmhainní atá
acu, craoltóirí tallannacha ar nós Eimear
Ní Chonghaile is Páidí Ó Lionáird.
Léirigh na figiúirí féachana don chlár
sin, thart ar 600,000, an líon is mó
riamh ag TG4 gurb eol dom d’aon chlár,
go bhfuil lucht féachana ann do chúrsaí
reatha tráthúil.

Is údar ríméid agam féin gur mé is

túisce a mhol go mbeadh Díospóireacht
na gCeannairí ar TG4 agus mé os
comhair Comhchoiste Oireachtais le
linn mo phróisis cheapacháin anuraidh.  

An bhfuil sé as an cheist go mbeadh
leaganacha againn de chláracha ar
éirigh leo ar chainéil eile, leithéidí ‘The
Panel’ nó ‘Tonight With Vincent
Browne’?   Cinnte tá daoine ann a deir
gur cheart bheith cúramach gan a bhei-
th ag déanamh róaithrise ar chláracha ó
chainéil eile.   

Tá seo á dhéanamh cheana féin ar
TG4, áfach.  Bhí sé de mhí-ádh orm
bheith ag féachaint ar POP 4 oíche Dé
Domhnaigh nuair a bhí an clár sin ag
teacht ó Chaisleán Popisaloser i gContae
Uíbh Fhailí áit a raibh féile mhór ar siúl
ann, is cosúil. B’fhéidir go bhfuil mé ag
iompú i m’fhear cancrach meánaosta.   

Bhí an láithreoir ag labhairt go
tapaidh i dteanga nár thuigeas.   Ní
Gaeilge ná Béarla a bhí ann.  Bhí an cea-
mara ag luascadh agus bhí an rud ar fad
ag cur le mo thinneas cinn.  Bhí gach
cleas a fheiceann tú ár chláracha Béarla
á úsáid – ach ba é an toradh a bhí ar chúr-
saí go raibh an phraiseach ar fuaid na
miasa.   

Thosnaíos le ceannródaí an úrscéil ó
Mhúscraí.  Críochnóidh mé le fathach
filíochta ó mo cheantar féin. Tír na nÓg
a thabharfadh Seán Ó Riordáin air seo ...
‘Tír na n–óg, tír álainn, trína cheile.
Lucht ceithre chos ag siúl na slí, gan
Béarla acu ná Gaeilge….’  

Rith sé liom gur féidir gurb í sin an
‘Gobbledegook-Gaeilge’ a bhí á labhairt
ag an láithreoir – agus d’fhan mé leis ar
feadh cúpla nóiméad féachaint a
bhféadfainn teacht ar thuiscint éigin ar
an dteanga seo.   

Ach bhris ar m’fhoighne agus chuir
mo mhéar thochasach deireadh leis an
gclár.   Más é seo an rud atá ag glacadh
áit cláracha cúrsaí reatha ar TG4, táimíd
i dtrioblóid. 

Na ceannairí agus
Eimear Ní Chonaola
díreach roimh an
díospóireacht stairiúil ag
tús na bliana seo.
[Pic : Eibhlín Ní hÍr]

Easpa muiníne ag léitheoirí Gaelscéal in aidhmeanna an rialtais i leith ardú cánach ar alcól
Treasa Bhreathnach 

D’FHÓGAIR Feidhmeannacht na Seirbhíse
Sláinte (FSS) an tseachtain seo caite go raibh
costas de €3.7 billiún ar an stát suas go dtí 2007
de bharr mí-úsáid alcóil sa tír.  Mhol siad go n-
ardófar an cháin ar alcól chun dul i ngleic leis an
bhfadhb agus chuir muid an cheist ar léitheoirí
Gaelscéal ar cheart dóibh a leithéid a dhéanamh.
Shíl 35% de léitheoirí Gaelscéal gur cheart an
cháin a ardú mar go raibh damáiste do-chreidte
á dhéanamh ag alcól ar mhuintir na hÉireann.
Ar an taobh eile den scéal, cheap 15% nár cheart

don rialtas an cháin a ardú mar go raibh an
praghas ar phionta ró-dhaor cheana féin.  

Is léir gur ceist chasta í an mhí-úsáid alcóil sa
tír mar go raibh 10% dár léitheoirí nach raibh
freagra na ceiste acu, bealach amháin nó bealach
eile.  Ach, ba é an meon ba choitianta ná nach
raibh muinín ag léitheoirí Gaelscéal go mbeadh
a leithéid á dhéanamh ag rialtas ar mhaithe le
sláinte mhuintir na tíre.  Shíl 40% dár léitheoirí
nach mbeadh i gceist le hardú cánach ach
bealach eile don rialtas chun tuilleadh airgid a
fháil óna gcáiníocóirí.  

I gceist na seachtaine seo tá muid ag iarraidh

ar léitheoirí Gaelscéal a dtuairim a thabhairt
dúinn ar dhaonlathas na tíre, agus ar ár gcóras
toghchánaíochta. 

Ceist na Seachtaine seo: 
Ar cheart go mbeadh vóta ag gach duine (18+)

in Éirinn (an t-oileán ar fad) sa toghchán chun
‘Uachtarán na hÉireann’ a thoghadh?

• Níor cheart
• Ba cheart
• Ba cheart go mbeadh comhréiteach 

éigin ann
• Níl a fhios agam

CEIST na Seachtaine

40%
35%

10%
15%

Bolcán le pléascadh
Conall Ó Móráin

Ní gá éisteacht le Joe
Duffy ar raidió RTÉ chun
scéalta uafásacha faoi
mhorgáistí a chlos.
Duine i ndiaidh duine

gur mhaith leo a gcuid morgáistí a
dhíol ach nach bhfuil an t-airgead acu
de bharr easpa ioncaim nó easpa
oibre. Ní féidir fuil a tharraingt as
cloch deir siad ach tá na bainc ag
déanamh tréaniarrachta neamhní a
dhéanamh as an sean-nathán sin.

Seo an deacracht. Ní féidir le banc
airgead nó brabach fiú a dhéanamh
mura mbíonn siad ag tabhairt airgid
ar iasacht. Sin an gnó simplí atá acu.
Tógann siad airgead isteach i bhfoirm
coigiltí agus tugann siad an t-airgead
céanna, agus a bhreis, i bhfoirm
iasachtaí. De ghnáth bíonn difear ar a
laghad 2% idir an t-ús a dhíolann
banc ar airgead atá ar coigilt agus an
méid úis a ghearrann siad ar iasachtaí
cosúil le morgáistí. Ar ndóigh bíonn
an leibhéal úis i bhfad Éireann níos
airde má úsáidtear cárta crei-
dmheasa, mar shampla, chun airgead
a ghlacadh ar iasacht. Úsaireacht a
tugadh ar an ngnó seo sa mBíobla
agus mura mbeadh sé chomh for-
leathan agus ceangailte isteach sa
mbealach ina ndéanann muid gnó is
dóigh go mbeadh sé i gcoinne an dlí.
Ní ghearrann bainc Mhoslamacha ús
mar go gcreideann siad go bhfuil sé i
gcoinne mhúineadh Mhahamad ach
ní chuireann an méid sin aon bhac ar
ár gcuid baincéirí.

De bharr gur thug na bainc oiread
sin airgid ar iasacht dúinn i rith ré an
Tíogair Cheiltigh chaill siad na billiúin
agus na billiúin Euro. Is é sin gur

chaill na baincéirí an t-airgead seo de
bharr a gcuid sainte (b’ionann breis
brabaigh agus bónas breise) agus
dúrachta (tá sé taispeáinte go raibh
oiread sin deabhaidh ar na
hiasachtóirí seo airgead a thabhairt
dos na forbróirí nach ndearna siad
iniúchadh bunúsach go minic ar
fhiúntas tograí) ach is muidne atá
anois ag díol as. Agus anois tá na
bainc bancbhriste agus teastaíonn ón
dá dream atá ag rith na tíre anois – an
Eoraip agus an Ciste Airgeadaíochta
Idirnáisiúnta  – go lorgódh na bainc
airgead breise ionas go mbeidís tatha-
gach. Chun é seo a dhéanamh caith-
fidh siad greim a choinneáil ar gach
pingin atá acu mar níl aon duine ag rá
leo airgead nó brabach a dhéanamh.
Cosúil leis an bhfear atá ar tí bá níl
uaidh ach fanacht os cionn an uisce.
Sin atá ar siúl acu.

Dá bharr is cuma leis na baincéirí,
gur féidir a rá gur státseirbhísigh
anois iad go hindíreach, conas mar a
thagann siad ar a gcuid airgid. Chun
fanacht i ngnó (níl siad i bhfíorghnó
faoi láthair áfach) ní theastaíonn
uathu ach pé airgead is féidir leo a

bhailiú. Seo an deacracht atá os
comhair an rialtais. Tá an rialtas, go
díreach ón Roinn Airgeadais agus go
hindíreach tríd an dá eagraíocht
thuasluaite, tar éis cead a thabhairt
dóibh pé rud is mian leo a dhéanamh
chun a gcuid banc a tharrtháil. Ní ar
íocóirí na morgáistí atá siad ag
smaoineamh. Níl aon duine acu ag
smaoineamh. An t-aon rud nach
dteastaíonn uathu ná go dteipfeadh

ar bhanc in Éirinn. Dá dtarlódh sé sin
d’fhéadfadh sé comhartha a thabhairt
go bhféadfadh bainc eile, trasna na
hEorpa, teip. 

Ach má leantar ar aghaidh mar atá,
tá 50,000 duine nach féidir leo a
gcuid morgáistí a aisíoc faoi láthair,
uimhir atá ag fás de réir mar a
fhásann an scuaine dífhostaíochta.
Tá ceangal simplí, díreach idir an dá
rud. Dá mhéad daoine nach bhfuil ag
obair is ea is mó an líon daoine atá i
dtrioblóid lena gcuid iasachtaí air-
gid.  Ní féidir an dá rud a shásamh
agus níl aon réiteach éasca ar an
bhfadhb. Seachas rud amháin. Níl sé
ródheacair in aon chor síneadh a
chur ar mhorgáiste. Is é sin, má tá
saol fiche bliain ag morgáiste is féidir
é sin a shíneadh amach deich, fiche
nó caoga bliain. Ar ndóigh tá costas
air seo mar cosnaíonn sé breis airgid
iasacht níos faide d’fháil.

Ach, má fhéachann muid ar stair
eacnamaíochta na tíre seo agus fiú ar
stair gheilleagair an domhain, is
féidir glacadh leis, go ginearálta, go
dtagann feabhas ar chúrsaí tharais
na blianta agus is cinnte go bhfuil

muid, mar thír, in ainneoin gach
ruda, níos fearr as anois ná mar a bhí
muid fiche nó tríocha bliain ó shin.
Má ghlacann muid leis an gcrei-
deamh seo, go bhfeabhsaíonn cúrsaí
(ceann des na rudaí a choimeádann
an cine daonna ag bogadh chun
cinn) is féidir linn a rá go mbeidh
muid, nó an ghlúin inár ndiaidh, in
ann na morgáistí seo a aisíoc.

Ní maith le roinnt mhaith daoine
an méid seo. Deir siad go gcuireann
sé an iomarca brú orthu fanacht ag
obair mar go bhfuil morgáiste ag
crochadh ós a gcionn. Deir daoine
eile, páistí úinéirí an mhorgáiste go
hiondúil, nach maith leo go bhfuil
orthu siúd díol as morgáistí a gcuid
tuistí. Tá dhá fhreagra ar an dá
dheacracht seo. An chéad cheann
nach gá do dhuine gur féidir leo an
morgáiste acu a aisíoc síneadh ar an
morgáiste a ghlacadh. Is féidir leo
freisin aisíoc a dhéanamh ar an
morgáiste má fhaigheann siad cnap-
shuim agus iad ag éirí as an obair nó
ón Lotto fiú! An dara dream, tá sé
simplí go maith. Mura bhfuil siad ag
iarraidh pé oidhreacht atá ann dóibh
(agus nach bhfuil siad ina theideal
ach amháin de réir dhea-thoil a
gcuid tuistí) is féidir leo siúd gan
glacadh leis an oidhreacht chéanna
agus an tigh (leis an morgáiste) a
thabhairt don bhanc. Ní dóigh go
dtarlóidh sé sin ró-mhinic.  Don
dream eile againn d’ísleofaí go mór
na haisíocaíochtaí atá ag cur brú
millteanach ar na céadta míle duine
againn agus bheadh muid in ann
arán a chur ar an mbord arís. Gan é,
níl aon cheist, má chliseann ar
50,000 duine a gcuid morgáistí
d’aisíoc ní bheidh siad siúd fágtha sa
tír, beidh 50,000 tigh eile ar an mar-
gadh ag scriosadh phraghas gach tí
eile agus ní bheidh banc fágtha ach
an oiread. Pléascadh an bholcáin a
bheadh i gceist. 

Cheapfá go mbeadh sé seo molta
ag an rialtas cheana féin? 

Dá bharr is cuma leis na
baincéirí, gur féidir a rá gur
státseirbhísigh anois iad
go hindíreach, conas mar a
thagann siad ar a gcuid air-
gid. Chun fanacht i ngnó
(níl siad i bhfíorghnó faoi
láthair áfach) ní theast-
aíonn uathu ach pé
airgead is féidir leo a bhail-
iú. Seo an deacracht atá os
comhair an rialtais. 

Ní leor iarann amháin don   
Páidí Ó Lionáird 

Ar éigean go bhfuilim in ann
seo do scríobh in aon chor.
Tá pian dhamanta do mo
chrá taobh istigh de
m’ordóg chlé – áit éigin idir

an carpometacarpal, an interpha-
langea agus an metacarpophalangeal –

nó rud éigin mar sin, tá m’ordóg tar éis
at, tá an fíochán cigilteach, tá pian
uafásach cosúil le pian nearóige fiacail
uirthi nuair a thriailim í a rothlú. Agus
an bhfuil a fhios agat cad as ar tháinig
an gortú uafásach seo? Ó mo rothar. 

Tá sé deacair dom féin an cás seo a
chreidiúint gan trácht ar a thuiscint
toisc nár thiteas ná nár stróiceas í ach
tá mo dhóthain taighde déanta agam,
dochtúirí íoctha agam agus
cuairteanna tugtha agam chuig
fisiteiripeoirí chun an diabhal rud a
iniúchadh agus a cheartú. 

Míneoidh mé mo chás daoibh.
Thart fán am seo anuraidh bhí Páidí Ó

Lionáird ag teilgean scátha i bhfad
níos mó ná mar ba chóir dó, a thoirt
ag dreapadh ag ráta a bhí i bhfad ró-
ard. Bhíos in ann an ró-mheáchan seo
a cheadú dom fhéin, á rá go rabhas
ard, leathan, cnámha troma agam
agus mar sin de. An dallamullóg ar
ndóigh! 

Chomh maith leis sin, bhíos ag
sleamhnú i dtreo bail mhíshláintiúil
bheith orm. Bhí na toitíní caite uaim
agam dhá bhliain roimhe, bhí blas
agus goile do bhia as an nua faighte
agam agus níor mhaolaigh mo dhúil
sa phiúnt pórtair – dúil atá fós agam,
admhaím. 

Ina theannta sin ar fad, féach ar an
ngnó ina bhfuilim ag obair. Láithreoir
teilifíse, gnó a deir siad a chuireann
cúpla punt meáchain eile le gnúis fir,
cúpla punt nach raibh in aisce níos
mó agam. Bhí sé thar am dom
aghaidh a thabhairt ar ghlan na
fírinne agus cuid den bhreis-Pháidí a
fhágaint ar lár. 

Bhí tús curtha agam le rothaíocht
an bhliain roimhe sin ach anois bhí sé
in am an rothar a thógaint go céim
eile, in airde ardáin nach raibh i mo
chuimhne agam ó bhíos i mo
dhéagóir. ‘Bíonn gach tosach lag’ a
deir siad agus b’amhlaidh an scéal

domsa ach le cabhair ó mo chara agus
leathbhádóir tráchtaireachta Tour De
France, Pádraic Ó Cuinn, agus ár
gcairde i gclub Trí-Spórt Chois Fhar-
raige, táim feabhsaithe, beagán. 

Is féidir liom teacht abhaile ó lá
oibre, léimt isteach i mo chulaith
líocra, cosúil le Batman, agus 40, 50
nó fiú 100 cileaméadar a rothaíocht
gan aon stró ró-mhór. 

“Cén bhaint atá ag an bhféin-
trumpaireacht seo le gortú ordóige?”
a chloisim uaibh; bhuel is de bharr go
bhfuil dromchla na mbóithre ar a
mbím ag rothaíocht chomh dona, go
bhfuil an creathán a thagann aníos tré

  Ironman!

Súmairí fola agus coiníní
Duracell na Gaeilge 
Eoghan Ó Néill 

Súmairí fola.
‘Vampires.’
Sin ba ghnách linn a thabhairt ar

lucht na Gaeilge agus mise ag fás
aníos anseo i mBéal Feirste.

Nó seachas na daoine sin a raibh
d’ádh orthu cónaí i nGaeltacht
Bhóthar Seoighe ní raibh de shaol
Gaeilge ag an chuid eile againn ach
imeachtaí oíche.

Ag tús na 1980í ní raibh áit bualadh
le chéile ag na Gaeil, ar éigean go
raibh aon duine fostaithe go lánaim-
seartha ag obair leis an teanga, ní
raibh an Ghaelscolaíocht ach ina tús,
ní raibh Gaeilge ar bith i meáin chu-
marsáide an Tuaiscirt. 

Ach teacht na hoíche, teacht na
nGael.

Le himeacht ganna deiridh an tso-
lais thiocfaimis amach le dul chuig
ranganna oíche agus chuig imeachtaí
siamsa i gCumann Chluain Ard.

‘Tráth na gCeist’ i bPáirc Mhic
Asmaint oíche Chéadaoine agus
ansin oíche Dhomhnaigh Club Ceoil
‘An FíorBhraon’ i gClubtheach
Naomh Póil.

Corruair, bheadh díospóireacht i
Muileann Mhic Con Mhidhe , nó
dráma nó céilí sa halla paróiste.

Na saolta seo bíonn saol 24/7 ag an
Ghael uirbeach.

Tá cuid de mo lucht aitheantais
mar a bheadh an coinín Duracell ann,

an peata coinín sin leis na cadhnraí a
mhaireann ‘beo go deo.’ 

Thig leo cuid mhór den lá, agus
cuid mhór den oíche lena chois, a
chaitheamh i gcuideachta a gcomh-
Ghael ag imeachtaí éagsúla Gaeilge
fud fad na cathrach. 

Ar bhealach, ní ionadh liom gur
tháinig athrú ollmhór ar shaol na

Gaeilge anseo i mBéal Feirste.
Bhí daoine ar leith sa phobal

Gaelach anseo agus ba dhual dóibh
sin réabhlóid a chur i gcrích.

Agus, gan amhras, bhí an tsochaí
anseo ag titim as a chéile agus faill
againn rud níos fearr a chur in áit an
ruda a bhíodh ann.

Ach tá mearbhall orm go fóill gur

tharla oiread sin athruithe chomh
gasta is a tharla i saol na Gaeilge.

Réabhlóid a bhí ann. Atá ann. 
Agus 19 Meán Fómhair déanfaidh

an tUachtarán Máire Mhic Ghiolla
Íosa an réabhlóid teanga sin a cheil-
iúradh nuair a dhéanfaidh sí Cultúr-
lann McAdam Ó Fiaich a athoscailt i
ndiaidh d’obair forbartha ar luach
£1.9m a bheith déanta ann. 

Cuirfidh an Chultúrlann nua dlús
faoi fhorbairt na Ceathrún Gaeltach-
ta.  Agus cuirfidh sin borradh faoi
fhostaíocht is faoi dhlúthú pobail
agus faoi thurasóireacht chultúir agus
faoi fiche rud eile.  

Cruthúnas, má bhíonn sé uait,
nach bhfuil  aon rud nach féidir le
pobal na Gaeilge a bhaint amach ach
tabhairt faoi le díograis, le samh-
laíocht agus le tiomantas. 

Sin an ceacht atá le foghlaim ó
Ghaeil Bhéal Feirste agus atá le fogh-
laim lena chois ó Ghaeil na Mí. 

Bhí na sluaite i láthair inné, Déar-
daoin,  nuair a osclaíodh Gaelscoil na
Mí. 

Ní bheadh ann do Ghaelscoil na Mí
ar chor ar bith dá mbeadh a mian ag
an Roinn Oideachais ó dheas. 

An t-am seo anuraidh is le tréan
dóchais ach le tréan buairimh fosta a
d’oscail Gaelscoil Ráth Tó na doirsí.

Bhí an Roinn Oideachais i ndiaidh
droim láimhe a thabhairt do na hiar-
rachtaí a bhí ar bun ag pobal an
cheantair le blianta fada roimhe sin
chun Gaelscoil nua a chur ar bun. 

Seachas glacadh le diúltú na
Roinne ghníomhaigh an pobal iad
féin.

Beag beann ar lucht na Roinne lá i
ndiaidh lae, mí i ndiaidh míosa, thug
siad scoil iontach chun beatha. 

Bíodh is nach raibh aitheantas ná
deontas acu choinnigh siad an scoil
ag dul le hairgead a tógadh ag ceol-
choirmeacha, ag imeachtaí sóisialta,
ag ócáidí urraithe, ó shíntiúis agus
eile.

Seachas an Ghaelscoil lúbadh ba é
an Roinn Oideachais a lúb sa
deireadh.

Ghlac an Roinn le hatheagar a bhei-
th déanta ar Ghaelscoil Ráth Tó sa
dóigh is go dtabharfadh siad aithean-
tas do Ghaelscoil nua don cheantar,
Gaelscoil na Mí.

Bualadh bos agus greadadh cos.
Bua é seo go príomha do pháistí na

scoile agus dá dtuismitheoirí.
Ach lena chois is bua iontach é don

Ghaelscolaíocht.
Ó 2008 go dtí anois níor osclaíodh

aon Ghaelscoil ó dheas le hiomlán
aitheantas na Roinne ón chéad lá.

Agus ach go bé Gaelscoil Ráth Tó
bheadh an Ghaelscolaíocht ó dheas á
tachtadh go fóill. 

Seo tús le ré nua agus caithfear
tógáil air. 

B’iontach an cur chuige a bhí ag an
fheachtas ‘Aitheantas’ a thug eagrais
éagsúla le chéile chun tacú le
Gaelscoil Ráth Tó. 

An cheist atá ann anois áfach do
‘Aitheantas’, do Ghaelscoileanna agus
do lucht a dtacaíochta, thuaidh agus
theas, ná cad é mar a thógfaimis an
Ghaelscolaíocht chuig an phointe
nuair a bheadh, abair, 1,000 dalta nua
ag teacht isteach san earnáil
Ghaelscolaíochta gach 1 Meán
Fómhair? 

Níl freagra na ceiste agam – fáilte
roimh bhur dtuairimí – ach tá a fhios
agam go bhfuil fuascailt na ceiste le
fáil sa spiorad a léirigh pobal Ráth Tó.

hanlaí an rothair chomh dona le bhei-
th ag mí-úsáid ‘Casúr-Kango’ de
chuid na Comhairle Contae ar feadh
lae, mí-úsáid nach bhfaigheann siad
ó na húdaráis chéanna! 

Tá cuid de na bóithre anseo mar a
bhí sa Bhoisnia le linn an chogaidh nó
Sráid Alsika, Tripilí faoi láthair. Is mór
an náire an droch-chruth seo atá ar na
bóithre anseo, cuid acu leis na rad-
harcanna is deise i gConnachta agus
tóir ag na mílte rothaí cosúil liom féin
orthu lá i ndiaidh lae. 

Agus tá a líon siúd atá ag baint leasa
as rothar dá gcuid aclaíochta treisithe
an oiread sin le blianta beaga anuas

de bharr na scéime ceannrodaíche
‘Rothaíocht chun na hOibre’ a thug an
rialtas seo caite chun cinn. Sceim í
seo atá ag obair agus lorg na scéime
soiléir ar na bóithre. 

Tá lorg eile mar fhotháirge ag an
scéim seo áfach agus faraor gur gortú
agus bás i measc an daonra
rothaíochta atá i gceist agam. Le
cúpla mí anuas, maraíodh deichniúr
rothaí ar bhóithre an oileáin seo. Cuid
acu dosheachanta ach cuid eile, cin-
nte a d’fhéadfaí a sheachaint. 

Tharla cuid acu de bharr easpa cur
chuige na rothaithe i gceist b’fhéidir
agus tharla an oiread céanna de bharr

mí-fhoighne agus easpa aire i measc
tiománaithe na ngluaisteán. Ach
caithfidh na húdaráis áitiúla agus
Údarás na mBóithre Náisiúnta cuid
den mhilleán a thógaint.

An deireadh seachtaine seo, feic-
fidh sibh tuairiscí teilifíse, cloisfidh
sibh tuairiscí raidió agus léifidh sibh
scéalta faoi na mílte fear agus bean
atá tagtha go Gaillimh ón uile
chúinne den tír agus go deimhin féin
na sluaite ón iasacht, d’fhonn páirt a
ghlacadh i rás ar a dtugann siad Iron-
man. 

Beidh na mílte snámhaí, rothaí
agus reathaí i mbun an rása trí-atlain

seo, cuid den gcúrsa rothaíochta ar
phaistí bóithre ar an N59 a bhainfidh
barrthuisle de na cuairteoirí. É sin nó
ceapfaidh siad go bhfuil an lámh
dhéirce sínte amach arís againn. 

Tá aighneas idir Cycling Ireland
agus an t-údarás thuasluaite faoi
stráice 40 cileaméadar de lána
rothaíochta idir Aonach Urmhumhan
agus cathair Luimnigh d’fhonn deis
rothaíochta chun na hoibre i Luim-
neach a bhronnadh orthu siúd faoin
dtuath. Ach ar chostas nach mór €5
mhilliún? Tuigim an t-aighneas. 

Tá na rothaithe den tuairim nach n-
úsáidfear é agus fiú dá n-úsáidfí, go

bhféadfaí gualainn an bhóthair a chur
in oiriúint seachas bheith ag
caitheamh an airgid sin ar fad.   Aon-
taím leo. Tá ár ndóthain fiacha orainn
agus nílim á rá gur cóir an t-airgead
sin a chaitheamh in áit ar bith eile ach
d’fhéadfaí cuid de na bóithre atá
againn a fheabhsú ionas nach mbei-
dís baolach don rothaí ar an gcéad dul
síos. Is ar chluasa bodhra a thiteann
mo chuid foclasa ach is é an trua é
nach gcuirtear beagán níos mó mach-
naimh leis na tograí seo, go háirithe
anois agus súile an domhain spóirt
dírithe inár dtreo don deireadh seach-
taine. 

Eagarfhocal

LITREACHA chuig an Eagarthóir Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

Easaontas leis an
Síomónach
A Chara,
Bhí alt ag Tomás Mac Síomóin ar lch 7
d’eagrán an 26 Lúnasa, 2011, alt dar tei-
deal ‘Sagairt agus Mná Rialta na Spáinne:
“Fan amach uainn a Naofacht!”. Alt ar
thuras an Phápa Beinidict ar an Spáinn
agus ar Fhéile Lá Domhanda na nÓg ba
ea é. Is gnách gur maith liomsa ailt Mhic
Shíomóin a léamh. Is gnách go mbíonn
siad an-inspéise agus lán d’eolas, ach eis-
ceacht ba ea alt an 26 Lúnasa. Nílimse ag
aontú leis an gceann sin.

Tá traidisiún fada laistiar d’eaglaisigh
áirithe a bheith ag tabhairt amach mar
gheall ar chostais ócáidí Críostaí. Cé leis
ar thosaigh sé? Le hIúdás gan amhras,
‘Iúdás gránna an chlampair a chuir Íosa
Críost i dteannta’ mar a deir an
seanamhrán ó na Déise. Na Caitlicigh
óga a d’fhreastail ar Lá Domhanda na
nÓg i Maidrid na Spáinne le déanaí, níl
siad in aon ghaobhar do bheith chomh
simplí is a mheasann Tomás. Ní
bhaineann sé le hábhar cén céatadán de
mhuintir na Spáinne a baisteadh.
Tuigeann an saol agus a mháthair gur
creideamh mionlaigh sa Spáinn is ea an
creideamh Caitliceach, agus gurbh ea
aimsir Chogadh Cathartha na Spáinne
féin (1936-1939). Is fíor go bhfuil traidis-
iún an-láidir Caitliceach ag baint leis an
Spáinn, agus gur Spáinnigh ba ea lei-
théidí na naomh a luann Tomás, Treasa
Naofa le hÍosa, agus Eoin na Croise. Is
fíor gur chabhraigh Rí na Spáinne an-
mhór i gcaitheamh na gcéadta bliain leis
an gcreideamh Caitliceach a choimeád
beo in Éirinn, le costais taistil a thabhairt
do shagairt ó Éirinn chun go bhfillfidís ar
Éirinn tar éis a n oirnithe. Ach tá inné

imithe. Bímse ag éisteacht Aifrinn agus
mé sa Spáinn, agus is léir dom, ainneoin
gur creideamh mionlaigh é an crei-
deamh Caitliceach sa Spáinn, go bhfuil
sé an-láidir ag na daoine a bhfuil sé acu.
Ní hé sin amháin é, ach is léir nach bhfuil
sagairt na Spáinne, ná Easpaig na
Spáinne ina meatacháin, agus nach
miste leo labhairt amach go misniúil
agus an creideamh Caitliceach a
mhúineadh do dhaoine. Tá tuartha ag
an bPápa Beinidict XVI féin gur ina
chreideamh mionlaigh a bheidh an crei-
deamh Caitliceach san aimsir atá díreach
romhainn, ach go mbeidh beann air mar
sin féin.  

Na “luachanna tuata” a luann Tomás,
sin í go díreach an fhadhb atá  orthu: is
“luachanna” iad. Ní prionsabail iad.
Tagann athrú ar luachanna mar a tha-
gann ar luach an airgid. Ní thagann athrú
ar phrionsabail. Tá an Partido Popular
beagnach chomh tugtha do na
“luachanna” sin is atá an Páirtí
Sóisialach. Ba iad an UCD, Rialtas Adolfo
Suárez, tar éis an tsaoil, a thug an
colscaradh isteach sa Spáinn. Ó rin-
neadh dleathach an ginmhilleadh sa
Spáinn ní dhearna an Partido Popular
aon iarracht, agus iad féin i gcumhacht,
ar é a dhéanamh neamhdhleathach arís. 

Tá cuid de na Caitlicigh liobrálacha sa
Spáinn chomh haineolach ar theagasc
na hEaglaise is atá Caitlicigh liobrálacha
na hÉireann. B’fhearr lena lán acu seo go
dtógfadh an Eaglais Chaitliceach patrún
leis na comhthionóil Phrotasúnacha
agus gabháil le sruth an tsaoil. Chomh
fada le teagasc na hEaglaise ar Chothrom
na Féinne i gcúrsaí an gheilleagair de, is
léir nach bhfuil Centesimus Annus Eoin
Pól II, ná Deus Caritas Est Bheinidict XVI
léite acu. Is scríbhneoir nua-Choimeá-

dach é an Meiriceánach George Weigel.
Tá an-mheas ag Weigel ar Eoin Pól II,
agus ar Bheinidict XVI maidir le réimsí
áirithe den chreideamh, ach is é an locht
is mó aige ar Eoin Pól II go háirithe gan
Eoin Pól a bheith nua-Choimeádach go
leor i gcúrsaí an gheilleagair, ná ar
thaobh Mheiriceá nuair a rinne Meiriceá
ionradh ar an Iaráic [The End and the
Beginning: Pope John Paul II — The Vic-
tory of Freedom, the Last Years, the
Legacy (Nua Eabhrac 2010)]! Ach is fearr
leis na Caitlicigh liobrálacha seo a gcuid
claonbhreithiúnas féin ná an fhírinne. Ní
bhacann siad ach le tuairimí a gcuid
comhbhlagálaithe ar an Idirlíon. Ní
osclaíonn siad go deo leabhar a bhfuil
tosach agus cúl air.  

Níor chosain Lá Domhanda na nÓg ná
turas an Phápa ar Mhaidrid le déanaí
cent ar mhuintir na Spáinne. Ba í an
Eaglais a dhíol as an dá cheann. Tugann
gnólachtaí go leor anseo i mBaile Átha
Cliath margaí do thurasóirí nach dtab-
harfaidís go deo do mhuintir na hÉire-
ann féin. Sin é an chúis ar thug córas
poiblí iompair Mhaidrid lacáistí do na
hoilithrigh. Tá bun maith gnó leis an
gcleachtas. Is cinnte gur chaith
leathmhilliún oilithreach na milliúin
euro i Maidrid fad a bhí siad i Maidrid,
agus gur thairbhigh an Spáinn ar fad de
sin, bídís ina gcreidmhigh nó ina n-ain-
diagaithe, bíodh post acu nó bídís gan
post.

Ceann de na cúiseanna is mó a bhfuil
ag teip ar gheilleagar an Domhain i
láthair na huaire gur beag tír ar domhan
a bhfuil ráta ard beireatais anois inti, ach
san Afraic b’fhéidir. Tá ráta an-íseal
beireatais sa Spáinn. Ní féidir don gheil-
leagar déanamh gan líon daoine. Sin é an
teachtaireacht ag dhá DVD a tháinig

amach le déanaí, Demographic Winter,
agus Demographic Bomb. Ceann de na
ceisteanna is mó ag na heacnamaithe i
láthair na huaire: cé a dhíolfaidh pinsin
na seanóirí amach anseo? De cheal lín
daoine, ní bheidh daoine óga
gníomhacha go leor ann chun pinsin
seanóirí a dhíol. Tá baol mór ann go
dtabharfar isteach an eotanáis in an-
chuid tíortha, mar go mbraithfidh rial-
tais go bhfuil an iomarca seandaoine
neamhghníomhacha ann agus iad ina n-
ualach ar an stát. Ní bheadh a oiread
dífhostaíochta sa Spáinn dá mbeadh a
ndóthain daoine óga acu chun muilte an
gheilleagair a chur ag meilt. 

Tá sé cruthaithe ag suirbhé i ndiaidh
suirbhé go ndéanann sé maitheas do
dhuine creideamh a bheith aige.
B’fhéidir dá mbeadh creideamh ag
céatadán mór den mhuintir
dhífhostaithe sa Spáinn go mbeadh
ábhar dóchais acu ar a laghad. Cuid
mhaith de na daoine a bhí i mbun cre-
iche i Londain le déanaí, is daoine iad a
bhfuil post agus airgead acu, daoine ar
maith leo fings for free a fháil, más le
hiad a ghoid féin é!  

Tá sé tuigthe ag a lán gur féidir dóibh
déanamh gan Dia, ach i bhfad na haim-
sire ní féidir. Is maith is fiú sa chúram seo
Why Be a Catholic (Continuum 2011) le
Mark Dooley a léamh.

Do Chara,
Séamas de Barra,
Baile an Teampaill,
Baile Átha Cliath 14.

Soiléiriú
A Eagarthóir, Chara,
Cé gur foilsíodh cúpla seachtaine ó

shin é i nGaelscéal, ba mhaith liom
tagairt a dhéanamh do litir Chillian de
Búrca chút maidir le trácht a rinne mé
faoi Thuaisceart Éireann.
Ar dtús, ba mhian liom a rá gurbh
bhotún a bhí ann nuair a scríobh mé
gurbh dhá 'thír' a bhí ann in Éirinn, .i.
an Phoblacht agus Thuaisceart Éire-
ann. Bheadh sé níos fearr dom 'dhá
stát' a scríobh ina ionad, agus is oth
liom a admháil nár thuig mé féin an
difríocht idir an dá théarma agus mé
ag scríobh an ailt sin. 

Chuir an tUasal de Búrca ceist orm,
ar cheap mé gurbh theanga eachtran-
nach í an Ghaeilge i dTuaisceart Éire-
ann. Ní cheapaim sin; labhraítear an
Ollainnis thar theorann freisin - sa
Bheilg agus san Ísiltír. Is leis na daoine
an teanga, cibé taobh de theorann
polaitiúil ar a bhfuil siad. Féachaimse
ar an Ghaeilge mar an gcéanna. Agus
leis sin, ní dóigh liom go bhfuil "deis-
ceartaigh" mar a thug sé orthu níos
Éireannaí ná saoránaigh Thuaisceart
Éireann.

Ag leanúint ón bpointe sin, tuigim
go maith go bhfuil pobal na Gaeilge i
dTuaisceart Éireann breá láidir, agus
tá gach seans ann go bhfuil an teanga
féin níos láidre i mBéal Feirste ná mar
atá sí in Áth Cliath.

Ag freagairt phointe eile dá chuid
áfach, ná nuair a thagair sé ráiteas de
mo chuid ("caighdeán Gaeilge lofa").
Tógadh seo as comhthéacs, mar bhíos
ag déanamh tagairt do chaighdeán
Gaeilge ag roinnt craoltóirí san alt sin.
Go ginearálta, tá an-chion agam ar
Ghaeilge Bhaile Átha Cliath.

Is Mise, le Meas,
SDB
Baile Átha Cliath

Mí-shásta leis an Phost – tá réiteach ann!
TÁ sé go hiomlán dochreidte, i bPoblacht na hÉireann, gur
féidir le córas poist an Stáit, a bhfuil ainm Gaeilge air fiú, ‘An
Post’, moill nó bac a chur ar phost agus a rá go bhfuil an seo-
ladh mícheart fiú, ar an ábhar go bhfuil an seoladh i nGaeilge. 

Tá sé seafóideach, is ceap magaidh é, is náire é agus níos
measa arís, níl iontas ar éinne ar an ábhar go bhfuil muid
cleachtaithe lena leithéid de mhasla. 

Ba cheart an ceart chun seoladh Gaeilge, agus ainm /

sloinne Gaeilge, a úsáid a reachtú chomh luath agus is féidir,
cé gur trua go bhfuil sé sin riachtanach agus stádas oifigiúil ag
an Ghaeilge. 

Ar iaróiní an tsaoil,  tá an ceart sin ag muintir an Tuaiscirt
faoin Chairt Eorpach do Theangacha Réigiúnacha nó Mion-
laigh. 

Dá mbeadh a fhios ag an bPiarsach faoi na rudaí seo – an
mbeadh an Ghallphoblacht ann ar chor ar bith? 

Ach tá réiteach simplí ar an tseafóid agus an Galldachas
seo.

Ná glac leis! Cuirtear in aghaidh an drochpholasaí seo,
leatrom atá ann i gcoinne chultúr na tíre agus tá sé ag teacht
salach ar Bhunreacht na hÉireann.

Bain úsáid as do sheoladh ceart Gaeilge i gcónaí!
I ndeireadh na dála, tá ciall leis ‘An Cheathrú Rua’, mar

shampla, níl ciall ar bith leis an ‘Carrowroe’.

Tá botún déanta ag Fianna Fáil
SA deireadh, shocraigh Fianna Fáil iad féin gan iarrthóir a
chur chun tosaigh i dtoghchán na huachtaránachta. 

Ba bhotún é sin. B’ionann é agus a bheag a dhéanamh as a
bpáirtí féin, agus bhí sé imeallaithe go leor ag an toghlach
cheana. 

Chomh maith leis sin, is beag éifeacht an pháirtí sa

fhreasúra, b’fhurasta a cheapadh go bhfuil níos mó suíochán
ag Sinn Féin sa Dáil mar atá acu, sin chomh ciúin is a bhí siad
le tamall anuas. 

Ba sheafóideach náireach dóibh Gay Byrne a mholadh don
Uachtaránacht, duine atá idir fhrith-Phoblachtánach agus
fhrith-Ghaelach, b’aisteach an ‘tseift’ é don ‘Pháirtí Poblach-

tach’. Bhí sé amaideach. 
Bhí deis ar leith acu le toghchán na huachtaránachta chun

iarrthóir a chur chun tosaigh agus chun feachtas a chur chun
cinn thart ar an té sin a dhéanfadh an páirtí níos láidre ón
mbun aníos.  Éamon Ó Cuív ba ea an té sin, Fianna Fáileach
ó bhun go barr agus go smior.



Taispeántas
Chois 
Fharraige
Áine Ní Chuaig

REÁCHTÁLFAR Taispeántas Chois
Fharraige ag Coláiste Chonnacht ar
an Spidéal ar an Satharn 10 Meán
Fomhair. Cé gur tháinig stop leis an
taispeántas ar feadh scaithimh ins na
seascaidí, tháinig borradh faoi arís
ins na seachtóidí agus tá sé ag dul ó
neart go neart ó shin. Den chéad uair
riamh, bhí ar an choiste dáta an tseó
a athrú ón Domhnach go dtí an
Satharn dár gcionn mar go bhfuil rás
mór Ironman ag tarlú an lá céanna i
gCathair na Gaillimhe. 

“Bhíodh an Taispeántas riamh ar
an Domhnach”, a deir Aodán Mac
Donncha ó Chomhlacht Forbartha an
Spidéil le Gaelscéal. “Tá muid ar

buile go bhfuil rás Ironman ag teacht
salach ar an Taispeántas, seó atá ar
an bhfód le 32 bliain. Nuair a chonaic
muid fógra sa pháipéar i mí an Mhei-
thimh seo caite, go mbeadh an rás ag
tarlú an lá céanna leis an seó, go
mbeadh bóithre dúnta agus trácht
curtha ar mhalairt slí, chuir muid
glaoch láithreach ar an Chomhairle
Chontae agus ar Bhardas na Gail-
limhe le cur in iúl nach raibh muid
sásta faoi seo ar chor ar bith.”

“Cuireann Comhairle Chontae na
Gaillimhe urraíocht bheag ar fáil do
Thaispeántas Chois Fharraige ach
níor bhreathnaigh siad ar imeachtaí

áitiúla a bheadh ar siúl ag an am
céanna ar chor ar bith. Dúradh go
raibh ocht mí dhéag de thaighde
déanta sular socraíodh an rás a
reáchtáil i nGaillimh ach dáiríre
caithfear a rá nach ndearna siad
mórán taighde! ”

Chuir Mac Donncha in iúl gur seó
beag atá i dTaispeántas Chois Fhar-
raige agus cé nach ndéantar aon
bhrabach air, go mbíonn duaiseanna
fiúntacha le fáil. “Tá muid ag lorg
tacaíochta ó na daoine”, a deir sé.
“Tá muid i bponc faoin dáta a athrú i
mbliana agus is beag cluas a fuair
muid ó lucht Ironman. Má éiríonn go

maith leis an rás an taobh seo tíre, tá
seans maith go bhfanfaidh sé ar
feadh chúig bliana as a chéile. Faraor,
tá muid ag súil le laghdú agus tá
seans maith go mbeidh muid thíos
leis ó thaobh an airgid de freisin. Ach
tá muid thar a bheith buíoch faoin
urraíocht atá faighte againn ó na
gnóthaí áitiúla.”

Déanfar moltóireacht ag an seó ar
chapaill, caoirigh, madraí, mar-
caíocht, ealaín, fótagrafaíocht, baibín
gleoite, bláthanna, torthaí, glasraí
agus go leor eile. Beidh comórtas
amhránaíochta ar an sean-nós do
dhaoine óga i gcuimhne ar Pheait
Phádraig Tom ag meán lae. Is féidir
foirm iontrála, clár ama agus liosta
de na rialacha a fháil ó Choiste
Chomhlacht Forbartha an Spidéil ach
glaoch ar (091) 553666 roimh 5.00in.
Is é an Luan 4 Meán Fómhair an dáta
deiridh oifigiúil i gcomhair iontrála
ach glacfar le hiarratais suas go dtí
10.00rn ar lá an taispeántais.

Cursaí Teanga
Ag labhairt faoin scéal a bhí ag

Gaelscéal coicís ó shin maidir le
‘Wikipedia mí-cheart?’ agus cúrsaí
teanga thart ar cheantar an Spidéil,
thug Aodán Mac Donncha le fios
nach raibh siad sásta ar chor ar bith
faoin scéala seo a chloisteáil. Dúirt sé
gur cuireadh faoi bhráid Choiste na
Pleanála Teanga é agus go bhfuil
tuairimí iarrtha aige orthu ach
tuigeann sé go bhfuil sé i gceist
ceartúchán a dhéanamh ar na sonraí
atá ar Wikipedia.

Thug sé le fios freisin gur

comharthaí as Béarla ar fad a bhí
crochta ar an mbóthar N59 ó Ghail-
limh go dtí an Clochán ag lucht rás
Ironman. Rinne Coiste Chomhlacht
Forbartha an Spidéil agus daoine eile
teagmháil leis an gComisinéir Teanga
faoin scéala seo. Cé gur tháinig geall-
tanas go mbeadh na comharthaí
athraithe an mhaidin dár gcionn,
thóig sé trí lá gur tharla tada. Deirtear
gur bileoga eolais as Béarla amháin a
cuireadh amach chuig tithe sa chean-
tar faoin rás. Ní raibh aon tuairim le
fáil ó lucht eagrúcháin Ironman
roimh dhul i gcló.

-

Srian curtha ar
chapaill ar
strae i 
nGaillimh
Áine Ní Chuaig

CUIREADH srian thar oíche ar chapaill
a bhí ag imeacht ar strae i gCathair na
Gaillimhe an tseachtain seo caite.
D’éirigh le Foireann Chomhairle
Cathrach na Gaillimhe, le cúnamh ó na
Bardaigh Phobail, An Garda Síochána
agus foireann na seirbhísí údaráis
áitiúil, naoi gcinn de chapaill a bhí ag
imeacht go fánach ar an taobh thiar
den chathair a chur i ngabhann. Ba
timpeall ar Bhóthar Áth Cinn agus an
Baile Bán a bhí na hainmhithe.

Deirtear gur fadhb leanúnach í seo i
gCathair na Gaillimhe, atá thar a bheith
contúirteach do ghasúir atá ag spraoi ar
thailte poiblí agus do lucht tráchta
chomh maith. Ag labhairt le Gaelscéal,
deir Gary McMahon, Oifigeach
Cumarsáide Chomhairle Cathrach na
Gaillimhe, go bhfuil suas le seasca
capall ag teacht amach as Gaillimh
amháin gach bliain ach go bhfuil an
fhadhb go forleathan in áiteanna eile
freisin cosúil le Luimneach, Corcaigh
agus Baile Átha Cliath. 

“Tá sé de dhualgas ar úinéirí a gcuid
ainmhithe a bheathú ach níl cuid acu á
dhéanamh. Tá siad á gcur ar féarach ar
thailte poiblí d’aon ghnó agus níl sé sin
ceart, nuair atá talamh le fáil ar cíos gar
don áit ina bhfuil siad. Tógann cuid acu
freagracht ach ní mórán. Caithfidh aon
úinéir a thagann chun cinn cruthúnas a
thaispeáint i scríbhinn go bhfuil talamh
féaraigh acu agus caithfidh siad a bhei-
th sásta micrishlis a chur san ainmhí.
Tá fíneáil €250 le’n íoc acu freisin. As 55
capall anuraidh, níor tháinig go dtí
muid ach ceathrar úinéir.”

“Téann na capaill chuig trí dhídean
dhifriúla a mbíonn muid ag déileáil leo:
Irish Horse Welfare Trust, ISPCA agus
Tearmann na nAsal. Ní bhíonn cuma
rómhaith ar chuid acu go minic agus
caitear iad a chur chun báis faraor.
Déantar iarracht baile nua a fháil do na

NUACHTRÉIGIÚNACH
CONNACHTA

NUACHT

Seoltar scéalta chuig:
nuacht@gaelsceal.ie

Ceannaire nua ag teastáil arsa duine
de phearsana móra FF i gConamara 
Máirtín Ó Catháin

TÁ duine de na pearsana is mo cáil i
bhFianna Fáil i dtoghcheantar na
Gaillimhe Thiar tar éis amhras mór
a chaitheamh ar cheannaireacht an
pháirtí. Bhí an fear gnó Nioclás Ó
Concubhair as Leitir Móir – iar-She-
andóir agus iar-Chomhairleoir Con-
tae – ag labhairt tar éis chinneadh
an pháirtí gan iarrthóir a chur chun
cinn i dtoghchán na hUachtará-
nachta. Dúirt Ó Concubhair go
ndearna an ceannaire Micheál Ó
Máirtín praiseach den scéal ó thús
agus go bhfuil buille eile faighte ag
lucht Fhianna Fáil dá bharr sin.
Dúirt Nioclás Ó Concubhair go
bhfuil sé tugtha faoi deara aige go
bhfuil cuimse de bhaill an pháirtí
sna cumainn áitiúla ar an intinn
chéanna leis féin sa gcás seo.  Tá an
oiread sin aithne agus omóis do
Nioclás Ó Concubhair i bhFianna
Fáil i gConamara agus i nGaillimh
agus nach dtugtar a shloinne air;

“Nicholas” a thugtar air agus daoine
ag caint faoi. Creideann Nioclás Ó
Concubhair anois gur cosúil go
dteastóidh ceannaire nua ó Fhianna
Fáil sula dtroidfear feachtas na
dtoghchán Comhairlí Contae agus
na dtoghchán áitiúil aríst. “Ní fhe-
icim go mbacfar le dúshlán Mhichíl
Uí Mháirtín a thabhairt faoi láthair,”
arsa Ó Conchubhair, “ach silim go
bhfuil an oiread sin mí-shuaimnis i
measc lucht tacaíochta an pháirtí
agus go dtarlóidh athrú amach
anseo.” 

Ceapann Nioclás Ó Concubhair
go bhféadfaí costas an fheachtais
toghchánaíochta a réiteach i bhFi-
anna Fáil. “Ní dóigh liom gur airgead
an bhunchúis atá leis an drogall atá
ar an gceannaire duine as Fianna Fáil
a chur san iomaíocht,” arsa Ó Con-
cubhair. “Gheofaí €200,000 de na
costaisí ar ais ón Státchiste agus
sílim go mbeadh dóthain daoine ann
le €300,000 eile a chur sa gciste; sin
é atá cloiste agamsa ar fud na tíre.”  

Ag tagairt dá chúlra féin sa bpáirtí
dúirt Ó Concubhair: 

“Bhí mo mhuintir féin ina measc
siúd a bhí bainteach le bunú Fhian-
na Fáil agus is dona liom go deo an
géilleadh atá déanta ag an bpáirtí sa
gcás seo. Bhí againn iarrthóir a bhei-
th againn; cé go bhfuair muid
drochiarraidh san Olltoghchán tá
tuiscint i measc na gcéadta míle
duine i gcónaí ar an obair atá déanta
ag Fianna Fáil ag cur na tíre seo chun
cinn le cheithre scór de bhlianta. Bhí
na daoine sin ag súil go mbeadh deis
acu bhótáil d’iarrthóir Fhianna Fáil
sa toghchán seo. Bhí daoine againn
ar nós Éamoin Uí Chuív a bhaileodh
bhóta láidir. Níl aon locht agam ar
Gay Byrne ach níorbh é an fear ceart
é le haghaidh na ndualgas seo. Agus
d’éalaigh Micheál Ó Máirtín ón
bpáirtí uilig nuair a chuaigh sé chun
cainte leis; bhi muid crochta ón
bpointe sin ar aghaidh. Tá go leor
dochair déanta don pháirtí.”   

Ó chlé: Risteard Mac Donnchadha (Cathaoirleach - FCL  Teo.), Máirín Ní Choisdealbha-Seoige (Oifigeach Forbartha - FCL Teo.),
Mairéad Mhic an Iomaire (Bainisteoir CNNG Teo.), Bríd Ní Tháibhéis (Oifigeach Forbartha Óige - FCL Teo.), Tomás Ó Briain (Leas
Rúnaí - FCL Teo.), Bríd Ní Mhaoildhia (Oifigeach Forbartha - CNNG Teo.), Eamon Ó hÉanaigh (Oifigeach feidhmiúcháin - Ú na G).

TÁ Lá Oscailte ag Comhar Naíonraí na Gaeltachta Teo.
inniu ó 10-12in, le heolas a roinnt leis an bpobal faoi na
seirbhísí cúram leanaí a bhéas siad ag cur ar fáil i gCarna.
Tá Forbairt Chonamara Láir Teo. tar éis dul i gcomhaon-

tas le Comhar Naíonraí na Gaeltachta Teo. chun cur le
seirbhísí Chomhar Naíonraí na Gaeltachta Teo. i gCarna.
Is ar an Luain 6ú Meán Fómhair amháin a ghlacfar le
foirmeacha clárúcháin. Eolas: (091) 595337. 

Lá Oscailte ag Comhar Naíonraí na Gaeltachta

cinn nach dtéann ar ais abhaile ach ní
féidir iad a choinneáil i ngabhann i
bhfad mar go bhfuil costas mór ag
baint leis.”

Tugadh le fios go gcuirtear brú mór
ar acmhainní agus gur amach as an
Rannóg Tithíochta a íoctar na costais
seo – €500 ar chapall a chur i ngabhann
agus €25 sa lá chun é a choinneáil ann.

Bia Blasta i
gCathair na
Mart
Áine Ní Chuaig

TÁ cáil an cheoil agus na healaíne ar
Chathair na Mart ach is ag ceiliúradh
bia blasta a bheidh siad an deireadh
seachtaine seo ag an chéad Fhéile Bia
ar an mbaile sin riamh. As seo go
Domhnach, tá clár imeachtaí lae agus
oíche leagtha amach ar fud an bhaile
in ionaid éagsúla, a d’fheilfeadh do
chuile dhuine a bhfuil suim acu i mbia
maith.

I measc na n-imeachtaí ar an chlár,
beidh ócáid ar bharr Chruach
Phádraig, áit a mbeidh diúilicíní, oisrí
agus sólaistí le blaiseadh. Cuirfidh na
cócairí is fearr i gCathair na Mart din-
néar de chuid ‘Come Dine with Me’ ar
fáil in Óstán Wyatt. Reáchtálfar
comórtas don mhilseog is fearr i
gCathair na Mart agus beidh imeachtaí
blaiseadh fíona ar fud an bhaile. Beidh
margadh de tháirgí áitiúla ar bun agus
tabharfar cainteanna gearra agus tais-
peántais ar ábhair éagsúla cosúil le
cócaireacht feola neamhghnáthach,
bácáil do chéiliaigh agus déantús beo-
rach.

“Going the Gourmet Greenway” atá
tugtha ar an imeacht rothaíochta a
rachaidh ón Mhala Raithní go Cathair
na Mart. Mar chuid den turas seo, tab-
harfar cuairt ar tháirgeoirí áitiúla ar an
mbealach chun blaiseadh den phutóg
dhubh i mBaile Uí Fhiacháin a bhfuil
gradam bainte amach aici, bia mara i
dTigh Phádraic Gannon agus samplaí
de cháis cháiliúil Cheathrú Chalaidh.

Is í Orla O’Malley atá ina stiúrthóir

ar an bhféile agus deir sí go bhfuil súil
aici go n-éireoidh leis an fhéile agus go
bhfásfaidh sí ó bhliain go bliain. “Tá
buiséad teoranta againn ach tá muid
fíorbhuíoch d’Fháilte Ireland agus Pal-
las Foods atá tagtha ar bord chun
urraíocht a dhéanamh ar an fhéile. Is
coiste deonach atá i mbun eagrúcháin
agus tá muid féin agus na gnóthaí
áitiúla ag comhoibriú lena chéile.”

Beidh ‘Baile Bia’ oscailte ar feadh an
lae Dé Sathairn agus beidh deis ag
chuile dhuine blaiseadh den bhia is
fearr atá le fáil i gCathair na Mart.
Beidh imeachtaí ar bun ansin freisin
do ghasúir cosúil le scéalaíocht, péin-
teáil éadain agus taispeántas
cócaireachta le grúpa gasóga áitiúil.

Tá gach eolas agus an clár iomlán le

fáil ag an suíomh www.westportfood-
festival.ie

Ealaín á 
forbairt i
réimse na
sláinte
Áine Ní Chuaig

TÁ sraith seisiún ina ndéanfar caint
agus plé ar ealaín a fhorbairt i réimse

na sláinte le reáchtáil san fhómhar.
Tionólfar na seisiúin i nGaillimh, sa
Chabhán, i Luimneach agus in Uíbh
Fhailí uair sa mhí – i Meán Fómhair,
Deireadh Fómhair agus Samhain
2011.

‘Dialogue Arts + Health’ atá tugtha
ar an tionscnamh seo agus is é an
aidhm atá leis ná ealaíontóirí a thab-
hairt le chéile a bhfuil taithí agus suim
acu tograí comhaimseartha ealaíon a
fhorbairt in ionaid sláinte nó i réimse
na sláinte. Beidh díospóireachtaí agus
cuir i láthair ann agus beidh deisean-
na ag ealaíontóirí tograí nua a phlé
agus a roinnt ag na seisiúin.

Beidh na seisiúin Ghaillimheacha
ar bun ó 2.00 - 5.00in ar an 14 Meán
Fómhair, 12 Deireadh Fómhair agus 15
Samhain. Beidh an seisiún ar an 14
Meán Fómhair i nGaillimh dáthean-
gach agus is í an damhsóir comhaim-
seartha Ríonach Ní Néill a bheidh ag
déanamh an chur i láthair. Is deis
mhaith atá anseo d’ealaíontóirí ó gach
ceantar Gaeltachta nó daoine atá ag
saothrú trí mheán na Gaeilge a bheith
páirteach sa chur chuige straitéiseach
náisiúnta maidir leis an réimse Ealaín
agus Sláinte.

Tá Ealaín na Gaeltachta ag
déanamh urraíochta i dtreo costais
taistil agus chláraithe do chúigear
ealaíontóir ón Ghaeltacht, chun
freastal ar an seisiún áirithe seo ar an
gCéadaoin 14 Meán Fómhair. Ní mór
don chúigear a bheith ag cleachtadh
sa réimse ealaín agus sláinte, nó suim
a bheith acu sa réimse seo.

Chun clárú don seisiún, caithfear
dul i dteagmháil inniu 2 Meán
Fómhair le hOifig Ealaíne Chontae na
Gaillimhe:
mgaughan@galwaycoco.ie. Tá breis
eolais faoin tionscnamh le fáil ag an
nasc seo: http://dialogueartsand-
health.wordpress.com/

Féile an Phléaráca ag ceiliúradh
21 bliain ar an bhfód
Áine Ní Chuaig

“CÁIL ‘tú gabhail? Siar go Conama-
ra! An áit a mbíonn an chraic ‘s an
spraoi . . . ” Is siar a bheidh Máire
Fhada ag tabhairt a treo an deireadh
seachtaine seo mar gur i gCill
Chiaráin, i gceantar Iorras Aith-
neach, atá Féile Phléaráca na bliana
seo ar siúl. Seo í an 21ú bliain den
Fhéile Ealaíne a dhéanann ceil-
iúradh ar an teanga, ar an gcultúr
agus ar an bpobal. 

Is í spéirbhean TG4 Áine Lally a
osclóidh an fhéile go hoifigiúil
trathnóna anocht in Ionad Pobail
Chill Chiaráin. Bronnfar Gradam an
Phléaráca 2011 agus déanfaidh an
file Jackie Mac Donncha cur i
láthair, á gcomóradh sin a fuair an
gradam thar na blianta. Beidh an
Seanadóir Trevor Ó Clochartaigh é
féin i láthair chun taispeántas
ealaíne a sheoladh. Is ar Mháirtín
Tom Sheáinín Mac Donncha a
bheas cúramaí Fhear an Tí agus is
iad an banna ceoil ‘Na Ceannabháin
Bhána’ a chuirfidh an tsiamsaíocht

ar fáil.
Amárach san Ionad Pobail,

reáchtálfar ceardlanna sean-nóis. Is
é Gearóid Ó Dubháin a bheidh i
mbun an damhsa ó 12-2.00in agus
beidh Caitríona Ní Cheannabháin
ag múineadh an amhráin ‘Óra Mhíle
Grá’ ó 2.30-4.30in. Beidh táille €10
ar dhaoine fásta agus €5 ar dhaoine
óga. 

I measc na n-imeachtaí a bheidh
ar bun i gcaitheamh an tráthnóna
beidh taispeántas grianghraf, seo-
ladh cnuasaigh de shaothar chiorcal
scríbhneoireachta an Phléaráca
agus comóradh ar chumadóirí agus
ar fhonnadóirí Iorras Aithneach.
Déanfaidh Róisín Nic Dhonncha,
Josie Sheáin Jeaic Mac Donncha,
Máirín Uí Nia agus Máire Uí
Chonaire cur síos ar Val agus
Michael Bheairtle Ó Donnchú, Seán
Jeaic Mac Donncha, Seán Choilm a'
Dhonnchadha agus ar Cholm Ó
Caodhain . Is é an t-amhránaí Joe
John Mac an Iomaire a bheidh ina
Fhear an Tí agus cuirfidh Neansaí
Ní Choisdealbha agus Tomás Ó

Méalóid an ceol ar fáil don oíche.
Craolfar Aifreann an Domhnaigh

beo ar RTÉ Raidió na Gaeltachta as
Séipéal Naomh Ciarán ar an Domh-
nach ag 11.00rn agus tionólfar
Comórtais na nÓg san Ionad Pobail
ina dhiadh sin ag meán lae. Ag
5.30in i dTigh Chadhain, cuirfear
tús leis an imeacht ‘An Stíl mar a
bhí’, ócáid do dhamhsóirí sean-nóis
nach gcuireann isteach ar chomór-
tais de ghnáth ach a mbeadh fonn
orthu píosa damhsa a dhéanamh go
neamhfhoirmiúil. Beidh tuilleadh
damhsa ar an sean-nós san Ionad
Pobail nuair a chuirfear tús leis an
gComórtas do Dhaoine Fásta ag
7.30in agus beidh Johnny Óg Ó Con-
ghaile ansin le rogha bhreá ceoil a
sheinm. Cuirfear clabhsúr leis an
oíche agus leis an bhféile i dTigh
Chadhain in éindí le Beartla Ó
Domhnaill agus Ceann Golaim. Tá
tuilleadh imeachtaí ar an chlár don
deireadh seachtaine agus is fiú cóip
den irisleabhar a phiocadh suas, atá
le fáil ar fud Chonamara ón Luan atá
caite.

Coireanna i
mBaile Átha
Cliath le
déanaí
Katie McGreal

LE roinnt seachtainí anuas, tá an-
chuid coireanna i ndiaidh tarlú i gCon-
tae agus i gCathair Bhaile Átha Cliath.

Ar Mháirt na seachtaine seo,
d’éirigh le hAonad Náisiúnta Drugaí
an Gharda Síochána urghabháil drugaí
a dhéanamh i mBaile Bachaille i dTu-
aisceart Chontae Átha Cliath. Ghabh
siad beirt fhear sa teach iargúlta ina
bhfuair siad na drugaí agus tá siad sa
stáisiún Garda i mBaile Munna. 

An luach sráide ar an urghabháil ar
fad ná €200,000.

Fuair John Murdock, as Corrán
Dhomhnach Mór i dTamhlacht, bás
maidin Dé Sathairn i ndiaidh sáite a
fháil sa chliabhrach. Bhí John 23 bliain
d’aois agus tharla an eachtra cón-
garach dá bhaile ag coimpléasc árasán
nua sa Chuisleán. Tógadh an corp go
dtí Ospidéal Adelaide agus na Mí in
otharcharr agus dúradh go raibh sé
marbh nuair a shroich sé an t-
ospidéal. 

Ghabh na Gardaí fear den lucht siúil
atá ina thríochaidí don dúnmharú.  

Ar an lá dár gcionn, ar an Domh-
nach, fuaireadar corp mná a bhí sna
seascaidí ina baile féin i mBaile
Bhlainséir. Tá na Gardaí ag fiosrú an
scéil faoi láthair. 

Comhluadar
Teo ar ais don
scoilbhliain
Katie McGreal

TÁ Comhluadar Teo ar ais i ndiaidh
bhriseadh an tsamhraidh agus tá
roinnt imeachtaí socraithe acu don
fhómhar. 

Tá an grúpa Tuistí agus Leanaí ar
ais ar an 10 agus 24 Meán Fómhair ag
11rn in Áras Móbhí, Conradh na

An Taoiseach Enda Kenny in éindí le Nell & Matty McLaughlin as Cathair na Mart ag seoladh na féile ‘Westport Food’
atá ar bun ar feadh na deireadh seachtaine i gCathair na Mart.



Gaeilge, Sráid Fhearchair agus tá
fáilte ríomh thuismitheoirí le páistí
d’aois réamhscoile. 

Ar an Domhnach, 11 Meán
Fómhair, rachaidh Comhluadar i
gcomhpháirtíocht leis ‘Na Cno-
cadóirí’ – grúpa Gaeilgeoirí a théann
ag cnocadóireacht – agus rachaidh
daoine fásta agus páistí ag cno-
cadóireacht i nGleann Dá Loch i
gContae Chill Mhántain. Buailfidh
siad le chéile ag Ionad na gCuairteoirí
sa chéad charrchlós sa Ghleann ag
12in. Beidh rogha siúlóidí ar fáil ar an
lá, idir 2 agus 11 ciliméadar. Beidh
picnic ag an ngrúpa in aice leis an
loch uachtarach, áit a bhfuil spás
chun cluichí a imirt. Má tá spéis agat
freastal air cuir scairt ar Marie ag
mariney@europe.com nó 086
1023276.

Chomh maith leis sin, tá deis ag
daoine an leabhar grinn faoin dalta
dána Lúsaí, ‘Luch sa Rang’, a
bhuachaint. Ní gá duit ach ríomh-
phost a sheoladh chuig

imeacht@comhluadar.ie le ‘Lúsaí’
mar theideal air agus d’ainm agus
seoladh baile mar ábhar. Seol roimh
an Chéadaoin seo chugainn é. 

Is eagraíocht í Comhluadar Teo a
bunaíodh in 1993 chun tacaíocht agus
treoir a thabhairt do thuismitheoirí ar
mian leo Gaeilge a labhairt lena gcuid
páistí.

Aitheantas
Oifigiúil tugtha
do Ghaelscoil 
na Mí
Katie McGreal  

FUAIR Gaelscoil na Mí i gCill Dheal-
gáin aitheantas oifigiúil ón Roinn

Oideachais agus Scileanna i mbliana
agus d’oscail sé go hoifigiúil inné. Seo
an chéad Ghaelscoil le hoscailt le
haitheantas iomlán ón Roinn
Oideachais agus Scileanna ó 2008. 

D’oscail Gaelscoil Ráth Tó anuraidh
gan aon aitheantas. Bhí 35 dalta
cláraithe leo sular oscail siad ach de
bharr easpa aitheantais bhí tui-
smitheoirí buartha faoi shaol na scoile
agus ní raibh ach deichniúr daltaí acu
ag an deireadh.  

“Ní raibh an Roinn sásta aitheantas
a thabhairt dúinn de bharr na
scoileanna eile sa cheantar,” a deir
príomhoide Ghaelscoil na Mí agus iar-
phríomhoide Ghaelscoil Ráth Tó,
Trisha Ní Mhaolagáin.

Tá dhá bhunscoil lán-Bhéarla i Ráth
Tó. 

Sular oscail Gaelscoil Ráth Tó anu-
raidh, bhí breis is 70 dalta ag taisteal
idir 4.5 agus 7  míle go dtí Gaelscoil na
Ríthe i nDomhnach Seachnaill nó go
dtí an Ghaelscoil i gCill Dhealgáin.

I mbliana, tá an deichniúr daltaí ó

Ghaelscoil Ráth Tó chun freastal ar
Ghaelscoil na Mí mar naíonáin mhóra
agus beidh rang eile do na naíonáin
bheaga. Beidh 40 dalta ar fad sa scoil
nua seo.

Tá an scoil faoi phátrúnacht Fhoras
Pátrúnachta na Scoileanna Lán-
Ghaeilge agus is scoil il-chreidmheach
é.

Toisc go bhfuair Gaelscoil na Mí
aitheantas ón Roinn tá airgead acu
agus ní bheidh ar an bpríomhoide
gníomhaíochtaí tiomsaithe airgid a
dhéanamh, mar a rinne sí anuraidh. 

Níl bus scoile ar fáil go fóill agus
déanfaidh siad fiosrú féachaint le
ceann a shocrú. 

Scoláireachtaí
ar fáil do 
ranganna
Gaeilge i
gCeatharlach
Katie McGreal

TÁ cúig scoláireacht Ghaeilge le
buachaint ó Ghlór Cheatharlach agus
Gaelchultúr i gCeatharlach do na cúr-
saí Gaeilge do dhaoine fásta atá á gcur
ar fáil. Tá na scoláireachtaí seo á gcur
ar fáil chun an 10ú bliain de na cúrsaí
seo a cheiliúradh. 

Má tá suim agat sna scoláireachtaí,
seol ríomhphost chuig thesue-
nunnshow@kclr96fm.com nó
emma@glorcheatharlach.ie ag míniú
cén fáth gur mhian leat Gaeilge a
fhoghlaim nó cur leis an méid Gaeilge
atá agat. 

Is féidir iarratas a sheoladh i
bhfoirm litreach chomh maith chuig
an stáisiún KCLR96fm i gCeatharlach
nó i gCill Chainnigh nó díreach chuig
Glór Cheatharlach, Sráid an Choláiste,
Ceatharlach roimh 4in inniu.

Tosóidh an cúrsa ar an 19 Meán
Fómhair agus beidh sé ar siúl ar feadh
tréimhse 12 seachtain. Beidh Bunrang
2, Meánrang 1 agus Meánrang 2 ann.
Beidh an Bunrang ar siúl oíche Luain
agus na Meánranganna ar an Mháirt
leis na ranganna go léir ó 7 - 9in in
oifigí Chomhairle Contae Cheathar-
lach ar Bhóthar Átha Í. Chun cinneadh
a dhéanamh ar an leibhéal is fearr duit
is féidir ‘Triail Ghaeilge ar Líne’ a úsáid
ar www.gaelchultur.com. Is córas saor
in aisce é.

Is féidir clárú do na cúrsaí ar líne ar
www.gaelchultur.com agus tá tuil-
leadh eolais ar fáil ar an suíomh
freisin. Is féidir scairt a chur ar 1890
252 900 chomh maith. Má chláraíonn
tú roimh 9 Meán Fómhair is féidir €40
a shábháil agus €200 a íoc in ionad
€240. 

Shake Your
Brass 
Katie McGreal

IS banna ceoil seacht bpíosa é Shake
Your Brass, lonnaithe i mBaile Átha
Cliath. Bunaíodh é thart ar bhliain ó
shin agus sa bhliain sin rinneadar
roinnt ceolchoirmeacha in áiteanna
éagsúla timpeall Bhaile Átha Cliath –
ar RTÉ san áireamh – Chill Mhantáin
agus Mhuineacháin. 

Tá seánra leathan acu a chlúdaíonn
func, soul agus snagcheol. Is í Cathri-
ona Flynn an príomhamhránaí le
James Mullins agus Martin Kennedy a
sheinneann an giotár leictreach
chomh maith. Tá Graham Harper ar
na drumaí, Audrey Donohue ar an
sacsafón, Kevin Smith ar an trom-
bone, Beccy Fitzpatrick ar an trumpa
agus Ciara Murphy ar an méarchlár.

Deir siad go bhfuil an banna “ag dul
ó neart go neart ó thosaigh sé.”

Tá siad ar fad go luath sna fichidí
agus tá siad ag seinm le chéile i mban-
naí éagsúla ar feadh na mblianta. 

Spraoi Ville seolta ag
múinteoir Garmanach
Colm Ó Broin 

TÁ suíomh idirlín seolta ag múin-
teoir óg ó Loch Garman le hairgead
a choigil sí dá bainis chun cabhrú le
páistí Gaeilge a fhoghlaim.

Chaith Michelle O'Brien (24) ó
Ghuaire ocht mí ag forbairt
Spraoiville.com, atá dírithe ar
pháistí i mbunscoileanna na tíre.

Bheartaigh sí an togra a thosú de
bharr na díospóireachta anuraidh
go gcuirfí deireadh le stádas éigean-
tach na Gaeilge don Ardteist.

D'úsáid sí airgead a bhí coigilte
aici agus a fear geallta dá mbainis an
bhliain seo chugainn chun an
suíomh a fhorbairt agus tá sé
beartaithe aici obair go páirt-aim-
seartha ionas gur féidir léi Spraoi

Ville a chur chun cinn i scoileanna
na tíre. Cabhraíonn an suíomh le
páistí Gaeilge a fhoghlaim agus tá
cúig mhír ann – scoil, siopa éadaí,
siopa bia, feirm agus páirc shi-
amsaíochta.

Tá ceithre ábhar sa scoil ar líne,
mata, tíreolaíocht, eolaíocht agus
Gaeilge. Bailíonn scoláirí 'boinn'
agus iad ag dul timpeall an tsuímh
agus is féidir leo iad a chaitheamh
sna siopaí éagsúla atá ann agus sa
pháirc shiamsaíochta.

Baineann Spraoi Ville úsáid as an
mbogearra céanna a úsáideann
Club Penguin, cluiche ar líne
ollmhór de chuid Disney.

Dar le Michelle, a mhúineann
Fraincis agus Gnó i bPobalscoil
Ghuaire, tá tuairim i measc páistí

gur ábhar 'leadránach' í an Ghaeilge
agus beidh níos mó foinn orthu í a
fhoghlaim má mhúintear í le teicne-
olaíocht a mbaineann siad sult as.

Foghlaimíonn páistí dathanna,
laethanta na seachtaine, míonna na
bliana agus conas an t-am a insint sa
rang Gaeilge agus múintear na háb-
hair eile trí mheán na Gaeilge
chomh maith.

Níl Spraoi Ville saor in aisce áfach,
chun rochtain iomlán a fháil air
caithfear €49.95 a íoc in aghaidh na
bliana nó €4.95 in aghaidh na
míosa. Deir Michelle go bhfuil sé
oiriúnach le haghaidh obair bhaile
nó obair ranga ar chlár bán idirgh-
níomhach agus go ndéanfar tuil-
leadh forbartha ar an suíomh
amach anseo má éiríonn leis.

27 Lúnasa 2011:Fionnuala Britton (Cumann Lúthchleas Chill Chomhghaill), Éire, in aicsean i rith bhabhta a haon den
chomórtas léimrása ag Craobhchomórtas Domhanda IAAF, Daegu, sa Chóiré Theas. Bhain sí an 6ú háit amach in am
de 9:41.17.[PIC.: STEPHEN MCCARTHY / SPORTSFILE]

30 lúnasa 2011: Foireann Rugbaí na hÉireann ag fágáil do Chorn Rugbaí an
Domhain a bheas ag tarlú sa Nua-Shéalainn i Meán Fómhair agus Deireadh
Fómhair.  Ronan O'Gara, ar chlé, agus Brian O'Driscoll ag stánadh i dtreo na
bhflaitheas le haghaidh tuilleadh inspioráide.[PIC.: MARK STEDMAN/PHOTOCALL IRELAND]



An Clár

Comharthaí
bóthair as
Béarla amháin
in Inis
Seosamh Ó Riain

TÁ an-dul chun cinn déanta ag glu-
aiseacht na Gaeilge in Inis, Co. an
Chláir le blianta beaga anuas, ach ní
annamh gur údar gearáin dóibh é
nach gcloítear go huile is go hiomlán
le dualgais Ghaeilge faoi Acht na
dTeangacha Oifigiúla maidir le
comharthaí bóthair.

Is amhlaidh a tharla arís eile níos
luaithe sa bhliain. Rinne Reg ua
Ruairc, duine atá gníomhach i gcur
chun cinn na Gaeilge sa bhaile, gearán
le Comhairle Baile na hInse ar 11
Aibreán i mbliana de bharr dhá
chomhartha a cuireadh in airde sa
bhaile as Béarla amháin.

‘TAXI’S ONLY’ (seachas an leagan
ceart Béarla, ar ndóigh, ‘TAXIS ONLY’)
agus ‘Weed Killer being sprayed in this
area’ (Weedkiller, ar ndóigh) an dá
chomhartha a bhí i gceist. Ba ag Cé Uí

Airmhí a bhí an chéad chomhartha   –
‘TAXI’S ONLY’  – suite agus bhí an dara
ceann le feiceáil ag Crosaire Leifir sa
bhaile. Fuair Reg freagra ar ais ón
Oifigeach Forbartha Gaeilge le
Comhairle Contae an Chláir, Emer Ní
Fhlaitheartaigh, ar 16 Bealtaine ag cur
in iúl dó go raibh an comhartha ar a
raibh ‘TAXI’S ONLY’ scríofa tógtha
anuas ag an gComhairle Baile agus
nach raibh an dara comhartha maidir
le fiailnimh in úsáid a thuilleadh.

Ní fada go raibh, ámh, an
comhartha do thacsaithe curtha suas
arís ag an gComhairle san áit chean-
nann chéanna.

Rinne Reg gearán oifigiúil ar 30
Bealtaine, le hOifig an Choimisinéara
Teanga an babhta seo .

De réir Acht na dTeangacha
Oifigiúla (2003), “Tá dualgas ar
chomhlachtaí poiblí a chinntiú go
bhfuil na comharthaí a chuireann siad
in airde, nó a chuirtear in airde thar a
gceann, sa Stát nó lasmuigh den Stát i

nGaeilge nó dátheangach.”
Anuas air sin, scríobhtar san Acht,

“I gcás comharthaí nua, is é sin
comharthaí a shuitear in aon suíomh
ar 1 Márta 2009 nó dá éis sin (cibé acu
an in ionad comharthaí níos sine atá
siad nó nach ea).” 

Is léir go ndearna Comhairle Baile
na hInse neamhaird ar an dualgas sin.

Scríobh Oifig an Choimisinéara
Teanga ar 9 Meitheamh chuig an Uasal
ua Ruairc, agus chuir siad in iúl dó gur
tarraingíodh anuas an cheist maidir
leis an gcomhartha tráchta leis an
téacs ‘TAXI’S ONLY’ leis an gComhair-
le Contae agus go raibh an freagra a
leanas faighte acu uathu:

“Bhí an comhartha riachtanach ag
féachaint do chúrsaí reatha ina raibh
feithiclí seachas tacsaithe ag tiomáint
isteach sa stad tacsaithe.  Tharla
guaiseacha tráchta dá bharr agus
guaiseacha do na tiománaithe agus
custaiméirí tacsaí.  Ar mhaithe le sáb-
háilteacht, chuir an Chomhairle Baile

an comhartha suas i dtosach, agus
nuair a tógadh aníos é de bharr nach
raibh sé ag cloí leis an reachtaíocht,
tháinig na fadhbanna bainistíochta
tráchta chun cinn arís.

Dá réir sin, ar mhaithe le sábháil-
teacht bóthair, agus chun an baol a
laghdú, cuireadh suas an comhartha
arís ar bhonn sealadach. Tá leagan
dátheangach arna ordú againn, agus
cuirfear suas é chomh luath is a bhei-
dh sé inár seilbh againn.”

Tá leagan dátheangach den
chomhartha do lucht tacsaithe curtha
in airde sa bhaile de bharr ghearán
Reg, agus dúirt sé le Gaelscéal,
“Fáiltím roimh na comharthaí nua.  Tá
súil agam gur comhartha maith é seo
do thodhchaí an dátheangachais in
Inis.” Ag luí leis na rialacháin nua a
tháinig i bhfeidhm ar an 1 Márta 2009
de réir Acht na dTeangacha Oifigiúla
2003, cuirfear an leagan ceart
dátheangach ar chomharthaí bóthair
atá i mBéarla amháin faoi láthair faoin
1 Márta 2013.

Múscraí

Cuma an 
aonaigh ar
Sheó Bhéal
Átha an
Ghaorthaidh
Seán Ó Loingsigh

BHÍ cuma an aonaigh ar Thaispeántas
Talmhaíochta Bhéal Átha an
Ghaorthaidh a reachtáladh ar
shuíomh álainn i bpáirc Fhionn an
Choitir cois Locha Lua Dé Domhnaigh
seo caite.

Lá speisialta ab ea é do mhuintir na

háite a bhí ag ceiliúradh 50 bliain den
seó talmhaíochta a reachtáladh ar
dtúis in 1961.

Ba i bPáirc Peile Thraolaigh Mhic
Suibhne sa sráidbhaile Gaeltachta a
bhíodh an taispeántas bliantúil go dtí
gur athchóirigh cumann CLG Bhéal
Átha an Ghaortaidh an pháirc sin le
haghaidh Chomórtas Peile na
Gaeltachta in 2007.

Tá stair ag baint le páirc Fhionn an
Choitir mar a bhfuil Carraig an Aifrinn
ar an dtaobh thuas de, ag tabhairt ré
na bPéindlíthe chun cuimhne. I lár na
páirce tá paiste talún le sconsa tim-
peall air chun é a chosaint, áit ar
cuireadh leanaí tráth nach gceadaítí
iad a bheith adhlactha i gcré na cille de
bharr nach rabhadar baiste sula
bhfuaireadar bás.

Taobh thíos den mbóthar go hInse
Geimhleach i ndúthaigh so Uíbh
Laoghaire tá páirc a úsáideadh ar an
nDomhnach seo caite mar áis
páirceála do ghluaisteáin, agus é lán i
rith an lae de bharr an tslua mhóir a
d’fhreastail ar an seó.

Bhí páirc an taispeántais leagtha
amach go maith ag an gcoiste áitiúil,
gach rud i ngiorracht scread asail dá
chéile d’fhéadfá a rá, ach gan a bheith
ar mhullach a chéile ag an am gcéan-
na. Cuireadh trí ollphuball in airde go
speisialta – ceann dos na hearraí
ealaíne agus ceardaíochta, ceann eile
do bhia, agus ollphubaill an bheáir
mar a raibh teilifís chun féachaint ar
an gcluiche idir Dún na nGall agus
Baile Átha Cliath. Ní raibh gá le Pat
Spillane insint do lucht leanúna na
caide i mBéal Átha an Ghaorthaidh
nárbh fhiú fanacht ag féachaint ar an
gcluiche sin nuair a bhí an aimsir go
breá lasmuigh agus fuílleach imeach-
taí éagsúla ar siúl chun taitneamh a
bhaint astu. Pé scéal é bhí a gcluiche
féin le n-imirt ag an gcumann peile
áitiúil in aghaidh raonaithe na
cathrach i gCill Mhuire níos déanaí sa
tráthnóna, cluiche a bhuadar leis.

Sheas roinnt mhaith den slua tim-
peall Bhuíon Píobairí Bhéal Átha an

Ó Bharr go Barr ar son carthanachta
Seán Ó Loingsigh

TÁ cairt comhcheangail sínithe idir lucht an tí
tábhairne is airde in Éirinn ar Bharra Chuma lámh
le Cúil Aodha agus a mhacasamhail i Sasana tar
éis do bhreis is 50 duine ó cheantar Mhúscraí
cuairt a thabhairt ar an Tan Hill Inn sna Yorkshire
Dales an deireadh seachtaine seo caite.

Ba ar mhaithe le hairgead a bhailiú le haghaidh
forbairt seomra breise in ionad cúraim
Alzheimers agus seanóirí i gCill Garbháin a
tugadh faoin dturas so ‘Ó Bharr go Barr.’

Chuaigh ochtar gluaisrothaí Honda 50 agus 42
turasóir bus ar an dturas agus bhí triúr rothaí –
Jim Bermingham, Eoin Ó Súilleabháin agus
Dáithí Mac Cárthaigh – imithe ar an mbóthar
rompu chun an tábhairne ar bharr Arkengarth-
dale a bhaint amach.

D’fhágadar Barra Chuma go moch maidin Dé
Céadaoin chun tabhairt faoin rothaíocht dhá lá go
Baile Átha Cliath, áit a ndeachaigh siad ar an
mbád go Holyhead ar an Aoine.

D’éirigh go maith leis an dtriúr dar le hEoin a’B-
hob Ó Súilleabháin ó Chúil Aodha a bhí ag taisteal
i veain tacaíochta i dteannta an triúir. Bhí Eoin ar

fáil chun cabhair a thabhairt d’éinne den dtriúr a
rith amach as cumhacht bataire ar na rothair a bhí
curtha ar fáil ag Jim Bermingham óna siopa nua
rothar i gCill Airne.

Idir an dá linn d’fhág ochtar gluaisrothaí Honda
50 ó cheantar Chúil Aodha láthair an tí tábhairne
is airde ar theorainn Chorcaí-Chiarraí maidin Dé
hAoine agus thug lucht an bhus aghaidh ar an
dturas ag meán lae ar an lá céanna.

Bhí an t-ádh leis na rothaithe go rabhadar
imithe chun cinn ar an gcuid sa dá thuras i Sasana
mar go raibh báisteach throm agus tuilte i gcean-
tar Sedbergh sna Yorkshire Dales faoin am go
raibh na gluaisrothaithe agus lucht an bhus ag
taisteal ar an Satharn. Bhí cúpla ceann des na glu-
aisrothair ar tí teip ach bhí veain tacaíochta eile de
chuid James Hickey ina dteannta chun cabhair a
thabhairt dóibh. Shroicheadar go léir ceann
scríbe ag an Tan Hill Inn, atá suite i gceantar
móintigh i measc Shléibhte Pennines i Sasana, ar
a 9.00 a chlog oíche Dé Sathairn seo caite agus
thug úinéirí theach tábhairne Bharra Chuma,
Eibhlín agus Tim Ó Críodáin, le fios gur chuir na
húinéirí thall, Mike agus Tracy, agus 200 duine
eile de mhuintir na háite fáilte mhór rompu. I

ngluaisteán a bhí Eibhlín ag taisteal agus bhí Tim
ar a ghluaisrothar Honda 50.

Bhí ceol sa Tan Hill Inn oíche Dé Sathairn leis
an ngrúpa Lanterns on the Lake agus bhí ceoltóirí
agus amhránaithe chomh maith i measc na
dturasóirí as ceantar Chúil Aodha. Thug fear an
bheáir Hamish le fios go raibh an-éileamh ar an
Black Sheep Ale agus an Ewe Juice agus go raibh
líon mór campálaithe ó Shasana tagaithe ar cuairt
chomh maith ag an ndeireadh seachtaine. Is ar
lóistín sa Tan Hill Inn agus i dtigh ósta eile ag bun
an chnoic a bhí na hÉireannaigh ag fanacht.

Tá an tábhairne i Sasana  beagnach 700 troigh
níos aoirde ná an ceann in Éirinn – 1,033 troigh ar
airde atá Barra Chuma  agus tá an Tan Hill Inn
1,732 troigh os cionn leibhéal na farraige.

D’fhill na turasóirí Ó Bharr go Barr ar a dtáb-
hairne baile ar Bharra Chuma arís oíche Dé Luain
seo caite. Tá amhrán le cumadh faoin dturas ar
nós na véarsaí a bhaineann le haistear eipiciúil an
fhir áitiúil as Glanlea a thaistil an domhan, agus
táthar ag súil go dtiocfaidh lucht an Tan Hill Inn
go hÉirinn i mí an Mheithimh seo chugainn chun
éisteacht leis nuair a bheidh deireadh seachtaine
ceoil i mBarra Chuma.

An moltóir Pat Deane agus muin-
tir Uí Dhrisceoil, Dún Mánmhaí, a
bhuaigh an buan-chorn don gcao-
ra ab fhearr ag Taispeántas
Talmhaíochta Bhéal Átha 'n
Ghaorthaidh - Donna, Scott (leis
an gcorn), Alanna, Bill agus a n-
athair Alan Ó Drisceoil.
[PIC.: Ó LOINGSIGH]



Doire

Gearrchúrsa
Gaeilge – le
difear!
BEIDH gearrchúrsa Gaeilge ar siúl sa
Charn, Carn Tóchair, i nDeisceart
Dhoire ar 17 Meán Fómhair, 10in –
3in.

Ach, neamhchosúil le cuid mhaith
cúrsaí eile, tá an cúrsa seo dírithe ar
dhéagóirí a bhfuil líofacht mhaith i
nGaeilge acu cheana féin!

Déagóirí idir 12 agus 16 bliain d'aois
atá i gceist. Cúrsa idirghníomhach
lán le spraoi a bheas i gceist agus
clúdóidh an cúrsa scileanna
cumarsáide agus cúrsaí gramadaí. 

Tá costas £10 (lón agus sóláistí san
áireamh) ar an chúrsa agus ní mór
d'áit a chur in áirithe roimh Dé
hAoine 9/9/2011 le cinntiú go mbeidh
spás ann duit – cuir glaoch ar Leonne
ar 028 79549978.

Ach cad tuige a bhfuil cúrsa
Gaeilge á chur ar fáil do dhéagóirí a
bhfuil líofacht acu cheana féin? 

Deir Leonne Ní Loinsigh ón Charn,
“Mothaíonn muid nach mbeadh an
gnáthrang cruinnis fóirsteanach do
dhéagóirí faoi 16 bliain d'aois, ach
aithníonn muid go bhfuil na déagóirí
seo ag iarraidh cur lena gcuid Gaeilge
chomh maith. Mar sin de, tá rang ar
leith á reáchtáil againn don aoisghrú-
pa seo. Rang spraíúil idirghníomhach
a bheas i gceist a bheidh ag tarraingt
ar chúrsaí gramadaí agus scileanna
cumarsáide. Beidh siad ag amharc ar
na nathanna cainte Béarla ag iarraidh
a gcuid Gaeilge féin a chur air .” 

“Fosta, tá sé de rún againn rang ar
leith a reáchtáil amach anseo do na
déagóirí atá ag foghlaim na Gaeilge.
Ar an drochuair, ar an Satharn 17
Meán Fómhair leis an Dianchúrsa do
dhaoine fásta (Bunrang, Meánrang,
Ardrang agus Rang Cruinnis) chomh
maith leis an ghearrchúrsa do
dhéagóirí 12-16 bliain d'aois, níl an
spás seomraí ná na múinteoirí ar fáil
chun an séú rang a chur ar fáil!”

“Rud ar leith eile, dírithe orthu
mar dhéagóirí, beidh rang ‘slang’ i
gceist.” 

Mhínigh Leonne go sleamhnaíonn
cuid de na déagóirí isteach sa Bhéarla
in amanna agus iad ag an Chlub Óige

ULAIDH
NUACHT

Seoltar scéalta chuig:
nuacht@gaelsceal.ie

Ghaorthaidh a thug sár-thaispeántas
ceoil mar is gnách, 15 ceoltóir oilte i
gciorcal agus a gceannaire Gary Hur-
ley sa lár leis an ndruma mór.

Bhí stáitse agus ardán rince le hais
ollphuball an bheáir mar ar chas iarb-
huaiteoir Ghlór Tíre, Patrick O’Sulli-
van, agus a bheirt mhac Pádraig agus
Conor do shlua mór rinceoirí a bhain
taitneamh as a gcuid ceoil agus
amhránaíochta.

Sráidbhaile siamsaíochta a bhí ann
leis na cábáin dhíolachán bréagán
agus na háiseanna spraoi do leanaí,
agus ar chúl loraí in aice leo bhí duine
de laochra an phobail áitiúil, Tadhg Ó
Gealbháin, ag fógairt iomaitheoirí
agus buaiteoirí i rannóga éagsúla
chomórtais na gcapall agus na gcapail-
líní.

Scéalta Chorca 
Dhuibhne
Breandán Mac Gearailt

Na sluaite i
dtábhairne 
Uí Mhurchú
BHÍ na sluaite, ceoltóirí agus amhrá-
naithe a bhformhór, mar aon le
rinceoirí, i láthair i dtábhairne Uí
Mhurchú ar an nDomhnach seo caite
le slán a fhágaint ag an ngasra ceoltoirí
ar a dtugtar go háitiúil ‘Na Francaigh.’

Tháinig Jean Claude agus Monique
Petiet go dtí Corca Dhuibhne den
gcéad uair sa  bhliain 1966. Bhíodar ag
ceiliúradh a ngealltanais phósta. Ó
cheantar Lyon na Fraince don mbeirt
acu. Ós rud é go rabhadar i ngrá gur
thiteadar i ngrá le Corca Dhuibhne,
agus diaidh ar ndiaidh bhíodar ag
teacht níos minicí. Sa bhliain 1973 thá-
nadar agus é sa cheann acu ceol
Gaelach a fhoghlaim mar gur thaithn
sé thar meon leo. 

Bhuaileas leo san am agus cuireadh
ceoltóirí agus amhránaithe an chean-
tair ar a n-eolas. Muinteoirí ba ea iad
beirt ach dúil na n-ae acu sa cheol. San
am bhíodar ag fosaíocht ar an mBaile
Íochtarach le muintir Dhubháin. Bhí
sé i gceist acu ar feadh tamaill fanacht
in Éirinn ar fad, agus chuaigh mar go
raibh Jean Claude ag múineadh
tréimhse sa Daingean.

Ansan cheannaíodar tigh ar na
Gorta Dubha agus fé dheireadh na
seachtóidí bhí a mbeirt mhac Sebast-
ian agus Christopher ag seinm lena
dtuistí agus ba mhaith chuige iad. Le
blianta maithe tá ‘Na Francaigh’ ag
teacht agus an grúpa ceoil ag méadú. 

Anois tá na tuismitheoirí, a mac
Christopher, a bhean chéile Sara, agus
a mbeirt chlainne, Victor agus Anais,
ag seinm.Tá Sebastian pósta le cailín
áitiúil Maria Budhlaeir ón nGort Mór.
Seineann Christopher le ceolfhoire-
ann RTÉ agus is léachtóir le ceol é in
Ollscoil Mhá Nuad.

Le sé seachtaine bhí Na Francaigh
ag seinm sé oíche sa tseachtain, trí
oíche acu sin i dtábhairne Uí Mhurchú
ar an mBuailtín. Dúirt Seán Ó Flathar-
ta, cara dá gcuid ó Bhaile Uí Bhoithín,
gur léir gur breá leo bheith ag seinm
mar ná fuil aon mhórampla chun air-
gid orthu. Dúirt Jean Claude go

mbeadh siad ag filleadh ar an
bhFrainc ar an Máirt ach go bhféad-
fadh go mbeadh siad ar ais don Nol-
laig. Nuair a dúradh leis gur obair
chruaidh bheith ag seinm sé oíche sa
tseachtain dúirt sé nárbh obair chrua í,
mar gur breá leis/leo an ceol agus “ní
bheimís ag seinm murach go dtait-
níonn sé linn.”. Tá dhá bhosca ceoil,
bheidhlín, cruit, feadóg mhór, giotár
agus uaireanta dhá bheidhlín ag an
ngrúpa agus is ceol Gaelach ar fad a
sheinneann siad. 

Orthu siúd a bhí ag fágaint slán acu
bhí Cáit ‘Chosaí’ Feiritéar ón mBaile
Uachtarach a dhein babhta rince seite
agus a deirfiúr Peigí agus daoine eile.
Tá Cáit 86 bliain d’aois ach “léimeann
mo chroí agus caithim dul a’ rince
nuair a chloisim ceol breá bríomhar
mar seo,” ar sí. Orthu siúd a chan
amhráin bhí Cristín Aghas, iar-mhúin-
teoir ón Muiríg. Tá deartháir di,
Gregóir, ana- ghníomhach agus sin-
searach i saol polaitíochta Bhostún
Mheiriceá le fada. Tá mac dó ina
léachtóir Gaolainne in Harvard.  

San idirlinn slán go fóill leis ‘Na
Francaigh’ bhinne cheolmhara. 

Cúrsaí 
Iascaireachta 
AR an nDéardaoin seo caite thug
ceannasaí na loinge cabhlaigh an
Éanna,  Proinsias Ó Conchúir,
cuireadh ar bord do roinnt díobh siúd
atá ag plé le cruthú fostaíochta sa
cheantar, mar Údarás na Gaeltachta
agus Choiste Gnó an Daingin. 

Tá dhá bhliain caite ag an
gConchúrach ar bord an Éanna agus
beidh sé ag filleadh ar an Ard-Oifig
sara fada. Tar éis blaiseadh bia agus
fáilte a chur roimh gach aon duine
chuir sé ceannasaí Chabhlach na
hÉireann, Marcas Ó Meiléad, in
aithne.  Bhí an Meiléadach, gur ó
Chaisleán an Bharraigh dó, ana-
dhóchasach go mbeidh borradh ag
teacht fé thionscal na hiascaireachta.
“Tá,”  ar sé, “réimse farraige níos mó
againne ná aon tír eile sa Chomh-
phobal ach níl againn ón iascach ach
1% don Olltáirge Náisiúnta. Tá 5% ag

an mBreatain Mhór, 8% ag an mBeilg,
11% ag an Danmhairg agus 20% ag
anIorua” 

Lean sé,“Caithfear brú ar aghaidh
agus le tamall anois tá nascanna láidre
réitithe againn le dreamanna ó
Choláiste na hOllscoile Corcaigh,
Institiúid Teicneolaíochta Chorcaí,
daoine i dTrá Lí, i gCill Dara agus in
Institiúid Teicneolaíochta na Gail-
limhe-Maigh Eo..” Measann sé go
mbeidh bonn láidir leis an obair seo
fén mbliain 2016.

“Is é atá i gceist acu ná an teicneo-
laíocht a úsáid go stuama le nithe sim-
plí a chur ar bhonn slán agus an teic-
neolaíocht ‘chliste’ a chur ag saothrú i
réimse na hiascaireachta. Ba léir go
bhfuil cuid don bhunobair déanta
agus go bhfuil páirtíocht á smaid-
hmeadhle dreamanna chomh fada i
gcéin leis an Domhan Toir.

Bhí an chuma ar an scéal go raibh
fios a chúraim ag an Míléadach mar ná
raibh aon ruainne den áiféis ná bladar
ag baint lena raibh le rá aige. An mbei-
dh Míorúilt an Éisc againn? Tá súil
againn go mbeidh gaoth ina sheolta.

Dólás
NÍL aon mhí den mbliain mar Mheán
Fómhair, a chuirfeadh lagachar coirp
agus lagachar aigne ort a deireadh
Tomás Ó Cinnéide na Gráige, údar
agus fear iltréitheach. “Tá san amh-
laidh fós,” arsa Séamus Ó Cíobháin ó
Mhám na Gaoithe. “Bíonn na scoláirí,
na turasóirí agus na mic léinn ar ais ar
scoil agus aon duine a chleachtann
cúpla piúnt i rith na seachtaine, is
minic gur ina aonar a bhíonn sé. Bíonn
an dólás scríte orthu i mí Mheán
Fómhair. Ach caithfear cuimhneamh
má bhíonn Ciarraí i gCraobh na hÉire-
ann mar atá, tagann casadh sa scéal,
mar bíonn fonn cainte agus réamh-
cheiliúradh ar scata. 

Gan dabht,” arsa Séamus “má
bhuaann siad an chraobh, rud a mhea-
saim a dhéanfaid, scaipfidh an
lagachar coirp agus aigne. Ciorróidh sé
an tréimhse as seo go Nollaig dúinn
agus ní gábhadh a bheith ag diúgadh
na gcart coitianta le sólás a bhaint as
an gceiliúradh.”

Ach má chailleann Ciarraí? “Ní
chaillfidh,” ar sé. “Ach abhraimís go
raibh an mí-ádh dearg ar Chiarraí agus
gur bhuaigh Baile Átha Cliath?” “Dá
dtarlódh, agus mar a deirim ní mhea-
saim go dtarlóidh, bheadh ráiteas
Thomáis na ‘Gráige’ beo beathach.
Ach is mó Ciarraíoch a déarfadh go
bhfuil ‘Sam’ tuillte ag buachaillí na
hArdchathrach agus nár mór leo acu
é,” arsa Séamus. Sin flaithiúlacht agat! 

Rith agus Siúl
MEASTAR anois go bhféadfadh an lá
amárach Dé Sathairn an 3ú a bheith fli-
uch. Tá súil againn ná beidh. Ní dócha
go mbeidh aon tionchar mór aige sin
orthu siúd atá cláraithe do Mharatón
agus leath-Mharatón an Daingin
amáireach. Orthu siúd a bheidh sa rás,
tá cailín ó Albain, Vicky Galbraith [leath-
mharatón], atá tar éis radaiteiripe agus
ceimiteiripe bheith aici don ngalar ailse,
le déanaí. Measann an cailín cróga mis-
niúil seo go bhfuil an timpeallacht
chomh hálainn go ndéanfadh sé maith
do dhuine mar í féin, páirt a ghlacadh sa
rás, go mór mór an chuid is taibhsí ón
nDaingean go Dún Chaoin, ceann scríbe
an leathmharatóin. Mar chompánach
do Vicky beidh cailín ó Washington DC,
Linda Ní Cheallaigh, atá gníomhach ag
stiúradh fheachtas na nDaonlathach i
SAM. Seans go mbeidh an maratón seo
níos fusa ag Linda ná an feachtas
bagrach a mheastar a bheidh ag na
Daonlathaigh i dtoghchán na
hUachtaránachta. Cuireann an ócáid cos
eile as séasúr na turasóireachta sa leithi-
nis mar beidh breis agus  2,000 duine ag
glacadh páirte sa rás. 

Ní ag ceartú atáim ach seo mar
deirtear – olc agus maith.

Eisceacht. 1. An Domhan Toir, ní thoir
i.e An tOileán Tiar. 2. Ag seinm - seinnt [
é seo coitianta go maith]. Ón mbliain
1946 – ní deirtear,  ó bhí 1946 ann. Ní
bhíonn ‘gearradh siar’ ann bíonn cior-
raithe. [ Ní bhíonn san agatsa]. Beir bua.
B. é 

Tá ceann aisteach ag sleamhnú
chugainn ón Iarthar. Chuala uair nó dhó
Theas é, ‘athair leis’ –  ‘máthair leis’.
Agus  cad fé ‘suas an páirce’ a bhíonn le
clos ó shaineolaithe áirithe spoirt.

LAOCHRA CEOIL: Danny O’Mahony as an mBaile Dubh, Co. Chiarraí agus Banna Céilí Shannon Vale a bhuaigh an
chéad áit ag Fleadh Cheoil na hÉireann sa Chabhán le déanaí. Seo an chéad uair do Chorn Kitty Linnane a dhul go
Ciarraí ó 1972. In éineacht leis an mbanna sa ghrianghraf, tá a gcara mór Packie Browne (ar dheis) i ngreim sa chorn.

– mar gheall ar an easpa Gaeilge ar
‘slang’ an Bhéarla. 

Níl meánscoil lán-Ghaeilge ar fáil
sa cheantar faoi láthair cé go bhfuil
roinnt ábhar ar fáil trí mheán na
Gaeilge go dtí an tríú bliain sa scoil
Bhéarla áitiúil. 

Béal Feirste

An Cheathrú
Ghaeltachta
ag leathnú
amach
OSCLAÍODH gnólacht eile dáthean-
gach i mBéal Feirste ar na mallaibh
agus chomh breá is atá an
chomharthaíocht air, ní hiad an rud
is tábhachtaí óir tá seirbhís iomlán ar
fáil i nGaeilge ann.

Is é an dlíodóir Pádraig Ó Muirigh
a d’oscail a ghnólacht nua ar Bhóthar
Chluanaí agus d’éirigh leis
comharthaí úra dátheangacha a chur
in airde le cúnamh ó Scéim
Chomharthaíochta Fhoras na
Gaeilge.

Deir Pádraig, atá ina chaptaen ar
fhoireann peile na Ceathrún
Gaeltachta, Laochra Loch Lao CLG,
“Tá muid roinnt míonna ar an fhód
agus ag dul go maith. Bhí muid ar bís
na comharthaí úra dátheangacha a
fháil chomh maith leis na
maisiúcháin le haghaidh na bhfuin-
neog. Tá muid iontach buíoch d’Fho-
ras na Gaeilge as an tacaíocht seo a
sholáthar, d’Aindriú Ó Donnghaile a
rinne an dearadh ar na comharthaí
agus d’Fhorbairt Feirste as iarratas
s’againn a éascú. Aithnímid sa
cheathrú Ghaeltachta gur deis ion-
tach í an Ghaeilge sa saol gnó agus tá
muid thar a bheith sásta freastal ar
mhianta phobal na Gaeilge.”

Iar-chúl báire ar fhoireann Chon-
tae Aontroma é Pádraig agus fuair sé
a bhunscolaíocht ar Bhunscoil
Phobal Feirste i nGaeltacht Bhóthar
Seoighe i mBéal Feirste.

Deir Oifigeach Tionscadail Fhor-
bairt Feirste, an eagraíocht a chuire-
ann an dátheangachas chun cinn i
mBéal Feirste, Feargal Mac Ionnrach-
taigh, “Tá sé ar dóigh go bhfuil
dlíodóir eile atá líofa sa Ghaeilge ag
oscailt gnó úr sa Cheathrú
Ghaeltachta. Is Gael iomráiteach é
Pádraig atá ag cur comhairle agus
cúnamh dlí den chéad scoth ar fáil
don phobal le roinnt mhaith bliantaí

anuas. Lena chois sin, cuireann na
comharthaí gleoite ar an ghnó le
hinfheictheacht na Gaeilge sa chean-
tar agus neartaíonn siad athb-
heochan s’againne i measc an mhór-
phobail. Sa chaoi seo, is deis iontach
iad scéimeanna gnó an Fhorais chun

cur leis an fheachtas
comharthaíochta.”

Ach an mbíonn fonn ar gach
gnólacht comharthaíocht dháthean-
gach a chrochadh? Deir Feargal go
mbíonn in iarthar Bhéal Feirste ach
go mbíonn “leisc ar chorrdhream i lár
na cathrach, de bhrí go mbíonn siad
buartha go gcuirfidh sé sin isteach ar
roinnt Protastúnaigh.” 

Cé nach bhfuil Bóthar Chluanaí
mar chuid ‘oifigiúil’ den Cheathrú
Ghaeltachta, deir Feargal gur
coincheap é an Cheathrú atá ag
leathnú amach as an ‘hub’ lárnach
thart ar an Chultúrlann. 

Faoi scéim urraithe ag Foras na
Gaeilge íoctar 50% de chostais
comharthaíochta dátheangaí.

Le haghaidh tuilleadh eolais ar
Scéim Chomharthaíochta an Fhorais
agus tionscadail Ghnó le Gaeilge in
Iarthar Bhéal Feirste, déan teagmháil
le Feargal; is féidir ríomhphost a chur
chuig feargal@forbairtfeirste.com nó
cuir scairt air ag 07841101630.

Athnuachan i
ndán d’Ailt an
Chorráin 
Anton Mac Cába

TÁ grúpa athnuachana anois ag fei-
dhmiú in Ailt an Chorráin i
nGaeltacht Dhún na nGall. Bunaíodh
Grúpa Gníomhaíochta Ailt an Chor-
ráin mar gheall ar an mheath mill-
teanach ar an sráidbhaile. Tá seo de
bharr na tubaiste a bhuail tionscal na
hiascaireachta. Sna 80í, bhí suas le
50 nó 60 bád ag iascaireacht ón gcé.
Tá ceathrar faoi láthair. Tá trí theach
tábhairne, bialann agus siopa uilig
druidte ar an tsráid. 

Dúirt Mario Cafolla ón Ghrúpa gur
spreagadh an chéad uair iad ag clár
Fergal Quinn ‘Towns Project’.
Tháinig grúpa acu le chéile chun iar-
ratas a chur isteach. “Bhí mise den
bharúil – go fiú muna n-éiríonn linn,
thiocfadh leis borradh a chur faoi rud
éigin,” ar seisean. Níor éirigh leis an
iarratas. Ach choinnigh an grúpa le

chéile.  Tá Ailt an Chorráin sa
Ghaeltacht oifigiúil. Níor labhraíodh
móran Gaeilge ann le tamall maith de
bhlianta. Dúirt Cafolla gurb é an spri-
oc a bhí roimh an Ghrúpa sa ghearr-
théarma ná cuma níos fearr a chur ar
an sráidbhaile. “San fhad-téarma,
beidh an Ghaeilge ceangailte leis an
turasóireacht agus na healaíona,” ar
seisean. “Chomh luath agus a bheidh
tús le hobair níos suntasaí, beidh an
Ghaeilge ag croí-lár na dtograí a bhei-
dh ar siúl againn.”

Búda an
Bhábhúin
Bhuí i
mBréifne 
Anton Mac Cába

THUG Comhairle Contae an Chab-
háin cead pleanála fá choinne sínithe
le lár-ionad Búdaíoch sa tír ar an
Bhábhún Buí.  Fuair Jampa Ling cead
fá choinne bloic chóiríochta nua agus
ceangal ag an bhloc leis an chóras
séarachais. Baineann Jampa Ling leis
an Bhúdaíochas Tibéadach.
Baineann sé le lucht tacaíochta an
Panchen Ötrul Rinpoche, lama a
rugadh sa Tibéid in 1939. Nuair a
bhunaigh a chuid deisceabal Éirean-
nach Jampa Ling in 1990, bhí an
Panchen Ripoche ina threoraí spio-
radálta. Chaith seisean seal ar an
Bhábhún Buí, sula ndeachaigh chun
na Mongóile. Tá Jampa Ling ar an
dornán áiseanna Búdaíocha sa tír. Is
lár-ionad do chúrsaí spioradálta é. Tá
áis ann, fiú, do dhaoine gur mhaith
leo seal a chaitheamh leo féin ag
déanamh machnaimh. Tá sean-teach
Victeoiriach ag a lár, agus 13 acra
talún leis. Ní spioradáltacht amháin a
bhíonn ar siúl ann. Bíonn cúrsaí ann
ar an dóigh le glasraí orgánacha a
fhás, agus cócaireacht veigeatórach a
dhéanamh.  Tá an Bábhún Buí 18
míle ó dheas ó Inis Ceithleann, agus
21 míle siar ó thuaidh ó Bhaile an
Chabháin.

Moill nua ar Thuarascáil Ráth Bhoth
Danny Brown

TÁ moill nua ar sheoladh tuarascála
ón Bhord Náisiúnta um Páistí a
Chosaint san Eaglais Chaitliceach
atá á hullmhú faoi choimirce Ian
Elliott do Dheoise Ráth Bhoth.

Bhí an tuarascáil le teacht amach
an tseachtain seo chugainn ach
tuigtear anois nach mbeidh sí réidh
go dtí am éigin ar an mhí seo
chugainn.

Tuigtear go raibh liosta ceistean-
na breise ag foireann na tuarascála,
an fhoireann chéanna a rinne an
tuarascáil chonspóideach ar
Dheoise Chluana ar na mallaibh, le
cur ar údaráis na deoise agus gur sin
an fáth go mbeidh moill ar an
tuarascáil is déanaí seo.

Tá imní ar chuid de na daoine a
d’fhulaing ionsaithe gnéis ó sha-

gairt sa deoise go gciallaíonn an
mhoill seo go bhfuil an scéal níos
measa ná mar a chreid siad roimhe
seo agus go bhfuil an Eaglais ag iar-
raidh fíricí an cháis a cheilt ar na
fiosraitheoirí.

De réir coinníollacha, caithfidh
an tuarascáil dul chuig an Easpag
Philip Boyce agus is eisean an duine
a eiseoidh í.

Ach chuir sé fearg ar chuid de na
grúpaí a dhéanann ionadaíocht ar
son na n-íobartach nuair a thug sé
seanmóir ag Cnoc Mhuire le déanaí
ina ndúirt sé go raibh an eaglais faoi
ionsaí ó “fhórsaí saolta”.

Dúirt fear amháin, a d’fhulaing
ionsaí gnéis sa Deoise, ar an raidió
áitiúil gur léirigh an ráiteas sin go
raibh an tEaspag as teagmháil le
pobal a dheoise agus gurbh é an
pobal sin a bhí faoi ionsaí síos fríd

na blianta. Tá fearg orthu fosta go
bhfuil an chléir ag gearán faoi
phlean an rialtais pionós príosú-
nachta a ghearradh ar dhaoine nach
n-insíonn do na húdaráis faoi ion-
saithe gnéis ar pháistí, fiú más ag
faoistin a chuala siad faoi.

Measann siad gur sampla eile atá
anseo den eaglais ag déanamh
amach go bhfuil seasamh na
hEaglaise níos tábhachtaí ná cearta
an ghnáthdhuine.

Cé nach bhfuil an Bord ceadaithe
labhairt faoi chás ar bith go dtí go
bhfuil an tuarascáil foilsithe,
tuigtear go gcuirfear an dréacht
deiridh den tuarascáil ar aghaidh
chuig an Easpag Boyce roimh
dheireadh na míosa seo, a fhad is
atá freagraí faighte ag an fhoireann
fiosraithe ar na ceisteanna breise
atá curtha acu.

Ó Bhéal go hIdirlíon 
Danny Brown

TÁ seirbhís nua idirlín á cur ar fáil
do dhaoine a bhfuil suim acu i
mbéaloideas Ghaeltacht Dhún na
nGall.

Thar thréimhse cúig bliana, bhai-
ligh Dónall Dinny Ó Gallchóir agal-
laimh le cainteoirí dúchais as gach
cearn den chontae ar ghnéithe
éagsúla den tsaol a bhíodh coitianta
sa Ghaeltacht agus rinneadh digitiú
ar na hagallaimh sin atá anois ar fáil
ar shuíomh idirlín a rinne foireann
ó Acadamh na hOllscolaíochta
Gaeilge i nDoirí Beaga.

Beidh seoladh an tsuímh ag tarlú
tráthnóna inniu, Dé hAoine, ag
oifigí an Acadaimh ar an Scrabán i

nDoirí Beaga ina mbeidh an tAire
Donnchadh Mac Fhionnlaoich ag
caint i gcuideachta leis an Dr. Lillis
Ó Laoire (OÉ Gaillimh) agus an tOl-
lamh Dónall Ó Baoill (Ollscoil na
Ríona).  Ba iad Gráinne Uí Dhomh-
naill agus Anna Ní Pheanróis a rinne
an obair chun an t-ábhar a bhailigh
Dónall a dhigitiú agus a chur ar an
idirlíon agus lean siad treoirlínte a
leag Seán Ó Súilleabháin síos ina
lámhleabhar “A Handbook of Irish
Folklore”.

Is ionann sin is a rá gur féidir
tógáil ar an tsuíomh má leantar na
catagóirí agus na fo-chatagóirí a
rinne Ó Súilleabháin agus tá dóchas
ag an bheirt oibrí agus ag Dónall
Dinny go ndéanfar sin in áiteacha

eile, cé go bhfuil deireadh leis an
mhaoiniú don tionscnamh anois.

Is cinnte fosta go mbeidh an bail-
iúchán ina áis chuidithe d'fhogh-
laimeoirí na Gaeilge – go háirithe ó
tharla go bhfuil tras-scríbhinní
déanta de chuid de na hagallaimh
féin. Chuige sin, beidh deis ag
daoine éisteacht le cuid de na
taifeadtaí agus súil a choinneáil ar
an tras-scríbhinn le soiléireacht a
fháil ar ní doiléir a d'fhéadfadh
teacht chun cinn. 

Is féidir logáil isteach ar
www.bealoideas.com agus
féachaint duit féin an saibhreas atá
bailithe le chéile ag an fhoireann,
ach bíodh cluasáin ort agus tú i
mbun oibre!

I láthair ag an chruinniú le heolas a thabhairt faoi Limistéar faoi Chosaint Speisialta atá molta a bheith curtha i bfhei-
dhm ar oileáin agus ceantar costa iarthar Dhún na nGall bhí, Dave Duggan ó Pháirc Náisiúnta & Fuadhúlra, Máirín Uí
Fhearraigh, Bainisteoir Chomharchumann na nOileán Beag, Frank Sweeney, Bainisteoir Ceantair i Rannóg Pleanála na
Comhairle Contae,  Áine Ní Chuireáin ó Raidió na Gaeltachta, An tAire Stáit sa Roinn Ealaíona, Oidhreachta & Gaeltach-
ta, Donnchadh Mac Fhionngháile, agus Fearagal Ó Coighligh Leas Rúnaí sa Roinn Ealaíona, Oidhreachta & Gaeltachta.
[PIC.: TOMÁS Ó CUIREAIN]

BEATHA NUACHT Litríochta                            

Féile Litríochta Mountains
to Sea faoi lán seoil
Comóradh 100 bliain á dhéanamh ar Myles na gCopaleen 
Meadhbh Ní Eadhra 

CUIREADH tús le Féile Litríochta darb
ainm ‘Mountains to Sea’ inné i nDún
Laoghaire i mBaile Átha Cliath. Seo an
tríú bliain don fhéile a bheith ar siúl
agus leanfaidh sé ar aghaidh go dtí an
Domhnach 11 Meán Fómhair. I
mbliana, déanfar ceiliúradh ar
chomóradh céad bliain bhreith Brian
O’Nolan, .i. Myles na gCopaleen, nó
Flann O’Brien mar a bhí aithne air
freisin. Rugadh Brian i gContae Thír
Eoghain sa bhliain 1911 ach chaith sé
formhór a shaoil i nDún Laoghaire-
Ráth an Dúin. Beidh imeachtaí ar leith
ann chun ceiliúradh a dhéanamh ar
shaol Brian, cosúil le The Life of Brian
agus The Saunter to Sandycove. Tá an
fhéile litríochta seo tar éis an-obair go
deo a chur isteach i gclár na bliana seo
agus tá sé dochreidte go bhfuil líon na
n-imeachtaí tar éis méadú fá thrí ó
2009 i leith. Ní hamháin sin ach tá an
réimse agus an éagsúlacht imeachtaí
imithe i bhfeabhas go mór agus maire-
ann an fhéile dhá uair níos faide ná
anuraidh.

Dóibh siúd a bhaineann sult as
saothair na n-údar Éireannach, beidh
áthas an domhain orthu a chloisteáil go
mbeidh scríbhneoirí ar nós Edna
O’Brien, Sebastian Barry, Dermot Healy
agus Emma Donoghue i láthair ag an
bhféile, chomh maith le húdair
idirnáisiúnta cosúil le Michael Ondaat-
je, Christopher Hope, Justin
Cartwright, Val McDermid agus
Melvyn Bragg. I mbliana, tá béim ar
chlár na bpáistí freisin, agus le scríbh-
neoirí cáiliúla ar nós Eoin Colfer, Derek
Landy, Oliver Jeffers agus Cathy Cas-
sidy ag teacht go Dún Laoghaire don
fhéile seo, níl aon amhras ach go mbei-
dh páistí agus déagóirí an-sásta go deo
le himeachtaí na bliana seo.

Den chéad uair riamh, reáchtálfar
ceardlanna scríbhneoireachta mar
chuid den fhéile seo, agus caithfear a
lua go bhfuil na ceardlanna seo á rith ag
scríbhneoirí agus filí mór le rá, a bhfuil
an-taithí acu ar a gceird.

Is deis iontach é seo do dhaoine ar
mhaith leo tabhairt faoin scríbh-
neoireacht, agus ní minic a fhaighimid
seans foghlaim ó dhaoine ar nós John
Spillane, Éilís Ní Dhuibhne, Gerald
Dawe, John Boyne agus Chris Binchy.

Maidin amárach, ó 11 go 12.30, beidh

ceardlann speisialta ann le John
Spillane, ina mbeidh na rannpháirtithe
ag scríobh amhrán an duine. Beidh an
cheardlann ar siúl i Halla an Chontae
agus tá táille €30 ann do na rannpháir-
tithe. 

Ar an Luan 5 Mean Fómhair agus
Máirt 6 Meán Fómhair, tabharfaidh
Éilís Ní Dhuibhne ardrang ar an
ngearrscéal ó 10 ar maidin go dtí a haon
a chlog sa tráthnóna, ar an dá lá. Tá
costas €95 ann don chúrsa, a bheidh ar
siúl i Halla an Chontae chomh maith.
Caithfidh tú gearrscéal nó caibidil de
ghearrscéal (1000 go 15000 focal) a
thabhairt leat go dtí an cheardlann seo.
Tá aithne ar Éilís Ní Dhuibhne as a cuid
gearrscéalta agus úrscéalta, agus
scríobhann sí i mBéarla agus i nGaeilge
araon.

Tráthnóna Dé Luain agus Dé Máirt, ó
2 go 5 a chlog, beidh Gerald Dawe ag
rith ceardlann filíochta, agus más spéis
leat páirt a ghlacadh ann, caithfidh tú
idir a trí agus a cúig de dhánta a thab-
hairt leat. Tá seacht gcnuasach filíochta
foilsithe ag Gerald Dawe agus tá sé mar
stiúrthóir ar Ionad Oscar Wilde i
gColáiste na Tríonóide.

Tá neart ceardlanna eile ann, cuid
acu dírithe ar charachtair a fhorbairt i
do chuid scéalta, cuid eile dírithe ar

thionscal na foilsitheoireachta agus
cuid eile arís dírithe ar a bheith ag
scríobh don stáitse nó don drámaíocht.

Seans go mbeidh suim ag an-chuid
daoine sa seimineár ar an úrscéal, a
bheidh ar siúl ar an Satharn 10 Meán
Fómhair. Beidh Chris Binchy, John
Boyne agus Claire Kilroy á reáchtáil,
agus beidh siad ag labhairt faoina gcuid
taithí féin, chomh maith le bheith ag
freagairt ceisteanna ón lucht féachana. 

Ar ndóigh, mar chuid den fhéile,
beidh cúpla ócáid á reáchtáil trí
Ghaeilge, cosúil le hagallamh poiblí le
John Spillane. Beidh an t-agallamh seo
á thaifeadadh ag TG4 don chlár Imeall,
agus beidh an tUasal Spillane ag plé
cheird na scríbhneoireachta nuair is
amhráin atá á scríobh agat. Is é Tristan
Rosenstock, láithreoir Imeall, a bheidh
mar Chathaoirleach ar an agallamh seo.
Craolfar an t-agallamh amárach ag a dó
a chlog i Halla na Cathrach.

Tar éis an agallaimh, beidh imeacht
filíochta ann ag 3.30, agus beidh plé
oscailte ar siúl idir triúr file Gaeilge, is
iad sin Caitríona Ní Chléirchín, Ailbhe
Ní Ghearbhuigh agus Simon Ó Faoláin.
Arís, beidh Tristan Rosenstock mar
Chathaoirleach ar an imeacht seo.
Beidh na filí ag léamh óna gcuid
saothair chomh maith le bheith ag

caint faoin bhfilíocht Ghaeilge go gin-
earálta.

Beidh imeacht Gaeilge speisialta eile
ar siúl mar chuid den fhéile seo chomh
maith, imeacht atá eagraithe ag Liam
Carson. Is é an tUasal Carson a chuire-
ann féile IMRAM os ár gcomhair gach
bliain, agus tá sé tar éis Tionscadal
Dylan a eagrú i mbliana d’fhéile Moun-
tains to Sea.

Is éard atá i gceist le Tionscadal
Dylan ná go mbeidh ceoltóirí agus filí
ag déanamh aithrise ar chuid
d’amhráin Bob Dylan, trí Ghaeilge. Is
iad Gabriel Rosenstock agus Colm
Breathnach a d’aistrigh agus a d’athoib-
righ liricí Bob Dylan go Gaeilge, agus
beidh na hamhránaithe Liam Ó Maon-
laí agus Ciara Sidine agus ceoltóirí ar
nós Steve Cooney, Robert Harris, Bill
Shanley, Rod McEvoy agus Martin
Brunsden ar stáitse ag canadh agus ag
ceol amhráin Bob Dylan. 

Ní hamháin sin, ach beidh an t-
ealaíontóir Margaret Lonergan ag
cruthú teilgin speisialta ar scáileán de
na liricí, agus íomhánna a cruthaíodh
mar gheall ar inspioráid ó na hamhráin.   

Beidh an cheolchoirm neamhgh-
nách seo ar siúl oíche amárach ag
7.30in in Amharclann an Pavilion agus
arís, beidh sé á scannánú le haghaidh

chlár ealaíon TG4, Imeall. 
Beidh imeacht fíorspéisiúil eile ar

siúl amárach, ina mbeidh léitheoirí ag
malartú leabhar lena chéile agus ag tab-
hairt leabhair nua abhaile leo. Ag a
haon déag a chlog maidin amárach,
beidh na húdair aitheanta Paul
Howard, Martina Devlin, Declan Hugh-
es agus Marita Conlon McKenna ag
caint faoi na leabhair is ansa leo, agus
cuirfear fáilte roimh an lucht féachana
a bheith páirteach san imeacht chomh
maith. Ansin ag meán lae, tosóidh an
malartú leabhar in amharclann an
Pavilion. Caithfidh tú an leabhar is
fearr leat a thabhairt leat le nóta cean-
gailte leis ag míniú cén fáth go gcaith-
fidh siad an leabhar áirithe sin a léamh.
Mar sin, beidh léitheoirí ag bualadh le
léitheoirí eile, ag plé na leabhar, ag
moladh na leabhar is fearr leo féin agus
ag fáil leabhar ó léitheoirí eile. Is cinnte
gur ócáid spraíúil agus spéisiúil a bhei-
dh anseo!

Tá gach eolas faoin fhéile Mountains
to Sea ar fáil ar líne ag www.mountain-
stosea.ie agus is féidir glaoch ar 01-
2312929 más mian leat imeacht a chur
in áirithe. Is fiú go mór cuairt a thab-
hairt ar Dhún Laoghaire don fhéile seo,
má tá spéis agat sna healaíona, agus sa
litríocht go háirithe. 

Patrick Ness: Beidh Patrick Ness
agus Meg Rosoff, a bhíonn ag
scríobh do dhéagóirí agus a
bhfuil an-cháil orthu, i mbun
comhrá leis an Dr Patrick Whyte
Dé Céadaoin seo chugainn i
nDún Droma. Tá fáilte roimh
dhaltaí na hidirbhliana ach go
háirithe.

Darren Shan, a scríobhann leabhair uafáis do pháistí agus a
bhfuil cáil idirnáisiúnta air. Beidh an tUasal Shan ag labhairt
leis an bpobal Dé Domhnach beag seo ag a 3 a chlog in
Amharclann an Pavilion agus tá fáilte roimh chách. 

TEILIFÍS agus RAIDIÓ
Le Katie McGreal

‘Na Rúin – Filleann an Feall’
An chéad sraith webisodes i nGaeilge
TOSÓIDH ‘Na Rúin – Filleann an
Feall’, sraith idirlín ó léiritheoirí an
tsobalchláir Ros na Rún, ar an 13
Meán Fómhair. Is sraith idirlín –
webisodes – a bheidh ann, a
bheartaigh léiritheoirí Ros na Rún a
dhéanamh chun tallann nua a fháil
agus a chothú. Is í seo an chéad sraith
idirlín atá déanta i nGaeilge. 

Tháinig sraitheanna idirlín chun
tosaigh i samhradh 2007 nuair a
tháinig ‘KateModern’ amach. Ba
shraith í a bhí lonnaithe in Oirthear
Londan, faoi chailín óg a dhéanann
físeánblagáil  agus a bhfuil rún dubh
aici. B’fhormáid nua teilifíse í ar an
idirlíon agus sa bhealach sin fuair siad
na mílte lucht féachana.

Bhí an tsraith ar siúl ar feadh bea-
gnach bliain agus bhí dhá shéasúr
acu. Bhí 35 milliún lucht féachana acu
ag deireadh an chéad séasúir agus ag
pointe amháin i rith an dara séasúr
d’éirigh leo 2.5 milliún lucht féachana
nua a fháil taobh istigh de sheachtain
amháin.

Téama ‘Na Rúin – Filleann an Feall’
ná bulaíocht agus an bealach ina
dtéann daoine i ngleic leis agus conas
a éiríonn leo i gcoinne na mbulaithe. 

I mí Dheireadh Fómhair agus mí na
Samhna seo caite, chuir léiritheoirí
Ros na Rún, i gcomhpháirtíocht le

TG4, fógra amach ag cuardach scríb-
hneoirí agus aisteoirí le Gaeilge atá sa
mheánscoil suas go daoine atá
díreach i ndiaidh an ollscoil a fhágáil.
Ní raibh taithí ar bith ag teastáil mar
thug siad traenáil do na daoine
rathúla – sraith do dhaoine óga, déan-
ta ag daoine óga. 

Chun a bheith páirteach sa tsraith,
bhí ar na haisteoirí triail aisteora a
dhéanamh agus bhí ar na scríbhneoirí
carachtair a chruthú agus monalóg a
scríobh dóibh a léiríonn conas a
smaoiníonn agus a n-oibríonn siad.
Ag an bpointe seo bhí na léiritheoirí
ag lorg daoine le scileanna teanga
agus scileanna scríbhneoireachta nó
aisteoireachta. Deir Hugh Farley,
léiritheoir sraithe Ros na Rún agus
léiritheoir Na Rúin, “Bhí díomá
orainn faoin méid daoine a chuir
isteach air.”

Cheap sé gur deis iontach a bhí ann
agus ní raibh aon chostas ag baint leis
do na hiarrthóirí, dá bharr sin ní raibh
sé sásta leis an fhigiúr íseal d’iarratais
a fuaireadar. 

As an bpróiseas, fuaireadar deich n-
aisteoir nua idir 18 agus 21 bliain
d’aois agus fuair siad cúig scríbhneoir
nua idir 14 agus 27 bliain d’aois. B’as
ceantar Chonamara iad ar fad. 14 bli-
ain d’aois a bhí an duine ab óige a

ghlac páirt. 
Beidh triúr ó Ros na Rún ann –

Berní Seoige (Fionnuala Ní Fhlathar-
ta), David Ó Laoire (Seán Mistéal)
agus an Garda (John Joe Coisdealbha)
agus tá an rud ar fad bunaithe san áit
chéanna ach seachas sin, chruthaigh
siad sraith iomlán éagsúil, chuir siad
é sin in iúl níos mó trí cheol cúlra
chomh maith le roinnt spléachadh
siar.    Rinne siad an taifeadadh ar fad
i seachtain amháin i lár mhí Iúil le
ceamara láimhe agus d’úsáid siad an
solas a bhí ann in ionad soilse móra a
chruthaíonn suíomh. Bhí siad ag iar-

raidh é a dhéanamh chomh simplí
agus is féidir agus bhí Hugh lánsásta
leis ag deireadh an taifeadta.

Bhí criú de chúigear ann –
stiúrthóir, bainisteoir léirithe, ceama-
radóir, taifeadóir fuaime agus
dearthóir.   

Aidhm na sraithe ná traenáil a
thabhairt do dhaoine óga agus lucht
féachana Ros na Rún a ardú i measc
daoine óga. 

Is sraith nua-aimseartha í chun
daoine óga a mhealladh chuig an seó
agus go Ros na Rún; chomh maith leis
sin, is bealach é chun tallann nua a

fháil agus a chothú. Beidh a fhios ag
lucht Ros na Rún cé chomh maith is
atá na haisteoirí agus na scríbhneoirí
seo agus beidh sé éasca do na daoine
óga teacht isteach arís agus obair ar
Ros na Rún nuair a bheidh carachtair
nua ag teastáil.  

Deir Hugh, “Táimid ag iarraidh fad-
hbanna a bhaineann le daoine óga a
chlúdach sna sraitheanna seo.” 

Luaigh sé ciníochas agus
gnéaschlaonadh mar shamplaí de
théamaí le haghaidh sraitheanna eile
atáthar ag súil le déanamh má bhíonn
rath ar an gceann ‘Na Rúin – Filleann
an Feall’.   

Bhí Hugh “an-tógtha” leis an
tseachtain de thaifeadadh. 

“Tá roinnt webisodes ann nach
bhfuil léirithe go maith agus níl ais-
teoireacht mhaith iontu. Sílim go
bhfeicfidh daoine sraith le script agus
aisteoireacht mhaith,” a deir sé.

Beidh an tsraith le feiceáil ar
shuíomh Na Rúin ón 13 Meán
Fómhair. Tiocfaidh sé amach ar an
Máirt agus ar an Déardaoin, mar an
gcéanna le Ros na Rún. Is sraith deich
gclár atá ann a mhaireann idir dhá
agus ceithre nóiméad. Beidh eolas ar
an suíomh ar na carachtair agus cur
síos ar an bpróiseas taobh thiar den
cheamara freisin.  

Féach ar : Éist le : 
RTÉ Raidió 1: International 
Soccer Special
Cuirfidh Con Murphy craoladh
beo den
chluiche
cáilithe Euro
2012 i Moscó
idir Poblacht
na hÉireann
agus an Rúis
i láthair.
Tosóidh an
cluiche ag
4in. Ar an
Máirt @ 3.45

Raidió na Gaeltachta: Rónán @ 3
I ndiaidh deireadh iontach ríomh
an samhraidh,  beidh Rónán ar
ais an tseachtain seo le ceol beo,
agallaimh, craic agus spraoi. Ar
an Máirt @ 3in

Inishowen Community Radio:
What is Jazz
Sa chlár seo labhraíonn Billy Wil-
son faoi shnagcheol agus
déanann sé cur síos ar an gceol a
chuireann sé ar siúl. 

TG4: Dáithí ar Thóir The Dixie Chicks
Sa chlár deiridh den tsraith, téann
Dáithí Ó Sé go Texas chun eolas a fháil
ar na Dixie Chicks, banna ceoil atá cáil-
iúil timpeall an domhain do cheol tíre
agus popcheol. Cuireann Dáithí síos ar a
saol roimhe seo agus céard atá ar siúl
acu faoi láthair. Dé Domhnaigh @
3.50in

3e: The Rise and Fall of Fianna Fáil
Sa tsraith trí pháirt seo, féachann
eagarthóir polaitíochta TV3, Ursula Hal-
ligan, ar na fáthanna gur d’éirigh chomh
iontach sin le Fianna Fáil ar feadh

tamaill agus na fáthanna gur thit siad as
a chéile chomh tapa sin. Labhróidh sí le
hiriseoirí, staraithe agus roinnt daoine
eile. Ar an Luan @ 10in

RTÉ 2: Masterchef Ireland
Cuirfidh Dylan McGrath agus Nick
Munier tús leis an gcéad chlár den
tsraith seo. Beidh ar an mbeirt acu béile
iontach a chócaráil a dtógadh 55
nóiméid ionas go bhfaigheadh siad
ionad sa chomórtas ionas go mbeadh
deis acu an duais iomlán a bhuachaint –
teidil Masterchef Ireland a fháil chomh
maith le €25,000. Ar an Máirt @ 9.30in

I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Ag baint taitnimh as an lá ag Taispeántas Talmhaíochta Bhéal
Átha 'n Ghaorthaidh Dé Domhnaigh seo caite bhí Caitríona Ní
Chatháin, a deartháireacha Aodha agus Tomás, Cúil Aodha,
agus a gcol ceathracha Sarah Ní Ríordáin agus a deartháir Seán
'Jedward' Ó Ríordáin ó Bhéal Átha 'n Ghaorthaidh. [PIC.: Ó LOINGSIGH]

Caoimhe Ní Fhlatharta (Conamara), Lorna & Éabha McGowan (Sligeach) ag casadh ceoil ar an
tsráid ag Fleadh Cheoil na hÉireann sa Chabhán le déanaí. [PIC: PAUL REYNOLDS]

Ag ócáid seolta oifigiúil an leabhair nua-fhoilsithe 'Seanteampall Chill Chomáin' i bPoll a’ tSómais,
Co. Mhaigh Eo bhí Uinsíonn Mac Graith agus Treasa Ní Ghearraigh (údair an leabhair) agus an
tAthair Seán Ó Nuadháin, a rinne an seoladh.  Déanann an leabhar cur síos ar stair an teampaill agus
tugann sé chun cuimhne na daoine atá curtha ann, go ndéana Dia trócaire ar a n-anamacha dílse.  

Clann De Brún as Ráth Eanaigh i mBaile Átha Cliath, ar cuairt
chuig Oileán Fota i gCorcaigh an tseachtain seo caite. Ó chlé:
Jamie, Jenny agus Stephen.

An Comhairleoir Eileen Mannion in éineacht le Nóra Nic an Rí,
Cloch na Rón a bhuaigh an "Comórtas don bhean ab fhearr
gléasta" ag Seó Uachtar Ard ag an deireadh seachtaine agus ina
gcuideachta tá Peter Harkin (moltóir) agus Mary Davin, Baile
Chláir na Gaillimhe. [PIC: MÁIRTÍN DAVY]

Aisteoirí i mbun taifid don tsraith nua dar teideal 'Na Rúin – Fil-
leann an Feall' a bheas ar fáil ar an Idirlíon amháin, ag
www.naruin.ie. Is ar 13 Meán Fómhair a chuirfear tús leis.

TEICNEOLAÍOCHT & GNÓ

Titim an fhathaigh 
An mairfidh Apple gan Jobs?
Diarmuid Ó Muirgheasa 

Le blianta, blianta fada anois
is fathach é an tUasal Steve
Jobs sa domhan teicneo-
laíochta. Ainm é a luaitear
taobh le leithéidí Bill Gates

agus... bhuel, an bhfuil aon duine
eile ar comhleibhéal leis an mbeirt
sin? 

Is deacair an tionchar a bhí aige le
30 bliain anuas a chur i bhfocail. Gan
Jobs, tá gach seans ann nach mbeadh
Apple ar an bhfód inniu fiú, gan
trácht ar bheith chomh mór agus atá
siad anois.

Ní hamháin go raibh sé mar dhuine
de lucht bunaithe an chomhlachta,
ach shábháil sé ó bhanc-bhriseadh
iad nuair a d’fhill sé orthu le
haghaidh an dara tréimhse. 

Níos mó ná sin fiú, is féidir bheith
réasúnta cinnte nach mbeadh lei-
théidí an iPhone ná an iPad againn
gan é. 

Gan an dá tháirge sin, an mbeimis i
ndiaidh tairbhe a bhaint as an réabh-
lóid dHochreidte teicneolaíochta so-
ghluaiste atá feicthe le blianta beaga
anuas?

Ar an gcaolseans nach bhfuil
cloiste agat faoi, an chúis a bhfuil sé
seo ar fad faoi chaibidil ná gur fhág
Jobs a phost mar Phríomhoifigeach
Feidhmiúcháin ar Apple an tseach-
tain seo caite mar gheall ar fhad-
hbanna sláinte. 

Fágann sé ina dhiaidh comhlacht a
bhfuil níos mó airgid ar láimh aige ná
mar atá ag rialtas Stáit Aontaithe
Mheiriceá.

Tá na fadhbanna sláinte úd i mbéal
an phobail le tamall fada anois. In
2004 d’fhógair Jobs d’fhostaithe an
chomhlachta go raibh ailse an phain-
créis air, agus cé gur éirigh leis teacht
slán uaidh sin lean ceisteanna maid-
ir lena shláinte ag teacht. 

In 2006 agus arís in 2008 bhí cuma
chaol, thinn air agus é ag labhairt ag
comhdháil Apple, agus go luath i ndi-
aidh an dara heachtra sin d’fhoilsigh

Bloomberg cuntas iarbháis ar a shaol
trí thimpiste. 

Cé gur éirigh leis alt Bloomberg a
chur taobh thiar de go tapa (bhain sé
úsáid as an líne cháiliúil sin ó Mark
Twain, “The rumours of my death
have been greatly exaggerated”),
níor éirigh leis an rud céanna a
dhéanamh lena chuid fadhbanna
sláinte. 

Faoi dhó bhí air saoire shláinte a

ghlacadh, an uair dheireanach ag tús
na bliana seo. Ar deireadh, d’fhógair
sé i lár na seachtaine seo caite nach
raibh sé ábalta a dhualgaisí don
chomhlacht a chomhlíonadh, agus
mhol sé Tim Cook dá phost. 

D’fhág Jobs Apple faoi scamall in
1985. Nuair a d’fhill sé in 1996 bhí
Apple i ndiaidh a chomhlacht nua,
NeXT, a cheannach, agus tháinig
Jobs mar chuid den phacáiste. Ag an
am, bhí Apple i dtrioblóid mhór, níos
measa b’fhéidir fiú ná mar a bhí in
1985. 

Bhí siad i ndiaidh cailleadh amach
do Microsoft i gcogadh mór, agus bhí
siad gan cheannaire agus gan aon
táirge le rudaí a chur ina gceart. Le
NeXT agus Jobs, fuaireadar an dá rud
le chéile.

Ó NeXT fuair siad bunús OSX, an
córas oibriúcháin a ritheann anois ar
chuile Mac a dhíoltar agus atá mar
bhunús chóras oibriúcháin an
iPhone. 

Níos tábhachtaí ná sin, áfach, an
ceannaireacht a fuaireadar ó Jobs.
Laistigh de bhliain bhí Jobs ina
Phríomhoifigeach Feidhmiúcháin
“sealadach”. 

Fuair sé réidh le han-chuid a bhí á
táirgeadh go dona ag an gcomhlacht
agus dhírigh isteach ar an Mac féin
agus na bogearraí a ghabh leis. In
2000 baineadh an dara cuid den tei-
deal sin. 

Mar chuid den athrú seo eisíodh an
chéad iMac in 1998. Seans gur
cuimhin leat é; ba é an chéad
ríomhaire pearsanta é a raibh rogha
ann idir trí cinn déag de dhathanna

éagsúla. Jonathan Ive a bhí i gcean-
nas ar an dearadh.

Duine suimiúil é Jonathan Ive,
agus duine a bhí mar chuid lárnach
d’athbheochan Apple. 

Ar shlí, is léiriú níos fearr é Ive ar an
saghas comhlachta a thóg Jobs ná
rud ar bith eile. Fostaíodh é sular fhill
Jobs ar an gcomhlacht, ach de réir na
scéalta a insítear mar gheall air bhí sé
ar tí an comhlacht a fhágáil nuair a
ghlac Jobs ceannaireacht. 

Is cosúil go raibh an iMac daite úd,
i measc an-chuid eile, deartha ag Ive
agus a chomhghleacaithe sular
tháinig Jobs, ach nár chuir an bhain-
istíocht a bhí ann ag an am aon suim
ann mar go raibh sé “ró-nuálach”, nó
rud éigin dá leithéid. 

Nuair a chonaic Jobs é b’aoibhinn
leis láithreach é, agus ní fada go raibh
Ive mar Leas-Uachtarán Sinsearach i
gceannas ar dhearadh tionsclaíoch. 

Ó shin tá ainm Ive ar chuile tháirge
nua ó Apple, agus a dhearadh
nuálach le sonrú taobh le fís Jobs.
Beidh le feiscint cén chaoi a n-
éiríonn le Tim Cook bróga Jobs a líon-
adh. Is cinnte nach bhfuil sé ar comh-
leibhéal leis ó thaobh carasma de,
agus is deacair a shamhlú go bhfuil
an fhís aige mar a bhí ag Jobs ach
oiread.  Mar sin féin, beidh Jobs mar
chuid den fhoireann go fóill, é ag fei-
dhmiú mar chathaoirleach agus is
cinnte go mbeidh sé ag tabhairt tuair-
imí mar gheall ar aon chinneadh mór
straitéiseach a dhéanann Apple. 

Go fadtéarmach is deacair bheith
cinnte cad a tharlóidh, ach le bliain
nó dhó eile leanfaidh cúrsaí mar atá.

Gabh ar saoire – in éineacht le do iphone!

Conn Ó Muineacháin 

TUGTAR ‘hipearlogánta’ (hyperlocal)
air. An t-eolas atá uait faoin áit ina

bhfuil tú, agus é ar fáil duit ar an
bpointe, amuigh faoin aer, ar scáileán
boise, nó isteach i do chluais.

Is féidir an leabhar treorach a bheith
agat ar do ghléas póca, ar iPhone nó
Kindle, agus go leor leis: mapaí,
léirmheasanna ó thurasóirí eile,
físeáin agus comhaid fuaime MP3.

Tá na comhaid MP3 suntasach.
Anois, in ionad treoraí ag aoireacht
scuainí turasóirí thart ar shéad-
chomhartha nó ar fhoirgneamh stair-
iúil, is minic a thugtar gléas beag
fuaime dos na turasóirí leis an eolas go
léir, agus tugtar cead a gcos dóibh.

Níos fearr fós: ná bac leis an ngléas
agus cuir an MP3 féin ar fáil dos na

cuairteoirí, le seinnt ar a ngléas féin.
Tá méadú ar líon na ‘dtreoraithe

fuaime’ den saghas seo atá dá gcur ar
fáil ag eagraíochtaí oidhreachta agus
turasóireachta, agus tá deis ghnó ann
do dhaoine a bhfuil na scileanna acu
chun ‘béaloideas’ den staghas seo a
chur ar fáil.

Ina measc tá an léiritheoir raidió
Aileen O’Meara. Tá sraith ‘Treoraithe
Fuaime Oidhreachta’

dá léiriú aici le tacaíocht ón
gComhairle Oidhreachta agus ó
údaráis áitiúla. Tá treoraithe MP3 foil-
sithe aici don gCé Thoir i nDún
Laoghaire agus don tsiúlóid áitiúil ar a
dtugtar ‘The Metals’. Tá treoraí

díreach seolta aici le haghaidh Ros Cré;
shiúil sí lár an bhaile sin i dteannta an
staraí áitiúil George Cunningham.

Is féidir treoraithe fuaime Aileen a
íoslódáil ón idirlíon ag
aileenomeara.ie/heritage agus tá siad
ar fáil mar phodchraoltaí ar iTunes.
Freisin, tá Comhairle Contae Dhún
Laoghaire-Ráth an Dúin ag obair léi
chun ‘apa’ nó feidhmchlár beag don
iPhone a dhéanamh.

Is é bua an apa ná go bhfuil sé éasca
don úsáideoir. Tuigeann John Ward
ón gcomhlacht Navigatour an méid
sin. Tá apa seolta aige do bhaile Dhún
na nGall ar a bhfuil treoir oidhreachta,
treoir bia, dhá shiúlóid agus turas i

gcarr.
Deir John go mbeidh comharthaí

speisialta in áiteanna atá luaite sna tre-
oraithe ar a mbeidh cóid QR. Tá cóid
QR ar nós barrachóid ar féidir leis an
gceamara ar fhón póca iad a léamh.
(Mar shampla, tá cód QR leis an alt seo
a osclóidh leathanach idirlín
Ghaelscéal ar d’fhón póca má tá apa
léite QR agat.) Le cabhair na gcód seo,
beidh úsáideoirí in ann na treoraithe a
íoslódáil go héasca.

Mar sin, an chéad uair eile a fhe-
iceann tú duine agus cluasáin iPod air,
tá seans go bhfuil sé ag fáil leárgas ar
leith ar a bhfuil thart timpeall air. Cuir
cluas ort – ach ná sheas ró-chóngarach!

Méadú ar líon na
‘dtreoraithe
fuaime’ atá ar fáil
ag eagraíochtaí
oidhreachta agus
turasóireachta

FOLÚNTAIS / CÚRSAÍ

AR MHAITH LEAT DÚSHLÁN NUA?
AR MHAITH LEAT POST MAITH LE DEIS 

DO CHUID GAEILGE A ÚSÁID?

• Ard-Dioplóma sa Dlítheangeolaíocht 
agus san Aistriúchán Dlíthiúil; agus

• Ard-Dioplóma san Aistriúchán Dlíthiúil

Earcaíonn an tAontas Eorpach aistritheoirí dlíthiúla agus dlítheangeolaithe
go tráth rialta. Tá ganntanas ar an AE faoi láthair maidir le haistritheoirí
dlíthiúla agus dlítheangeolaithe le Gaeilge.

Ó Dheireadh Fómhair 2011 go Bealtaine 2012 tairgfidh Óstaí an Rí cúrsaí
páirtaimseartha ardleibhéil chun rannpháirtithe a chumasú le cur isteach ar
fholúntais mar aistritheoirí dlíthiúla le Gaeilge agus dlítheangeolaithe le
Gaeilge le hInstitiúidí an AE.

Seasfaidh na cáilíochtaí seo freisin don té ar suim leis fostaíocht taobh
amuigh d’Institiúidí an AE.

Ní foláir d’iarrthóirí ar mian leo dul ar na cúrsaí seo a gcumas sa Ghaeilge a
léiriú i scrúdú iontrála a reachtálfar in Óstaí an Rí, Sráid Henrietta, Baile
Átha Cliath 1 an 13 Meán Fómhair 2011 ag 6pm.

Ní foláir d’iarrthóirí ar an gcúrsa dlítheangeolaíochta, de bhreis air sin,
céim chuí sa dlí a bheith acu nó a bheith cáilithe mar abhcóide nó mar 
aturnae in Éirinn nó sa Ríocht Aontaithe.

Iarratais ar áiteanna ar na cúrsaí le bheith istigh faoi 4pm 
Déardaoin, an 8 Meán Fómhair 2011. 

Foirmeacha iarratais & tuilleadh eolais ar fáil ag www.kingsinns.ie
agus ó : dmaccarthaigh@kingsinns.ie 087-2368364.

Fógra do mhúinteoirí i mB.Á.C 
Ionad: Áras Fhoras na Gaeilge 

7 Cearnóg Mhuirfean,
Baile Átha Cliath 2.

Dáta: Dé Céadaoin, 14 Meán Fómhair 2011

Am: 7:00 i.n.

Léacht: Caint ar an gcúrsa nua Gaeilge don Ardteist (2012)

Le MICHEÁL Ó RUAIRC, Múinteoir, Scríbhneoir agus File

Le tacaíocht ó

Tá Comhar Naíonra na
Gaeltachta ag lorg iarratais
do na poist seo a leanas in

Ionad Cúram Leanaí
Charna, Carna, 

Co. na Gaillimhe.

Beidh an té a cheapfar freagrach as riaradh agus bainistiú na seirbhíse ina iomláine. Ní mór d’iarrthóirí
taithí bainistíochta/riaracháin a bheith acu chomh maith le taithí agus cáilíocht sa réimse cúram leanaí.
Bheadh cáilíocht tríú leibhéal ina bhuntáiste agus ní mór d’iarrthóirí Gaeilge líofa a bheith acu. 
Is post lánaimseartha é seo, ag obair ó Luan go hAoine agus íocfar tuarastal de réir taithí agus cáilíochtaí. 

Ní mór d’iarrthóirí taithí a bheith acu ar obair le páistí  chomh maith le taithí ar obair mar chuid 
d’fhoireann foirne agus, más féidir, cáilíocht FETAC leibhéal a cúig i gcúram leanaí. 
Is post páirtaimseartha é seo, ag obair ó Luan go hAoine. 

Ní mór d’iarrthóirí taithí a bheith acu ar obair mar chócaire  chomh maith le taithí ar obair mar chuid
d’fhoireann foirne agus bheadh cáilíocht HACCP ina bhuntáiste. Is post páirtaimseartha é seo, ag obair
ó Luan go hAoine.

Tá líofacht Gaeilge riachtanach do na poist ar fad 

Tá na poist seo ag braith ar mhaoiniú agus le teastas cuí a bheith ag an iarrthóir.

Seol litir iarratais agus CV roimh Dé hAoine 9  Meán Fómhair 2011 chuig:
Comhar Naíonra na Gaeltachta Teo, Cuileán, An Cheathrú Rua , Co. na Gaillimhe.

Fón 091 595337 

Bainisteoir

Oibrithe Cúram Leanaí 

Cócaire/Oibrí Cistine

Gníomhairí
ag teastáil

Tá fás ag teacht ar ár
bhfoireann agus muid ag
iarraidh cur leis an méid

gníomhairí timpeall na tíre.
Is post i do chuid ama féin a

bheadh anseo, ag ardú
phróifíl Gaelscéal i do
cheantar féin ar bhun

coimisiúin.

Má tá am agat agus
airgead breise uait déan
teagmháil le Patricia ag

086-0234251
eolas@gaelsceal.ie 

chun tuilleadh eolais a
fháil.

Ag Cothú Phobal na Gaeilge

An  bhfuil
folúntas

agat?
Tóg fógra le  Gaelscéal, 

lascaine  le  fáil ar  an
leathanach  folúntais.

Déan teagmháil le Patricia  ag
086–0234251 nó

fograi@gaelsceal.ie

Gaeilge- Ardteistiméireacht 2012 le Mícheál Ó Ruairc

ar
scoil

Le tacaíocht ó

www.oideachas.gaelsceal.ie

An tseachtain seo ar líne ag www.oideachas.gaelsceal.ie :
Físeán faoin eagraíocht Headstrong : 
Téigh chuig suíomh oideachais
Gaelscéal chun físeán a fheiceáil
faoin eagraíocht Headstrong.
Bunaíodh an eagraíocht Head-
strong ceithre bliana ó shin mar
gheall ar an oiread daoine óga a bhí ag cur láimhe ina mbás
féin agus ógánaigh a bheith ag dul don fhéinghortú. Ag an am
ní raibh aon tacaíocht sláinte intinne le fáil. De bharr Head-
strong tá clár sláinte intinne ann darb ainm Jigsaw. Cuirtear
seirbhísí pobail agus tacaíocht ar fáil chun freastal ar riach-
tanais sláinte daoine óga. Tá cúig ionad Jigsaw in Éirinn: Co.
na Gaillimhe, Co. Chiarraí agus Baile Munna i mBaile Átha
Cliath. I mbliana táthar ag súil ionaid a oscailt i gCo. na Mí
agus i Rós Comáin.

Litríocht Bhreise
A – Prós Breise An Triail  
le Máiréad Ní Ghráda

Ceist:
"Is dráma é 'An Triail' ina gcuirtear ceisteanna crua faoi shaol na hÉireann." An ráiteas sin a
phlé i gcás do rogha dhá cheann de na 'ceisteanna crua' sin.

Freagra:
An dá cheist is mó a chuirtear os ár gcomhair sa dráma seo, dar
liom, ná: (i) mar a chaití le cailíní singil a raibh páistí acu agus (ii)
an áit a bhí ag an gCríostaíocht i saol na ndaoine i lár an chéid seo
caite.

(i) Caitheadh go dona le cailíní singil a raibh páistí acu ag tús na
seascaidí. Níor theastaigh ó éinne aon bhaint a bheith acu leo.
Tugadh bata agus bóthar dóibh agus cuireadh an milleán orthu
amhail is dá mba choirpigh iad. D'fhéach daoine orthu amhail is
dá mba striapacha iad. Maidir le muintir Mháire  a máthair agus a
deartháireacha  chaith siad go dona léi. Mhol a máthair di fáil
réidh leis an leanbh. Bs é sin an dearcadh a bhí ag a deartháir,
Seán, freisin. Theastaigh uaidh a bheith ina shagart, ach ní fhéad-
fadh sé a bheith ina shagart agus deirfiúr cosúil le Máire aige.
Tugadh an bóthar di. Nuair a fuair Bean Uí Chinsealaigh amach go raibh Máire ag iompar,
d’iompaigh sí a droim léi freisin. Fiú an t-oibrí sóisialta, Áine Ní Bhreasail, ba bheag a rinne sí
siúd ar a son ach oiread. Ní raibh meas mhadra ag muintir na hÉireann ar an máthair aonair ag
an am sin.

(ii) Maidir leis an gCríostaíocht, is léir gur beag di a bhí ann. Rinneadh máithreacha aonair a
imeallú agus a sheachaint ar nós na plá.Mailí an t-aon duine amháin a léirigh buanna na
Críostaíochta i leith Mháire sa dráma. Mailí agus Seáinín an Mhótair.Tá sé iorónta gurb í Mailí
a líonann bróga Mháire Mhaigdiléana sa dráma is gurb ise an t-aon duine a chleachtann
carthanacht, ionracas agus tréithe na Críostaíochta i sochaí a bhí lofa ó na préamhacha aníos
ag fimínigh agus ag daoine a bhí dall ar fad ar a raibh á fhulaingt ag leithéidí Mháire bhocht.

Ceapadóireacht      
(Aiste/Scéal/Alt/Díospóireacht/Óráid)

(i) Roghnaigh an teideal oiriúnach. Déan plean garbh. Cuir ord agus eagar ar do 
smaointe. Bíodh Tús (an chéad alt), Lár (2/3 alt) agus Críoch (an t-alt deireanach) 
agat leis.

(ii) Tá 80% de na marcanna ag dul don nGaeilge. Ní mór duit a bheith cruinn agus 
ceart ó thaobh na gramadaí de. Bíodh na habairtí cruinn agus gearr. Bain úsáid as 
nathanna áisiúla, as seanfhocail agus as téarmaí a bhaineann leis an ábhar. 

(iii) Cloígh leis an ábhar i gcónaí. Bí soiléir. Bí suimiúil. 

(iv) Tá 20% de na marcanna ag dul do smaointí, do thuairimí agus d’eolas. Ní gá duit a 
bheith i do shaineolaí ar ábhar ar bith chun aiste mhaith a scríobh ar an ábhar sin.

(v) Ní gá dul thar 400 focal. Ní mór duit dul i bhfeidhm ar an léitheoir agus píosa cea
padóireachta maith a scríobh le go bhfaighfeá marc ard sa scrúdú.

(vi) Taithí ar a bheith ag scríobh aistí srl ar bhonn rialta sna blianta roimh an scrúdú. 
Má tá taithí agat air seo cabhróidh sé go mór leat lá an scrúdaithe.

(vii) Taithí a bheith agat ar an nGaeilge a léamh. Ní mór duit nuachtáin agus irisí na 
Gaeilge a léamh ar bhonn rialta. Má dhéanann tú é seo beidh cur amach agat ar 
fhadhbanna móra an lae inniu in Éirinn agus thar lear, ar chúrsaí reatha comhaim
seartha, ar cheisteanna móra na linne agus go háirithe ar nithe a bhaineann le 
daoine óga, le spórt, le ceol, le cúrsaí oideachais agus mar sin de.

(viii) Taithí a bheith agat ar labhairt na teanga. Ní mór duit an Ghaeilge a labhairt chomh
minic agus is féidir leat. Muna bhfuil tú in ann an Ghaeilge a labhairt is ar éigean a 
bheidh tú in ann í a scríobh. 

Filíocht Chomónta - Ainmnithe 
Géibheann  le  Caitlín Maude

(i) Cad is brí le teideal an dain seo?

Ciallaíonn 'géibheann' príosúnacht nó daoirse nó easpa
saoirse. Tá an file, Caitlín Maude, ag caint sa dán seo faoi
ainmhí atá faoi ghlas sa zú.

(ii) Cad is téama don dán seo?

Tá dhá théama le feiceáil sa dán seo:

(a) Téama na timpeallachta. Tá an timpeallacht
nádúrtha scriosta ag an gcine daonna. Tá sé in aghaidh dlí an nádúir ainmhithe allta a chur i
ngéibheann i gcoinne a dtola:

ainmhí allta
as na teochrasa
a bhfuil cliú agus cáil
ar mo scéimh

(ii) Téama na saoirse. Léirigh Caitlín Maude dúil sa tsaoirse agus sa neamhspleáchas le linn a
saoil agus b’fhuath léi éinne a rinne a rinne iarracht na nithe sin a bhaint de dhaoine agus
d’ainmhithe:

tagann na céadta daoine . . .
a dhéanfadh rud ar bith . . .
ach mé a ligean amach

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / caroline.nichualain@gaelsceal.ie

Ceisteanna - A (Buntuiscint)
(i) Cad is ainm don éan atá faoi chaibidil sa dán seo?
(ii) An áthas nó brón atá ar an bhfile nuair a chloiseann sé an t-éan?
(iii) Cad chuige, dar leat, nach bhfuil ar chumas an fhile an t-éan a fheiscint?
B (Léirthuiscint ghinearálta)
(i) Cén séasúr den bhliain atá ann, meas tú?
(ii) Dán dúlra is ea an dán seo. Léirigh dhá phointe faoin dán a chuireann é sin in iúl 

dúinn.
(iii) An maith leat an dán seo? Cúir fáthanna le do thuairim. (Is leor dhá fháth.)

Léamhthuiscint - Ceol
1. Aisling Ní Bhuachalla is ainm dom. Táim cúig bliana déag d’aois. Is aoibhinn liom ceol. Éistim
le gach saghas ceoil, go háirithe popcheol agus ceol clasaiceach. Is fuath liom snagcheol. Is iad
na ceoltóirí is fearr liom ná Beyonce, Rihanna agus Justin Bieber. Maidir leis an gceol cla-
saiceach, éistim le Beethoven, Bach agus Mozart.
2. Taitníonn ceol Gaelach liom feisin agus seinnim an fheadóg stáin agus an bosca ceoil. An
bhliain seo caite bhí mé ag freastal ar chúrsa Gaeilge sa Ghaeltacht. Gach oíche bhíodh céilí
againn agus bhaineamar go léir sult as an gceol agus as an gcraic.
3. An samhradh seo caite chuaigh mé féin agus mo chairde go dtí ceolchoirm de chuid Justin
Bieber. Bhí an cheolchoirm ar siúl sa Staid Aviva. Chuamar go dtí an Staid Aviva ar an Dart. Bhí
an áit plódaithe le daoine. Bhí sceitimíní áthais ar gach éinne. Bhí an cheolchoirm ar fheabhas.
Tar éis na ceolchoirme chuamar go dtí an siopa ceoil sa Staid agus cheannaíomar t-léinte de
chuid Justin. Ar ámharaí an tsaoil, tháinig Justin an treo agus shínigh sé na t-léinte dúinn.
Bhíomar ar mhuin na muice ansin!

Cleachtaí
(i) Taitníonn snagcheol le hAisling.

Fíor ___

Bréagach ___

(ii) Níor bhain siad taitneamh as an gcéilí.
Fíor ___

Bréagach ___

(iii) Cá raibh an cheolchoirm ar siúl?

(iv) Conas a chuaigh siad go dtí an 
Staid Aviva?

(v) Cad a rinne 
Justin 
Bieber?

Ceapadóireacht
Díospóireacht/Óráid shamplach

Maidir leis an rún seo a leanas, scríobh an chaint a dhéanfá i ndíospóireacht scoile ar son nó
in aghaidh an rúin sin:

‘Is fearr saol na tuaithe ná saol na cathrach.’

A chathaoirligh, a mhúinteoirí, a lucht an fhreasúra agus a chomhscoláirí, ba mhaith liom a
rá go bhfuilim ar son an rúin seo. Ceapaim go bhfuil saol na tuaithe i bhfad níos fearr ná saol
na cathrach. Déarfaidh lucht an fhreasúra go bhfuil dul amú mór orm. Déarfaidh siad go
bhfuil saol na cathrach i bhfad Éireann níos fearr. Déarfaidh siad go bhfuil saol na cathrach go
hiontach ar fad, go bhfuil áiseanna de chuile shórt ann. Áiseanna cosúil le hionaid
siopadóireachta, pictiúrlanna, busanna, traenacha agus mar sin de.

Ach ná creidigí focal de, a dhuine uaisle. Is
maith a thuigimse féin saol na cathrach. Tar éis
an tsaoil, tá cónaí orm sa chathair! Rugadh agus
tógadh i gCathair Chorcaí mé. É sin ráite níor
thaitin saol na cathrach riamh liom. Nuair a bhí
mé cúig bliana d’aois chuaigh mé ar mo
laethanta saoire go dtí Beanntraí in Iarthar
Chorcaí agus thit mé i ngrá leis an áit. Táim ag
dul ann gach samhradh ó shin agus ba mhaith
liom cónaí ann nuair a bheidh mé fásta suas.

Cé nach bhfuil a lán áiseanna faoin tuath tá
an saol níos fearr ann, dar liom. Tá buntáistí ag
baint le saol na tuaithe. Tá sé níos cairdiúla. Tá
sé níos sláintiúla. Tá sé níos ciúine. Tá sé níos
glaine. Tá i bhfad níos mó saoirse le fáil ann. Tá sonas agus só agus síocháin ann. Ní féidir é sin
a rá faoi shaol na cathrach. Níl sonas nó só sa chathair ach trácht agus gleo agus tranglam
tráchta ó mhaidin go hoíche. Tá salachar agus truailliú agus bruscar ann. Tá foréigean agus
dúnmharú agus drugaí ann.

Tá súil agam go n-aontaíonn sibh liom, a dhaoine uaisle. Ná éistigí le tuairimí seafóideacha
lucht an fhreasúra. Go raibh míle maith agaibh.

Filíocht  -  an dúlra
Fáilte don éan
Fáilte don éan is binne ar chraoibh
Labhras ar caoin na dtor le gréin;
Domsa is fada tuirseach an tsaoil
Nach bhfeiceann í le teacht an fhéir.

Cluinim, cé nach bhfeicim a gné,
Seinnm an éin darb ainm cuach;
Amharc uirthi i mbarra géag
Mo thuirse ghéar nach mise fuair.

Gach neach dá bhfeiceann cruth an éin,
Amharc Éireann deas is tuaidh,
Bláth na dtulach ar gach taoibh,
Dóibh is aoibhinn bheith dá lua.

Séamas Dall Mac Cuarta

Gluais

ar chaoin na dtor - 
on top of the bushes
a gné - her 
appearance 
neach - person
amharc - sight
bláth na dtulach - 
the flowers on the
hillocks; 
dá lua - hearing/
mentioning her

Gluais

lucht an fhreasúra - 
the opposing team
tranglam tráchta - 
traffic chaos
truailliú - pollution
foréigean - violence

Ceacht 1 - An Aidiacht Shealbhach
mo ár
do bhur
a (his) a (their)
a (her)

Focail a thosaíonn le consan:
mo chapall ár gcapall
do chapall bhur gcapall
a chapall (his) a gcapall (their)
a capall (her)
Focaill a thosaíonn le guta:
m’athair ár n-athair
d’athair bhur n-athair
a athair (his) a n-athair
a hathair (her)

Samplaí:
(i) Rinne sí a cuid oibre ar 

maidin.

(ii) Ár n-athair atá ar neamh, go 
naofar d’ainm.

(iii) Chuir sé a mhála ar a 
dhroim agus amach an 
doras leis.

(iv) Tá siad ina gcónaí i lár na 
cathrach.

(v) “Fágaigí an doras oscailte i 
bhur ndiaidh, a bhuachaillí.”

Cleachtaí
(i) D’fhág Treasa a (eochracha) 
ina (diaidh) sa chistin.
(ii) Tá an cailín ina (suí) cois tine.
(iii) Seo é mo (cara) Dónall agus a (aintín)
Rós agus a (uncail) Liam.
(iv) Rinne siad a (cuid) oibre go dícheal-
lach.
(v) Chuir sé a (cóta) air.

Cúinne na gramadaí



Fáilte chuig Forlíonadh na Múinteoirí ó Chomhar na Múinteoirí Gaeilge. An aidhm atá ag an
bhforlíonadh seo ná tacú le múinteoirí Gaeilge ar bhealach praiticiúil sa seomra ranga. Foilseo-
far an forlíonadh seo gach dara seachtain i nGaelscéal. 

An bhfuil tú buartha faoin mbéaltriail nua agus 40% den mharc iomlán anois ag dul don
bhéaltriail? Bhuel ná bí: tá Gaelscéal agus Comhar na Múinteoirí Gaeilge anseo chun teacht i
gcabhair ort. 

San fhorlíonadh gach dara seachtain beidh muid ag díriú  ar an scrúdú béil nua. Beidh fáil san
fhorlíonadh ar chabhair, chomhairle, mholtaí praiticiúla agus ranganna samplacha a d’fhéadfaí
a úsáid i do rang féin don scrúdú béil. Tuigimid go léir an tábhacht a bhaineann leis an teanga
labhartha sa seomra ranga. Beatha teanga í a labhairt mar a deir an seanfhocal agus is fíor dó gan
aon amhras. Gach dara seachtain beidh teacht ar mholtaí, straitéisí, chluichí , phleananna ceach-
ta úsáideacha, áiseanna agus smaointe úra don Ghaeilge labhartha.

Anuas air sin, beidh cúinne na teicneolaíochta san fhorlíonadh gach dara seachtain. Díreofar
ar úsáid na teicneolaíochta sa seomra ranga Gaeilge. Tabharfar moltaí praiticiúla maidir le conas
leas éifeachtach a bhaint as an teicneolaíocht nua-aimseartha sa rang, ina measc: an t-idirlíon,
podchraoltaí, suímh nua, cluichí ranga, blaganna agus a lán eile. I ngach forlíonadh tabharfar
suímh chabhracha agus nascanna cabhracha don Ghaeilge ar líne.

Más múinteoir Gaeilge tú, bí cinnte nach gcaillfidh tú Gaelscéal agus Forlíonadh na Múin-
teoirí ó Chomhar na Múinteoirí Gaeilge ag tosú 2/09/11.

Labhair linn:  Is féidir teagmháil a dhéanamh le Comhar na Múinteoirí ar leathanach Face-
book an Chomhair.  

COMHAIRLE DAOIBH - SCRÚDÚ NA hARDTEISTE 2012 
AN BHÉALTRIAIL NA hATHRUITHE IS MÓ
1. I mbliana tá na marcanna don bhéaltriail Gaeilge méadaithe go mór.  Beidh 40% 

de na marcanna iomlána don bhéaltriail i mbliana.

2. Beidh ceithre chuid sa bhéaltriail nua; 
• Fáiltiú
• Léamh na filíochta
• An tsraith pictiúr agus ceisteanna
• An Comhrá

3. FÁILTIÚ: Beidh ar dhaltaí eolas bunúsach a thabhairt don scrúdaitheoir. Beidh ar an dalta na
píosaí eolais seo a thabhairt: ainm, aois, seoladh baile, dáta breithe, scrúduimhir. Bronnfar marc
amháin ar gach píosa eolais. Treoir ama: 1 nóiméad.
4. LÉAMH NA FILÍOCHTA: Caithfear cúig dhán a ullmhú don chuid seo. Na dánta atá i gceist
d’Ardteist 2012: Géibheann, An tEarrach Thiar, An Spailpín Fánach, Colscaradh, Mo Ghrá-sa (idir
lúibíní). Bronnfar 35 marc do léamh na filíochta. Treoir ama: 2 nóiméad.
5. AN tSRAITH PICTIÚR: Fuair gach scoil cóip de na pictiúir do bhéaltriail 2012 anuraidh ag tús
na cúigiú bliana. Caithfidh na daltaí a bheith ábalta cur síos a dhéanamh ar gach pictiúir sa
tsraith agus ceisteanna a chur agus a fhreagairt orthu. Beidh 80 marc don chuid seo den scrúdú.
Treoir ama: 4 nóiméad.
6. AN COMHRÁ: Gnáthchomhrá a bheidh anseo mar a bhíodh i gcónaí. Ní bheidh ach 6-8
nóiméad don chomhrá. Tá 120 marc ar fáil.

AN BHÉALTRIAIL 2012 - AN tSRAITH PICTIÚR – MOLTAÍ & COMHAIRLE
1. Beidh fiche leathanach A4 de phictiúir ann agus sraith de shé phictiúr ar gach leathanach
díobh. 
2. Sa scrúdú roghnóidh an scrúdaitheoir an tsraith go randamach agus beidh ar an dalta cur síos
a dhéanamh ar an tsraith sin. 
3. Gheobhaidh gach scoil cóip de na fiche leathanach ag tús an chúigiú bliain, mar sin beidh na
pictiúir a roghnóidh an scrúdaitheoir feicthe agat cheana féin. 
4. Is féidir leat úsáid a bhaint as an aimsir chaite nó an aimsir láithreach agus tú ag cur síos ar
ábhair na sraithe. 
5. Ní gá tú féin a chur sa scéal/chur síos. Is féidir leat ainm a chur ar na caractair mar shampla
Seán nó Sinéad, nó fiú an buachaill/ an cailín a úsáid.
6. Tar éis duit cur síos a dhéanamh ar an tsraith pictiúr, beidh ort trí cheist a chur ar an scrú-
daitheoir faoi ábhar na bpictiúr éagsúil ar an leathanach. 
7. Ina dhiaidh sin, cuirfidh an scrúdaitheoir trí cheist ortsa faoi.  
8. Bí cinnte go bhfuil na briathra neamhrialta foghlamtha go maith agat, go háirithe an fhoirm
cheisteach de na briathra.

SAMPLA DE CHUNTAS AR SHRAITH PICTIÚR 1 ARDTEIST 2012
De réir cosúlachta, tháinig tuairisc scoile Sheáin. Ar ndóigh, léigh a Mham an tuairisc. Ar an
drochuair ní raibh torthaí na scrúduithe go maith. Is léir go raibh a Mham míshásta. Chuaigh sí
caol díreach go dtí seomra Sheáin. Bhí cnag ar dhoras Sheáin. Mam a bhí ann. Bhí Seán ag sur-
fáil ar líne. Tá sé rí-shoiléir nach raibh Mam sásta. Bhí fearg ar Mham, ceapaim go raibh sí réidh
le ceangal chun an fhírinne a rá!! Mar sin chuir sí glaoch ar an bPríomhoide. Rinne sí coinne leis
le haghaidh cruinnithe. Thug an Príomhoide treoir agus cabhair. Chuir siad plean staidéir le
chéile do Sheán. Ón lá sin ar aghaidh bhí Seán ag staidéar ó dhubh go dubh. Tháinig an chéad
tuairisc eile. Buíochas le Dia chuaigh cúrsaí i bhfeabhas. Bhí feabhas mór tagtha ar thorthaí na
scrúduithe. Bhí Seán bocht ar mhuin na muice. I ndeireadh na dála bhí áthas ar gach duine. Mar
a deir an seanfhocal “Is i ndiaidh a chéile a thógtar na caisléain” agus is fíor dó!! Bhuel, sin a chea-
paimse a tharla ar aon nós! 
Tabhair faoi deara ;
1. Bhain an dalta úsáid as go leor frásaí maithe sa chuntas. 
2. Bhain an dalta úsáid as seanfhocal sa chuntas freisin.
3. Rinne an dalta cur síos ar mhothúcháin na ndaoine ann.

CEISTEANNA DON SCRÚDAITHEOIR/DALTA [bunaithe ar an gcuntas seo]
• An gceapann tú gur lean Seán ar aghaidh ag obair ina dhiaidh sin?
• Meas tú an raibh Seán an-sásta nuair a fuair sé na torthaí maithe?
• An síleann tú go raibh a Mham ró-dhian air?

SEO TASC DO NA DALTAÍ! 
– Léigh an sampla & líon isteach do chárta staidéir do phictiúr 1 anois

A. FOCLÓIR AG TEASTÁIL

1. 8.

2. 9.

3. 10.

4. 11.

5. 12.

6. 13.

7. 14.

B. FRÁSAÍ NUA DOMSA

1. 

2.

3.

4.

5.

6.

C. BRIATHRA RIACHTANACHA

Is  iad  riachtanais
bhunúsacha an duine
ná uisce, bia, foscadh,
sábháilteacht, cúram
leighis agus oideachas

OSSP Dínit 
an duine Céard é sláinte intinne?

Baineann sláinte intinne le do leas síceo-
laíoch. Cuimsíonn an téarma ‘sláinte
intinne' an bealach a mhothaíonn tú fút féin,
caighdeán do chuid caidreamh le daoine eile
agus do chumas chun déileáil le deacrachtaí.  

Tá sé tábhachtach ag ógánaigh sláinte
intinne a chothú. Seo a leanas bealaí gur
féidir le daoine óga sláinte intinne a fhor-
bairt:

• Meas a bheith agat ort féin
• Féinmhuinín a bheith agat
• Dóigheanna a fhoghlaim chun 

strus a bhainistiú go héifeachtach
• Am a chur ar leataobh le do scíth a 

ligint
• Rudaí nua a fhoghlaim. 

Coinneoidh sé seo d'intinn 
gníomhach.

• Srian a choinneáil ar dhrochnósan
na intinne, mar shampla, a bheith 
ag déanamh imní. Is féidir le 
drochnósanna mar seo dúlagar 
agus faitíos a chruthú. 

Má tá imní ort faoi do shláinte intinne ba
cheart duit labhairt le tuismitheoir, le
múinteoir nó le cara. 

Seo a leanas liosta d'eagraíochtaí a 
chabhraíonn le daoine óga a bhfuil 
deacrachtaí sláinte intinne acu. 

• letsomeoneknow.ie
• Barnardos Teenhelp
• SpunOut.ie
• Headstrong
• Jigsaw
• TEENTXT
• Comhairle Náisiúnta Óige na 

hÉireann
• Reach Out
• Childline
• Cumann na hÉireann um Chosaint 

Leanaí  
• Oifig Ombudsman na Leanaí
• HeadsUp

Gluais
Sláinte intinne - Mental
Health
Ag cothú sláinte intinne
Nurturing mental health
Leas síceolaíoch
physiological well being
Féinmhuinín - self-esteem
Gníomhach - active
Nósanna - habits
Dúlagar - Depression

Céard atá i gceist le dínit an duine?  
Is cóir caitheamh le gach duine ar domhan

le dínit. Tá dínit ag duine nuair a dhéantar
freastal ar a chuid riachtanas bunúsach. Is  iad
riachtanais bhunúsacha an duine ná uisce,
bia, foscadh, sábháilteacht, cúram leighis
agus oideachas. Mura ndéantar freastal ar
riachtanais bhunúsacha seo an duine, saol
crua atá i ndán dóibh.

Obair sa Rang 
Samhlaigh nach mbeadh freastal á

dhéanamh ar do chuid riachtanas bunúsach.
Cad é mar a mhothófá? Náire, íseal brí?

Tá daoine ar fud an domhain nach
bhfuil freastal á dhéanamh ar a gcuid
riachtanas bunúsach. 

In Gaeslcéal Ar Scoil beidh muid ag
déanamh plé faoi dhreamanna in Éirinn agus
ar fud an domhain nach bhfuil a gcuid ceart
bunúsach á gcomhlíonadh, rud a fhágann na
daoine seo gan dínit. 

Daoine gan dídean
Dídean a bheith agat ceann de na riach-

tanais bhúnusacha a chaithfidh a bheith ag
duine. Meastar in Éirinn go bhfuil os cionn
5,000 duine gan dídean. Is féidir cuid daoine
gan dídean a fheiceáil ag maireachtáil agus ag
codladh ar  na sráideanna. Ní i gcónaí a
bhíonn daoine gan dídean le feiceáil ar na
sráideanna. Codlaíonn cuid acu i mbrúnna
agus in ionaid dídine. 

Tá breis agus 20 eagraíocht in Éirinn a bhíonn
ag obair le daoine gan dídean.  Seo a leanas
eolas faoi na heagraíochtaí sin: 

Simon Communities of Ireland
Tá an eagraíocht seo ar an bhfód ón mbliain

1985. Cabhraíonn sé le daoine gan dídean
dídean shealadach a fháil agus iad a shocrú
isteach in áit chónaithe fhadtéarmach ansin. 

Tithíocht Sonas
Soláthraíonn Sonas tacaíocht, tearmann

agus tithíocht do mhná agus leanaí atá gan
dídean de dheasca foréigin sa teaghlach agus
foréigean inscne.

Obair sa Rang - Taighde ar líne 
Roghnaigh cúig eagraíocht ón liosta
thuas. Déan taighde ar líne faoin obair
atá ar bun acu. 

Tá sé tábhachtach ag ógánaigh sláinte intinne a chothú.

OSPS Sláinte
intinne 

Gluais
Dínit an duine - Human
dignity
riachtanais bhunúsacha -
basic needs
Foscadh - shelter
cúram leighis - Health care
Daoine gan dídean - 
Homeless people
brúnna - Hostels
ionaid dídine - Shelters
sealadach - temporary
fadtéarmach - Long term
foréigean sa teaghlach -
Domestic violence
foréigean inscne - gender
based violence

OIDEACHAS

NODANNA
TRASNA
1 Dúnadh, iamh (7)
6 Áit ina mbíonn go leor crann ag fás le chéile (5)
7 Scéal faoi rudaí a tharla roimhe seo (5)
9 Planda blasta nó sláintiúil (3)
10 Rian, marc atá fágtha ina dhiaidh (4)
11 Soilsíonn siad sa spéis san oíche (6)
12 Cré-umha, stán, iarann mar shampla (6)
15 Trócaire, nó aiféala (4)
16 Feithid bheag nach maith leat a aimsiú i do chuid gruaige 

(4)
17 Seilg.. nó iasacht nár aisíoc tú go fóill (5)
20 Píosaí tanaí.. bagún mar shampla (6)
21 Tarraingthe amach go dtí a fhad iomlán (5)
25 Bíonn éan clúdaithe le go leor acu seo (6)
27 Ceannáras, láthair ina mbíonn saighdiúirí lonnaithe (6)

SÍOS

2 Leagan aonarach, nó singil d’ainmfhocal (5)
3 Ó Néill nó Ó Domhnall b’fhéidir (5)
4 Scrios, nó bris síos i bpíosaí an-bheag idir dhá rolla mhóra 

(4)
5 Ord an chruinnithe (4)
6 Seas an fód ar son duine (6)
8 Cuireann planda é seo amach faoin talamh (6)
12 Go leor, a lán (5)
13 Milleán, freagracht (5)
14 Cuirtear iad ar chrann Nollag, le go leor dathanna éagsúla 

(6)
18 Teideal múinteoir scoile, seachas máistir.. (5)
19 Déantar an t-airgead seo mar bhrabús ar iasacht (2)
22 An taobh den argóint pholaitiúil a mbíodh ag daoine tráth

(4)
23 Clásal agus coinníoll in abairt (3)
24 Cé acu a tháinig ar dtús - seo nó an sicín (3)
26 Mar a bheadh tine, nó pota tae nua-fhiúchtha (2)

Crosfhocal  02.09.2011

Duais na seachtaine
Bronnfar dearbhán €20 
urraithe ag Cló Iar Chonnacht 
ar bhuaiteoir na seachtaine.
Ní mór iarratais a bheith ar ais roimh 
07.09.2011 chuig: Crosfhocal Gaelscéal 
15 Sráid Mhargadh, Gaillimh

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
26.08.2011
Buaiteoir na Seachtaine seo: 
Meadhbh Ní Riain, Co. An Chláir

Indreabhán, Conamara, Co. na Gaillimhe. Tel. +353-91-593307
www.cic.ie

Bíodh Eolas agat ar do Chearta:
Ag cur isteach ar chárta leighis 
Ceist : Tá m’fhear céile díreach tar éis a phost a chailleadh, mar sin ceapaim go
bhfuilimid i dteideal chárta leighis anois. Céard é an bealach is fearr le hiarratas
a chur isteach? 
Freagra :
Is é an bealach is tapúla la hiar-
ratas a dhéanamh ná ar líne ag
www.medicalcard.ie. Má tá tú
i dteideal beidh tú in ann
pacáiste iarratais a phriontáil
amach, a shíníonn tú agus a
sheolann tú ar ais chuig FSS ag
an seoladh thíos.

Má tá d’ioncam ró-ard,
beidh tú in ann é seo a fheiceáil
láithreach agus cuirfidh FSS
measúnú ar d’iarratas ar fáil
duit taobh istigh de 15 lá.

Is féidir leat foirm iarratais ar
chárta leighis a íoslódáil freisin
ó shuíomh gréasáin FSS nó
foirm a fháil ó d’Oifig Sláinte
Áitiúil.

Ba cheart foirmeacha comh-
lánaithe a sheoladh chuig :
Aonad Cláraithe Cliaint, Bosca
P.O. 11754, Fionnghlas, Baile
Átha Cliath 11. 

Má tá aon cheist agat sula
seolann tú d'iarratas Íos-ghlao
1890 252 919 nó déan
teagmháil le d’Oifig Sláinte
Áitiúil.

Má tá tú thar na treoirlínte
ioncaim d’fhéadfadh sé go
bhfuil tú fós i dteideal ar
bhonn lánroghnach agus ba
cheart duit teagmháil a
dhéanamh le d'Oifig Sláinte
Áitiúil.

Mura bhfuil tú i dteideal
chárta leighis, déanfar thú a
mheas go huathoibríoch do
chárta leighis do sheirbhísí DT.
Clúdaíonn sé seo an costas a
bhaineann le cuairteanna
chuig do DT, ach ní chlúdaíonn
sé aon oideas a theastódh uait.

Tá tuilleadh eolais ar fáil ón
Ionad Faisnéise do Shaorá-
naigh thíos.

Chuir Ionad Faisnéise do
Shaoránaigh 'Bíodh Eolas agat
ar do Chearta’ le chéile. Cuire-
ann an tIonad seo seirbhís
shaor in aisce agus faoi rún ar
fáil don phobal. 

Tá faisnéis le fáil freisin ar
líne ag citizensinformation.ie
agus ón tSeirbhís Teileafóin
um Fhaisnéis do Shaoránaigh,
Íos-ghlao 1890 777 121 nó (021
4521600). 

Netbooks sa rang 
Patricia Uí Fhlaithearta
Comhairleoir Gairmthreorach 

TÁ scoláirí sna meánscoilean-
na tar éis filleadh ar ais ar an
scoil an tseachtain seo. Sna
scoileanna a thagann faoin
gCoiste Gairmoideachais bhí
dea-scéal acu nuair a shiúil
siad isteach geataí na scoile
mar, den chéad uair riamh, tá
Netbooks ag scoláirí an chéad,
an dara agus an tríú bliain mar
acmhainní oideachais sa rang. 

Tá na “netbooks” cosúil le
ríomhaire nó laptop beag. Tá
go leor de na téascleabhair
scoile orthu, mar shampla,
Gaeilge, Béarla, Stair,
Adhmadóireacht, Líníocht,
Mata, Tíos, Fraincis 7rl. Sáb-
hálann na Netbooks fadhb
mhór a bhíonn ag scoláirí mar
gheall ar an meáchan trom atá
sna málaí scoile agus iad ag iar-
raidh iad a iompar. 

Déanann scoláirí an chéad,
an dara agus an tríú bliain
thart ar dheich n-ábhar, tá an
chuid is mó acu seo anois le
fáil mar ríomhleabhair.
Chomh maith leis sin tá na
scoláirí in ann treoir an

mhúinteora a leanúint ins an
rang i bhfad níos fearr mar tá
teilgeoir (data projector) i
ngach seomra ranga agus tá
an múinteoir in ann an téas-
cleabhar/ceacht a bheith teil-
gthe ar an scáileán nuair atá
an rang ag dul ar aghaidh, is é
sin an leathanach céanna ar
an Netbook agus ar an teil-
geoir. 

Bhí scoláirí i nGairmscoil na
bPiarsach an-bhródúil agus an-
sásta an tseachtain seo ag siúl ó
rang go rang agus an Netbook
ina lámha acu. Ní thógann na

Netbooks an méid céanna spáis
ar an mbord scoile, rud a
thugann níos mó spás oibre
don scoláire freisin. 

Chomh maith leis sin tá siad
in ann iad a thabhairt abhaile
leo agus a gcuid obair bhaile a
dhéanamh orthu. Má bhíonn
siad as láthair de bharr tinnis nó
fáth ar bith eile tá siad in ann
teacht ar an eolas sa mbaile.
Oibríonn siad ar chadhnraí
agus beidh siad in ann oibriú
orthu ar feadh ocht n-uair an
chloig sula mbeidh orthu iad a
luchtú arís. 

Is áis iontach é seo do scoláirí
a bhfuil deacrachtaí foghlama
acu nó scoláirí a dtéann sé dian
orthu ceachtanna a thógáil síos
ón gclár bán mar anois beidh an
t-eolas seo acu ar an Netbook.
Is minic a dhéanann scoláirí
dearmad an obair bhaile uilig a
scríobh síos má bhíonn deifir
orthu dul ó rang go rang. 

Beidh tuismitheoirí in ann
cúnamh a thabhairt dóibh sa
mbaile freisin agus tá súil go
ndéanfaidh sé gach ábhar agus
ceacht i bhfad níos suimiúla
freisin. 

Daltaí as Gairmscoil na bPiarsach, Ros Muc, lena gcuid Netbooks, agus Gaelscéal! 

Borradh  Shraith Airtricity ag teacht 
Go raibh maith agaibh, a Shár-Ruagairí
Daithí Mac Tighearnáin

AN té a bhíonn thuas, óltar deoch air
agus an té a bhíonn thíos, buailtear cos
air. Is iontach  an rud é go raibh ainm
foirne as Sraithhoireann Airtricity i
mbéal an phobail Eorpaigh ar chúis
dhearfach Dé hAoine seo caite, tar éis
a mbua 2-1 in Belgradei mBéalgrád an
oíche roimhe. An rud is annamh is
iontach.

Sháraigh an fhoireann phHáirtaim-
seartha seo téamh dhúchais Bel-
gradeBhéalgrád (32 chéim), slua agus
imreoirí a chuir na Fonsaí (Hoops) faoi
imeagla ceart agus iad i bhfad ó bhaile.

Nuair nach raibh rith an ráis ag na
lánaimsearthaigh Partizan ag 1-1,
d’imir siadaid trí chalaois, a raibh gach
ceann acu araon  uafásach agus con-
túirteach, dhá cheann ar Enda Stevens
(dhá cheann) agus an ceann eile ar Pat
Sullivan, a raibh an moltóir n’fheadar
dall nó neamairteach orthu uilig.
Nuair a bhí an crú ar an táirne, fuair
Stephen O’Donnell an ceann is fearr ar
an mbhrú a bhain lena gchic éirice le
cic stuama don chúl buacach. Tá 150
míle cuairteanna ar chúl Pat Sullivan
déanta ar U-tube agus mé ag scríobh.

Tá a fhios ag madaí na sráide gur
bhain na Ruagairí milliún iúró euro as

an éacht  seo agus go bhfaighidís
bhfaighidh siad €120,000k as gach
bua agus €60,000k as gach comhscór
a bhainfidh siadís  amach sna sé
chluiche Eorpacha os a gcomhair atá
tuillte acu. Ach fuair siadaid an lámh
in uachtar as baile i gcoinníollacha
ndálaí uafásacha ar fhoireann a
ghnóthaigh tuairim is naoi milliún go
leith ó Shraith na gCuradh an séeasúr
seo caite agus a dhíolann imreoirí ar
suas le £5 mhilliún go rialta. Is fáltas
ollmhór, ollmhór milliún iúró euro
d’aon chlub sa tSraith Airtricity i gco-
darsnacht leis sin..

Splanc sa fhriochtán?  Beag an baol.

Cloch ar mo phaáidríin gur nach bhfuil
anseo ach an tús.

Mar a dúirt me roimhe cheana sa
cholún seo, tá ceithre fhoireann sa
tSraith Airtricity atá ar chomhchéim
leo agus tuige nach mbeadh cuid
díobh sa bhád céanna ag róstadh an
ghabhair ar an gcúis chéanna tuairim
is bliain ó anois?  Táim ag canadh an
phoirt chéanna arís an tseachtain seo:
líonaimis ár staidiamaí agus beidh
féastaí sacair Eorpacha abhus anseo
gach bliain le foirne Éireannacha
lánaimseartha, fiú cluichí i ngrúpaí
Shraith na gCuradh, ar fiú deich mil-
lion milliún iad do na cáilitheoirí!

Tabharfaidh Ruban Kazan na Rúise,
PAOK Salonika na Gréige agus Totten-
ham cuairteanna ar na Fonsaí i mBÁC
ar 15 Meán Fóomhair , 3 Samhain agus
15 Nollaig faoi seach. Ar a shamhail
sin, imreofar na cluichí thar lear ar 30
Samhain, 20 Deireadh Fomhair agus,
29 Meán Fóomhair. Sacar den chéad
scoth romhainn!

Ar  theilifís RTÉ2, craolfar beo ard-
choimhlint bharr na Sraithe inmheá-
naí idir Ruagairí Shligigh agus Cathair
Dhoire amárach ag 2.25 i.n., túschic ag
2.45. Ar an gcainéal céanna, craolfar
MNS le buaicphointí na seachtaine
mar is iondúil ag 7 i.n. Dé Luain. 

Comórtas
Ironman i
nGaillimh
Ar an Domhnach 4 Meán
Fómhair, beidh an comórtas
Ironman 70.3 á reachtáil i nGail-
limh mar chuid de Chomórtas
Craoibhe an Domhain den Iron-
man 70.3.  Ár ndóigh, rás atá i
gceist agus tá 40 rás ar fad sa
chomórtas in áiteanna ar nós
Mallorca, New Orleans agus na
hIodáile agus tiocfaidh deireadh
leis an chomórtas in Las Vegas.
Trí-atlan a bheidh ar siúl le
hiomaitheoirí ag snámh 1.2 míle,
ag rothaíocht 56 míle agus ag rith
13.1 míle as a chéile. Tosnóidh an
rás idir a seacht agus a hocht a
chlog ar maidin agus beidh ocht
n-uair an chloig go leith ag
daoine chun an rás a chríochnú.
Is féidir le haon duine dul isteach
sa rás idir amaitéaraigh agus
luthchleasaithe gairimiúla ach a
bheith idir 18-74 bliain.  Deirtear
go mbeidh 2,000 iomaitheoir ag
glacadh páirte sa rás. Tuilleadh
eolais ar an suíomh idirlín
www.ironmanireland.com

Todhchaí Fhoireann na
hÉireann faoi Trap i mBaol
Gráinne McElwain

NÍ aon bhréag a rá ach go bhfuil cúig
lá fhíor-thábhachtacha amach roimh
Giovanni Trapattoni agus foireann na
hÉireann agus iad ag iarraidh cáiliú
do Chomórtas na hEorpa 2012. Ní
bhfaighidh Trapattoni conradh nua
ón FAI muna mbaineann siad áit
amach in Euro 2012 agus seans nach
bhfeicfimid roinnt de na himreoirí
seo ag imirt sa chéad fheachtas Eor-
pach eile ach an oiread. Anocht, cas-
faidh siad leis an tSlóvaic agus ar an
Mháirt imreoidh siad in aghaidh na
Rúise i Staid Luzhniki, Moscó. Faoi
láthair tá Éire, an Rúis agus an tSló-
vaic ar na pointí céanna ar bharr an
tábla i ngrúpa B agus tá an bua ag
teastáil go géar ó Éirinn sa dá
chluiche seo le go mbeadh seans acu
cáiliú.

Chríochnaigh an cluiche idir Éire
agus an tSlóvaic 1-1 i ngrúpa B i
mBaile Átha Cliath anuraidh. Fuair
Seán St. Ledger cúl go luath sa
chluiche ach fuair Jan Durica ceann
ar ais don tSlóvaic. Bhí deis ag Robbie
Keane na hÉireannaigh a chur chun
cinn nuair a rinneadh feall ar Aiden
McGeady taobh istigh den chearnóg
ach chaill sé an cic éirice. 

Ní bheidh Darren Gibson ná Keith
Fahy ar fáil anocht mar gheall ar
ghortuithe agus cé nach bhfuil ach trí
nóiméad imeartha ag Aiden
McGeady ó mhí an Mheithimh mar
gheall ar ghortú rúitín, de réir na dtu-
airiscí, beidh sé ar fáil anocht. Tá
gortú droma ag cur as do Shay Given
ach ní cheaptar go bhfuil sé ró-
dhona. Níl foireann na hÉireann tar
éis buachaint sa bhaile le ceithre
bliana go leith anois in aghaidh foire-
ann chumasach as an Eoraip agus ba
in aghaidh na Slóvaice a tharla sé sin.

Drochscéal don tSlóvaic anocht go
bhfuil seans láidir ann nach mbeidh
captean na foirne agus imreoir mór le
rá acu Marek Hamsik ar fáil mar
gheall ar ghortú (teannán na

hioscaide). Bí ag faire amach chomh
maith do na coimhlintí idir Richard
Dunne agus Filip Sebo agus idir Mar-
tin Skertel agus Kevin Doyle.

Tá go leor tráchtairí buartha faoi

chluiche na hoíche anocht mar
mothaítear go bhfuil foireann na
hÉireann ag féachaint chun cinn ar
an chluiche in aghaidh na Rúise
seachas a bheith ag díriú isteach ar an

CÚRSAÍ SACAIR: SRAITH AIRTRICITY

chluiche seo. Feictear go mbeidh an-
tionchar ag toradh an chluiche seo ar cé
a thiocfas fríd go dtí Euro 2012 ach go
bhfuil go leor oibre le déanamh idir an
dá linn. Nuair a tháinig an Rúis go Staid
Aviva i mí Dheireadh Fómhair seo
caite, chuaigh siad 3-0 chun cinn agus
thóg sé cic éirice ó Robbie Keane agus
cúl ó Shane Long mall sa chluiche chun
cuma níos fearr a chur ar chlár na scór.
Ní féidir le foireann na hÉireann an tús
céanna a thabhairt don Rúis an uair
seo. Mar sin, cúig lá thábhachtacha
agus dhá chluiche chinniúnacha chun
todhchaí Trappatoni agus na foirne seo
a chur chun cinn nó a mhilleadh.

Shane Long, Poblacht na hÉireann. [PIC: DAVID MAHER / SPORTSFILE] 

Ní thuigim cén fáth go bhfuil na
geallghlacadóirí chomh mór
sin ar thaobh Thiobraid Árann
Tá ceann scríbe na bliana

iomána sinsir idirchontae
beagnach linn agus an
chraobh a bhí ag teastáil
dhá lá uainn. Ní thuigim

cén fáth go bhfuil na geallghlacadóirí
chomh mór sin ar thaobh Thiobraid
Árann i ndiaidh na leathchraoibhe
measartha a bhí acu i gcoinne Bhaile
Átha Cliath.

Níl a fhios agam in aon chor an
bhfuil na Tiobradaigh chomh maith
agus a cheapann a lán daoine . I ndi-
aidh craobhchluiche na Mumhan bhí
an domhan iomána ag ceapadh go
raibh siad ardaithe go leibhéal nua ar
fad agus nach mairfeadh aon fhoire-
ann eile sa tír leo. Ach thug BÁC síos
go talamh iad tapaidh go leor agus iad
gan trian dá gcéad rogha imreoirí .

Mar sin ar an Domhnach seo beidh
a fhios againn timpeall am tae cén
fhoireann a shuíonn ar bharr an
dréimire iomána do 2011. Seo cluiche
thar a bheith tábhachtach don dá
fhoireann. Tá na Tiobradaigh ag iar-
raidh a bpíosa staire féin a chruthú
agus an fhoireann is fearr le deich
mbliana, Cill Chainnigh, ag iarraidh
iad a stopadh.

Tá an dá fhoireann ag teacht
isteach sa chraobh ar an leibhéal
céanna ó thaobh form sna
leathchraobhacha. Rinne Cill Chain-
nigh a lán botún i gcoinne Phort
Láirge. Bhí an smacht in easnamh ar a
lán imreoirí. Bhí an t-aimsiú dona go
leor freisin. Agus cé gur oibrigh siad
dian go leor ní rabhadar ábalta fáil
réidh leis na Déise. Ní aontaím leis an
teoiric go raibh troitheán eile acu nár
úsáideadar.

Maidir le Tiobraid Árann, bhuel ní
rabhadar ábalta BÁC a chur go tóin
poill in aon chor. Nuair a stop tosaithe
BÁC an soláthar ag teacht ó
leathchúlaithe na dTiobradach ní
raibh na tosaithe suntasacha ábalta
mórán deiseanna cúil a chruthú. Dar
ndóigh d’éirigh leis an bpríomh-
naoscaire Lar Corbett bheith san áit
cheart chun cúl a fháil go luath sa
chluiche . Ach taobh amuigh de
sheans amháin eile a sholáthair an
Lar céanna do Shéamas Callinan, bhí
fir Declan Ryan ar an ngannchuid ar
feadh an chuid eile den seachtó
nóiméad .

An ndéanfaidh Cill Chainnigh fear
cúil breise a úsáid, abair, ag coimeád
súile ar Corbett? Ní dóigh liom é . Ach
bí cinnte de go mbeidh leatosaithe

agus fir lár páirce na gCat ag imirt go
domhain i dtreo thosaithe na dTio-
bradach agus ag déanamh a seacht
ndícheall an spás sin a dhúnadh síos .
Bí cinnte de rud amháin eile agus sin
go mbeidh an imirt fíochmhar, go
háirithe ag tús an chluiche. Bhí cuid
maith den imirt sa chluiche peile an
Domhnach seo caite fíochmhar .
Smaoinigh mé ar m’óige bheith sna
bumpers ag Perks in Eochaill cois far-
raige  agus bheith buailte ar thaobh
amháin, casta timpeall go tapaidh,
buailte arís agus casta arís chun buille
fíochmhar eile a fháil. Beidh sé mar
an gcéanna ar an Domhnach.

Tá tosaithe den scoth ag an dá
fhoireann, tosaithe go bhfuil ar a
gcumas cúil a chruthú agus a
chríochnú. Thosaigh Tiobraid Árann
níos tapúla anuraidh agus beidh na
Cait ag súil nach dtarlóidh a leithéid i
mbliana agus bí cinnte de go mbeidh
siad ag déanamh a ndíchill chun an
imirt a choimeád teann, go háirithe
go luath sa chluiche .   

Smaoinigh freisin go raibh

leathchúlaí láir na Cait anuraidh,
John Tennyson, ag teacht isteach sa
chraobh gortaithe agus gur choimeád
Bonnar Maher Tommy Walsh an-
chiúin ar feadh an chluiche ar fad, rud
nach dtarlaíonn rómhinic. Agus go
raibh a rás rite ag Henry Shefflin i lár
an chéad leatha. 

Tá an fear cúinne nua Paul Murphy
ag dul go maith i mbliana agus is fear
maith eisean chun jab marcála a
dhéanamh más sin atá ag teastáil ón
Uasal Cody. Is dóigh go mbeidh na
Tiobradaigh ag iarraidh an sliotar a
ligint isteach sa chearnóg chomh
minic agus chomh tapaidh agus is
féidir mar tá tuairim ann gurb é Noel
Hickey an t-imreoir is laige i measc
chúlaithe na gCat.

I mo thuairim tá tosaithe Chill
Chainnigh chomh dainséarach le
cinn Thiobraid Árann, go háirithe má
tá Henry Shefflin ar ais ar an tsean-
léim . D’oibrigh sé go dian mar is
gnách i gcoinne Phort Láirge ach ní
raibh sé chomh héifeachtach agus a
bhíonn sé de ghnáth . Má éiríonn leis

tionchar níos mó a bheith aige ar an
gcluiche tá gach seans go mbuafaidh
na Cait an corn. Smaoinigh freisin go
bhfuil Shefflin ag iarraidh an t-ochtú
bonn uile-Éireann a bhuachan, éacht
a chuirfidh suas é le Ring agus John
Doyle .

Dos na Tiobradaigh tá a lán ag brath
ar Noel McGrath mar a chonaiceamar
sa dara leath sa leathchraobh. Bhí
Tiobraid Árann níos fearr nuair a bhí
McGrath i lár na himeartha.  Tá brú ar
Bonnar Maher freisin chun obair na
gcapall a dhéanamh. Má choiméadtar
an bheirt seo faoi smacht beidh sé
thar a bheith deacair ar na Tio-
bradaigh an chraobh a thabhairt leo .

Mar sin cén captaen a bheidh ag
béiceadh na bhfocal cáiliúil “Tá an-
áthas orm an corn seo a ghlacadh”?

Bhuel dar ndóigh ní bheidh mórán
eatarthu agus má osclaíonn an
cluiche suas go luath sa dara leath is
dócha go mbeidh an lá ag Tiobraid
Árann ach tá mo chúpla pingin ag dul
ar Chill Chainnigh an uair seo.

Beir Bua. 

Ar an gclaí Le John Allen 

I mo thuairim tá tosaithe
Chill Chainnigh chomh
dainséarach le cinn Thio-
braid Árann, go háirithe
má tá Henry Shefflin ar ais
ar an tseanléim . D’oibrigh
sé go dian mar is gnách i
gcoinne Phort Láirge ach
ní raibh sé chomh
héifeachtach agus a
bhíonn sé de ghnáth . Má
éiríonn leis tionchar níos
mó a bheith aige ar an
gcluiche tá gach seans go
mbuafaidh na Cait an
corn.

Henry Shefflin, Cill Chainnigh, i mbun traenála don chluiche mór.
[PIC : STEPHEN MCCARTHY / SPORTSFILE]

Lar Corbett, Tiobráid Árainn, i mbun ullmhucháin don chluiche ceannais
[PIC : DAVID MAHER / SPORTSFILE]

Peil na mBan : Duais
Mhór ar fáil Amárach
Cluichí Leathcheannais na hÉireann – Beo ar TG4
Craobh Idirmheánach: Luimneach v An Iarmhí @ 3.15in
Craobh Shinsir: Ciarraí v Muineachán @ 5.00in
Gráinne McElwain

AMÁRACH tabharfaidh Muineachán, seaimpíní
Uladh, aghaidh ar Chiarraí chun áit a bhaint
amach i gCluiche Ceannais Sinsir na hÉireann i
bPeil na mBan.  Tá a fhios againn ón deireadh
seachtaine seo caite gurb iad Corcaigh, seaim-
píní na hÉireann cúig uaire as a chéile go dtí
anuraidh, atá fríd go dtí an Cluiche Ceannais ar
an 25 Meán Fómhair i bPáirc an Chrócaigh.
Bhuail siad Laois sa bhabhta leathcheannais.
Amárach, beidh a fhios againn cé a bheas leo.

Bhí bua maith ag Muineachán i gCluiche
Ceannais  Uladh ar Thír Eoghain 3-18 le 0-10
agus ba í Niamh Kindlon duine de na laochra
móra a bhí ag Muineachán ar an lá . Níos táb-
hachtaí ná sin do Niamh, ba é an chéad chluiche
é inar thosaigh sí ón tús i mbliana. 

“Bhí sé iontach a bheith ar ais ag imirt mar
ghortaigh mé mo ghlúin (ballnasc croiseach)
anuraidh agus cé gur imir mé cúpla nóiméad
anseo agus ansiúd sa tSraith, bhí Cluiche Cean-
nais Uladh tábhachtach domsa mar thosaigh
mé den chéad uair ar an fhoireann i mbliana.”

Lean Muineachán ar aghaidh chun an Mhí a
bhualadh go héasca i gCluiche Ceathrú Cean-
nais na hÉireann 2-13 le 0-8 cé go raibh briseadh
sé seachtaine ag Muineachán ó d’imir siad i

gCraobh Uladh.  “Anuraidh bhí briseadh sé
seachtaine againn chomh maith agus chuir sé
sin isteach orainn in aghaidh Laoise sa bhabhta
Ceathrú Ceannais agus chaill muid an cluiche.
Labhair muid faoi sin i mbliana agus bhí muid
réidh don chluiche sin an uair seo. Bhí an
traenáil an-iomaíoch ó Chraobh Uladh agus
d’oibrigh muid fíor-chrua. Ach in aghaidh na
Mí, mhothaigh mé go raibh ár gcosaint thar barr
agus fuair muid liathróid thapa sna tosaithe
chun na scóranna a aimsiú. An t-aon imní a
bheadh orm ná nár scóráil muid sa 15 nóiméad
deireanach sa chluiche sin ach tá muid ag obair
air sin ó shin,” a deir Niamh.

“Tá Ciarraí feicthe agam faoi dhó in aghaidh
Dhún na nGall agus Mhaigh Eo agus is foireann
an-mhaith iad. Tá siad láidir, fisiciúil agus gach
duine thar a bheith nádúrtha agus cumasach
leis an liathróid. Rud a thug mé faoi deara ná go
bhfuil siad an-mhaith ag coimeád sheilbh na
liathróide agus iad faoi bhrú.”

“Is cliché é ach beidh lár na páirce an-táb-
hachtach amárach. Tá lár na páirce an-mhaith ag
Ciarraí le Bernie Breen agus Lorraine Scanlon ina
máistrí ann ach níl lár na páirce s’againne ró-
dhona ach an oiread le Amanda Casey agus Cora
Courtney agus sílim go mbeidh buntáiste ag cibé
foireann a bheas i gceannas ansin amárach.”

Cé a bheas ina Pheileadóir
agus Iománaí na Bliana 2011
LE chéad chluiche Ceannais na hÉireann ag tarlú
an deireadh seachtaine seo, tá roinnt daoine ag
cur airgid ar cé a bhuafas Imreoir na Bliana san
iomáint agus sa pheil.  Chaith muid súil ar
shuíomh idirlín Paddy Powers agus ó thaobh na
peile de is é Colm Cooper (Ciarraí) atá ar cheann
an liosta do na peileadóirí ag 5/2, go háirithe tar
éis an taispeántais in aghaidh Mhaigh Eo coicís ó
shin. Is é Darren O’Sullivan (Ciarraí) atá sa dara
háit ar 11/4 . Ansin tá na deartháireacha Brogan as
Baile Átha Cliath, Alan ag 10/3 agus Bernard, a
bhuaigh an gradam anuraidh, ag 7/2.  Ina dhiaidh
sin tagann Declan O’Sullivan (Ciarraí) 15/2,
Stephen Cluxton (Baile Átha Cliath) 16/1 agus ag
33/1 tá Bryan Sheehan (Ciarraí), Rory O’Carroll
(Baile Átha Cliath) ag 50/1 agus Tomás Ó Sé (Ciar-
raí) agus Paul Flynn (Baile Átha Cliath) ag 66/1.

San iomáint, tá buaiteoir na bliana seo caite,
Lar Corbett (Tiobraid Árann), in uachtar ar an
liosta arís ag 6/4.  As Cill Chainnigh agus Tiobraid
Aránn a thagann an chuid eile atá ar an ngear-
rliosta le Michael Fennelly (Cill Chainnigh) 3/1,
Padraic Maher (Tiobraid Árann) 7/2, Tommy
Walsh (Cill Chainnigh) 11/2, Henry Shefflin (Cill
Chainnigh) 11/1, Michael Rice (Cill Chainnigh)
12/1, agus beirt Thiobraid Aránn Eoin Kelly 20/1
agus Noel McGrath 25/1. Amárach beidh an ócáid
bhliantiúil, an Comórtas Iomána Seachtar an
Taobh i gCill Mochuda, ag tarlú le breis is 600
imreoir ag glacadh páirte ann ó 40 club sinsir
timpeall na tíre. Tosnóidh an t-aicsean ag 10.30rn
agus tuilleadh eolais ar www.kilmacudcrokes-
hurling.co

Súil ar an Rugbaí
Gráinne McElwain

Rabo Direct Pro 12 – Babhta 1
Dé hAoine
Ospreys v Cúige Laighean 
Liberty Stadium @ 7.05in
Cuirfear tús leis an tSraith Cheilteach
anocht faoi urraitheoirí nua i mbliana
agus beidh seaimpíní  na hEorpa
Cúige Laighean ag taisteal go
Swansea.

Beidh Isa Nacewa, Eoin O’Malley
agus Richardt Strauss ar fáil do
Chúige Laighean ach ní bheidh
Eamonn Sheridan ag imirt mar gheall
ar ghortú glúine agus seans maith
nach mbeidh sé in ann imirt go dtí an
bhliain úr. Gortuithe atá ag cur as do
Steven Sykes agus Andrew Conway
chomh maith. Mar gheall ar Chorn
Rugbaí an Domhain, tá 14 imreoir ó
Chúige Laighean ar phainéal na
hÉireann agus ciallaíonn sin go bhfuil
deis ag iar-imreoirí ón Acadamh ar
nós Jamie Hagan, Rhys Ruddock agus
Dominic Ryan cluichí a fháil. Seans go
bhfeicfimid Luke Fitgearld, nár éirigh
leis áit a fháil ar phainéal na hÉireann,
Fionn Carr a bhí le Cúige Chonnacht
anuraidh agus David Kearney ar an
pháirc anocht.

Chuaigh na hOspreys chomh fada
le cluiche leathcheannais na Sraithe
anuraidh agus, cosúil le Cúige
Laighean, beidh na himreoirí móra in

easnamh. Seachtar ar fad atá imithe,
ina measc Shane Williams, Adam
Jones agus Alun Wyn Jones ach beidh
Justin Tipuric ar fáil mar nár éirigh
leis suíochán a fháil ar an eitleán go
dtí an Nua- Shéalainn. Chaill na hOs-
preys an dá chluiche dheireanacha
acu sa bhaile anuraidh agus níl ach
dhá chluiche as naoi gcinn buaite ag
fir na Breataine Bige ar Chúige
Laighean. Thaispeáin Laighin neart
an phainéil anuraidh gan na himreoirí
móra agus tá deis iontach acu na
pointí a chrochadh leo anocht.

Bua: Cúige Laighean.

Cúige Uladh v Glasgow Warriors
Ravenhill @ 7.05in
Cé go bhfuil naonúr imreoir cean-
gailte le Corn Rugbaí an Domhain ó
Chúige Uladh, beidh cóitseálaí na
foirne Brian McLaighlin ábalta taithí
imreoirí ar nós Chris Henry, Pedrie
Wannenburg agus Dan Tuohy sna
tosaithe a úsáid anocht. Seans maith
go bhfeicfimid imreoirí nua ar nós
Callum Black, Lewis Stevenson agus
Mike McComish i ngeansaí Uladh den
chéad uair chomh maith leis an fhra-
pa Adam Macklin agus an cosantóir
atá ocht mbliana déag d’aois, Peter
Nelson, ar an pháirc am éigin fosta.

Beidh Glasgow Warriors gan ochtar
imreoir, ina measc captaen fhoireann
na hAlban Alastair Kellock agus
b’fhéidir go n-imreoidh iar-imreoir

Uladh Tommy Seymour do na War-
riors anocht. Níor éirigh le Glasgow
ach cluiche amháin a bhuachan as
baile anuraidh agus beidh sé an-dea-
cair acu bua a fháil i ndún Ravenhill
anocht.

Bua: Cúige Uladh

Benetton Treviso v Cúige Chonnacht
Stadio Monigo @ 2.00in
Chríochnaigh Cúige Chonnacht sa
naoú háit ar chlár na bpointí anu-

raidh, an chríoch is fearr a bhí acu ó
2003/2004. Nuair a chas an dá fhoire-
ann seo ar a chéile anuraidh,
chríochnaigh an fhoireann bhaile
chun cinn . Tá go leor de na himreoirí
sin tar éis bogadh ar aghaidh, ina
measc Ian Keatley, Mike McComish
agus Seán Cronin, ach cuireann Con-
nachta fáilte ar ais roimh George
Naoupu a d’imir leo cheana ag uimhir
a hocht ach a chaith bliain sa
tSeapáin. Feicfear neart imreoirí nua

ar nós Niall O’Connor, Paul O’Dono-
hoe agus Henry Fa’afili ag imirt
amárach. Seo an chéad bhliain do
Chúige Chonnacht i gCorn Heineken
agus le foirne eile níos laige de bharr
Chorn an Domhain tá bua i ngach
cluiche tráth an ama seo ag teastáil go
géar.

Bua: Cúige Chonnacht

Cúige Mumhan v Newport Gwent
Dragons
Páirc Musgrave @ 7.45in – Beo ar TG4
Gortaíodh glúin David Wallace go
dona ag imirt d’Éirinn in aghaidh
Shasana i gcluiche dúshláin an
tseachtain seo caite agus ciallaíonn
sin nach mbeidh sé ar ais ar feadh sé
mhí ar a laghad. Beidh Felix Jones
píosa fada ar an taobhlíne chomh
maith le gortú coise. Chaill Tomás
O’Leary agus John Hayes amach ar áit
i bhfoireann na hÉireann agus seans
maith go mbeidh siad ag imirt
amárach. Ainmníodh James Cough-
lan agus Johne Murphy ar an phainéal
tar éis dóibh teacht ar ais chucu féin ó
ghortuithe.

Is iad an Mhumhain seaimpíní na
Sraithe ó anuraidh agus chríochnaigh
siad an comórtas anuraidh le deich
mbua as a chéile. Níl na Dragons tar
éis an lámh in uachtar a fháil ar
Chúige Mumhan ar thalamh na
Mumhan ó 2004. 

Bua: Cúige Mumhan. 

Colm 'The Gooch' Cooper, Co. Chiarraí
[PIC : STEPHEN MCCARTHY / SPORTSFILE]

Luke Fitzgerald, Laighean.
[PIC : STEPHEN MCCARTHY / SPORTSFILE]

Gavin Duffy, Connacht
[PIC : BARRY CREGG / SPORTSFILE]

Neart Ceisteanna le Freagairt
Cill Chainnigh v. Tiobraid Árann, Cluiche Ceannais Iomána
na hÉireann, Dé Domhnaigh ag 3:30in, Páirc an Chrócaigh
Gráinne McElwain

Seo an tríú bliain as a chéile
go bhfuil na comharsana
béal dorais Cill Chainnigh
agus Tiobraid Árann ag tab-
hairt aghaidh ar a chéile i

gCluiche Ceannais Iomána na hÉire-
ann. Tá stair agus traidisiún ag an dá
chontae seo le blianta fada agus idir
an dá chontae tá corn Liam Mhic
Cárthaigh buaite acu 48 uair.
Bhuaigh Tiobraid Árann Craobh na
hÉireann anuraidh ag cur stop le fís
na gCat cúig Chraobh na hÉireann as
a chéile a bhaint agus, in 2009, fuair
Cill Chainnigh an lámh in uachtar ar
Thiobraid Árann chun an ceathrú
Craobh as a chéile a bhaint. Mar sin,
bíonn cluichí diana, fisiciúla agus
paiseanta idir na foirne seo ach an
mbeidh sé mar sin Dé Domhnaigh?

“Níl a fhios agam cén sórt cluiche a
bheas againn,” a deir John Leahy,
fear a bhfuil trí Chraobh na hÉireann
buaite aige le Tiobraid Árann agus go
dtí anuraidh, a bhí ar an fhoireann
dheireanach as Tiobraid Árann a
fuair an lámh in uachtar ar Chill
Chainnigh in 1991. 

“Tá go leor brú ar an dá fhoireann
agus mar sin, níl a fhios agam cén
sórt taispeántas a fheicfimid. Beidh
Cill Chainnigh ag iarraidh iad féin a
shlánú ó chluiche na bliana seo caite
agus mar nach raibh Tiobraid Árann
iontach i gCluiche Leathcheannais
na hÉireann, tá brú orthu imirt i
bhfad níos fearr. Tá Tiobraid Árann
ag iarraidh Craobh na hÉireann a
bhuachan den dara huair as a chéile,
rud nach bhfuil déanta ag na Tio-
bradaigh ó 1964.”

Bhuaigh Cill Chainnigh ar Phort
Láirge i gCluiche Leathcheannais na
hÉireann 2-19 le 1-16 ach ní raibh
cuma dho-chloíte orthu mar a bhí.
“Chuir na Cait go leor leor seansanna
amú agus níor éirigh leo liathróid a
bhuachan sa líne leatosach. Táim
cinnte go bhfuil siad ag obair air sin
sa traenáil ó shin ach chruthaigh siad
seansanna.”

“Tar éis Chluiche Ceannais na
Mumhan, bhí go leor daoine ag caint
faoi Thiobraid Árann (bua ag na Tio-
bradaigh 7-19 le 0-19 ar Phort Láirge)
ach in aghaidh Átha Cliath i gCluiche
Leathcheannais na hÉireann, níor
imir siad go maith. Bhí Baile Átha
Cliath an-fhisiciúil agus níor éirigh le
Tipp go leor den liathróid a
bhuachan. Tógadh ceathrar tosaí
den pháirc – John O’Brien, Eoin

Kelly, Seamus Callinan agus Patrick
Maher agus bheinn imníoch faoi sin
ach sin an cluiche a bhí ag teastáil ó
Thiobraid Árann. Chuir Baile Átha
Cliath go leor ceisteanna orthu,” a
deir John.

Go dtí seo sa Chraobh tá 15 cúl
aimsithe ag Tiobraid Árann i gceithre
chluiche i gcomparáid le seacht gcúl
ag Cill Chainnigh i dtrí chluiche. Is é
an buntáiste is mó atá ag Tiobraid
Árann ná go bhfuil siad in ann cúil a
fháil ach an bhfaighidh siad an spás
céanna in aghaidh chosantóirí na
gCat?

“Sílim go bhfuil laigeacht le

feiceáil i líne lánchúil Chill Chain-
nigh agus anuraidh níor imir Noel
Hickey go maith. Tá sé fós san áit
chéanna i mbliana agus mothaím
nach bhfuil an luas céanna ag Jackie
Tyrrell agus a bhí agus go bhfuarthas
amach é sin le cúpla cluiche anuas.
Sílim go bhfaighidh Tiobraid Árann
cúl sa chluiche ach ní an méid agus
atá faighte acu go dtí seo.

“Tá líne leathchúil iontach ag Cill
Chainnigh le Tommy Walsh, Brian
Hogan agus JJ Delaney agus beidh sé
spéisiúil an choimhlint idir iad féin
agus Seamus Callinan , Noel
McGrath agus Patrick Maher a fhe-

iceáil. Ach is féidir le Cill Chainnigh
cúil a aimsiú agus sin an bhagairt
mhór nach bhfuil Tiobraid Árann tar
éis dul i ngleic leis sa Chraobh go dtí
seo.”

“Anuraidh d’imir Tommy Walsh,
John Tennyson agus Henry Shefflin
le gortuithe. D’imigh Shefflin tar éis
13 nóiméad ach bhí Cill Chainnigh
gan Brian Hogan agus Richie Hogan
don chluiche ar fad chomh maith. Is
imreoir tábhachtach é Henry Shef-
flin do Chill Chainnigh mar bíonn sé
ag stiúradh na himeartha ón líne
leatosach agus tugann sé struchtúr
do na tosaithe. I mbliana, tá gach

duine ar ais don chluiche seo agus
feicfimid ar an Domhnach an é an
chúis gur chaill Cill Chainnigh anu-
raidh go raibh na himreoirí sin in
easnamh.”

“Beidh a fhios againn cé a bhain-
fidh an cluiche seo tar éis deich
nóiméad. Tá sé ró-dheacair a rá cé a
thiocfas amach chun cinn dar liom.
Bhí Cill Chainnigh suas agus síos go
dtí seo agus tá súil agam go bhfuil an
t-ocras ceart ar Thiobraid Árann le
Craobh na hÉireann a bhuachan den
dara bliain as a chéile. Tá go leor ceis-
teanna mar sin ag an dá fhoireann le
freagairt ar an Domhnach.”

Ceisteanna le freagairt, beidh Cill Chainnigh agus Tiobráid Árainn i ngleic le chéile arís Dé Domhnaigh.[PIC : MATT BROWNE / SPORTSFILE]


